
eleventh network report
2001–2002



The Highlands and Islands Enterprise Network
- Lìonra Iomairt na Gaidhealtachd is nan Eilean

Tha e mar dhleasdanas air Lìonra HIE leasachadh eaconomaigeach agus coimhearsnachd a
thoirt gu buil air feadh sgìre mhòr fharsaing a tha a’ gabhail a-steach còrr is leth de dh’Alba
agus far a bheil 400,000 neach a’ fuireach.

Bho 1991, tha an Lìonra air iomadh meur a chur ri eaconomaidh a bha gu ìre mhòr
stèidhte air obraichean dùthchail, is a dhèanamh na bhun-stèidh airson coimhearsnachdan
làidir, daoine a tha sgileil agus comasach air dèiligeadh ri iomadh suidheachadh agus
gnìomhachasan a nì co-fharpais ris a’ chòrr dhen t-saoghal.

Tha seirbhisean an Lìonra air an cur an gnìomh anns a’ bhitheantas leis na deich
companaidhean iomairt ionadail, na LECs, gach tè stèidhte san sgìre dham bheil i ag obair
agus air a ruith le bòrd-stiùiridh de luchd-gnìomhachais ionadail agus riochdairean bhon
choimhearsnachd.

Tha gach LEC a’ toirt cothrom do dhaoine faighinn a dh’ionnsaigh fiosrachadh sònraichte,
a’ comhairleachadh, a’ cuideachadh le trèanadh, agus a’ cuideachadh le bun-structar agus
ionmhas.

Bhon Ghiblean 2002, tha e air a bhith an urra ri HIE seirbhisean Dreuchdan Alba a
bhuileachadh air feadh na Gaidhealtachd agus nan Eilean.

Tha prìomh bhuidheann HIE, a tha stèidhte ann an Inbhir Nis agus Beinn nam Faghla, a’
toirt seachad stiùireadh roi-innleachdail agus seirbhisean taic dhan Lìonra air fad.

Front cover: Oban, Argyll – An Duilleag Aghaidh: An t-Òban, Earra-Ghaidheal

HIE Board Members – at 1st April 2002

Buill Bòrd-Stiùiridh HIE – mar a bha air 1 An Giblean 2002

Bhon làimh chlì: Uilleam Roe; Grant Sword; Ùisdean Halcro-MacIain CBE; Wilma
Chaimbeul; Màiri Chaimbeul; Alasdair MacIlleghlais; Susan Torrance; An t-Oll. Seumas Mac
an t-Sealgair CBE, Cathraiche; Anndra Rogers; Donnchadh MacAonghais MBE; Sandaidh
Cuimeanach, Stiùiriche; agus Seumas MacIlleghlais, san dealbh bheag. Chaidh an dealbh a
thogail nuair a thadhal buill a’ bhùird air Lybster, an Gallaibh aig aon de iomadh coinneamh a
thathar air feadh na Gaidhealtachd is nan Eilean.

Chairman’s Foreword - Roi-ràdh Fhir-na-Cathraich

Tha fallaineachd an eaconomaidh agus am misneachd a tha aig na coimhearsnachdan air a’
Ghaidhealtachd agus anns na h-Eileanan na sgeulachd cho iongantach sa chluinnear an Alba
an-diugh. Tha àireamh-sluaigh na sgìre air a dhol am meud còig-deug às a’ cheud taobh a-
staigh trì ginealaich adhartach, tha cion-obrach nas ìsle na a’ mheadhon airson Alba agus tha
an àireamh de dhaoine a tha ag obair air a dhol suas cha mhòr leth-cheud às a’ cheud.

Chan e annas a tha seo ach rud a chur stad air bliadhnachan nuair a bha gach nì an
aghaidh soirbheachadh dhan àite is do a mhuinntir. Gun teagamh tha na h-uiread de
dhuilgheadasan anns na h-Eileanan – àireamh an t-sluaigh a’ crìonadh, tuarastal ìseal agus cion
misneachd sna coimhearsnachdan, tha seo uile a’ sealltainn dhuinn gu bheil mòran ri
dhèanamh fhathast. Ach air an làimh eile, tha an t-atharrachadh fad is farsaing. Chaidh na
buannachdan a bhuileachadh air mòran sgìrean dùthchail, iomallach, mar eisimpleir an t-
Eilean Sgitheanach, cuid de thaobh siar tìr mòr, Arcaibh agus Sealtainn.

Ma thèid againn air seo a chumail a’ dol, dh’fhaodadh làithean gu math dòchasach a bhith
air thoiseach dhan Ghaidhealtachd is na h-Eileanan, ach feumaidh sinn a bhith ag obair
còmhla a’ dèiligeadh ri iomadh suidheachadh. A’ coimhead air a’ Ghaidhealtachd agus na h-
Eileanan anns an fharsaingeachd, tha Pàrlamaid na h-Alba airidh air moladh gun tug i gu buil
com-pàirteachadh sòisealta mar phrìomh rud sa pholasaidh phoblach. Feumaidh gach sgìre a
bhith air a ghabhail a-steach airson gum faigh a h-uile coimhearsnachd bheag làn-bhlasad de
na cothroman a thàinig an cois fèin-riaghladh.

Tha e soilleir ma tha a’ Ghaidhealtachd is na h-Eileanan dol a ghabhail pàirt nas motha ann
an Alba sùrdail, soirbheachail, gum feum sinn dèiligeadh ris na h-uiread de chuspairean. Anns
a’ chiad dol a-mach, tha feum air barrachd dhaoine a bhios ag obair agus a’ fuireach anns an
sgìre, fiù’s anns na ceàrnaidhean as iomallaiche. Ma tha sinn airson daoine a bhrosnachadh
gus fuireach an seo, feumar a bhith a’ coimhead ri leasachadh eaconomaigeach le
feallsanachd a tha ag ràdh nach eil sian do-dhèanta.

Feumar barrachd a dhèanamh leis an stòras mòr fearainn a th’againn. Tha grunn de
leasachaidhean ùra ann an cumhachd so-ùrachaidh an impis tighinn gu buil san sgìre agus
bidh an dòigh a ghabhas sinn an sàs an seo na theist air dè cho dìleas sa tha sinn dhan
iomairt. Dh’fhaodadh mòran de na ceàrnaidhean ‘n ar sgìre buannachadh bho chumhachd
gaoithe is tonn ‘s an aon dòigh sa bhuannaich Sealtainn is Arcaibh ri lìnn obair na h-ola.

Feumaidh sinn ìrean teachd a-steach àrdachadh air a’ Ghaidhealtachd is anns na h-Eileanan
a tha, a dh’aindheoin gach soirbheachadh, nas ìsle na thathar a’ faighinn sa chòrr dhen
dùthaich. Bithear a’ sùileachadh gun cumar oirrn le bhith ag atharrachadh agus a’ cur
barrachd mheòir ris an eaconomaidh. Tha sinn airson barrachd ghnìomhachasan beaga
fhaicinn a’ tòiseachadh, is gun soirbhich leotha oir ‘s iad a tha a’ cumail na sgìre a’ dol. A
thaobh sgilean agus foghlam fad-bheatha, feumaidh barrachd sgilean agus chomasan a bhith
aig luchd-obrach, bidh oileanaich bho Oilthigh na Gaidhealtachd is nan Eilean mar phàirt dhe
seo.

Chaidh airgead mòr a chur ann am bun-structar is tha sin air a bhith air leth cudthromach
dhan adhartas a rinneadh o chionn ghoirid. Tha dùil gun tèid seirbhis cian-chonaltraidh a’
bhuinn leathainn a leasachadh, gu h-àraid anns na sgìrean as iomallaiche.

‘S e teicneolas an dòigh air adhart airson na duilgheadasan a tha cruth na tìre againn a’
cruthachadh a leasachadh agus ma dh’fhuiricheas sinn nar tàmh a thaobh conaltradh cha bhi

e fada mus bidh sinn air dheireadh air a’ chòrr dhen t-saoghal adhartach.
Nuair a thadhal e air Inbhir Nis an-uiridh, thuirt an t-Àrd-Ollamh Nicholas Negroponte, a

cho-stèidhich agus a tha na stiùiriche air Ionad-Rannsachaidh nam Meadhonan aig Institiud
Teicneolas Mhassachusetts, gu bheil suidheachaidhean eaconomaigeach an t-saoghail a-nis nas
bàidheile do sgìrean dùthchail. Gu dearbh tha seo air an aon ràmh leis a’ bheachd againne
gum bi a’ Ghaidhealtachd agus na h-Eileanan a sìor fhàs nas tarraingiche do dhaoine, is iad a’
tighinn a dh’fhuireach, a dh’ionnsachadh, a dh’obair agus a shireadh fois ann.

A dh’aindheoin adhartas ann an cian-chonaltradh, tha obair mhòr ri dhèanamh airson bun-
structar còmhdhail agus seirbhisean a leasachadh. Feumar beachdachadh gu dlùth air na
duilgheadasan a tha ag èirigh an luib comhdhail agus feumar faighneachd “Dè na
feumalachdan a tha aig na coimhearsnachdan a tha sinn a’ frithealadh?”

Dh’fheumar rudeiginn a dhèanamh mu dè cho tric sa tha seirbhisean a’ ruith chun nan
Eileanan, a thuilleadh air faraidhean ìsleachadh air slighean cudthromach.

‘S e liosta gu math fada de dhuilgheadasan ri leasachadh a tha sin – ach bhiodh buannachd
air leth ann nan rachadh againn air a dhèanamh. Coimhearsnachdan beòthail – beag is mòr –
a’ brosnachadh leasachadh ionadail gus cothroman a chruthachadh airson obair sgileil le
deagh phàigheadh agus dòigh-beatha gun choimeas air feadh na sgìre air fad.

Thèid inbhe na Gaidhealtachd is nan Eilean àrdachadh air feadh na h-Alba air fad a-rithist.

Funding and Expenditure 2001-02 - Maoineachadh agus cosgaisean 2001-02

(Funding) Maoineachadh
Airgead bho Thabhartasan £75.6m
Teachd A-Steach £20.3m

£95.9m

(Expenditure) Cosgaisean
Gnìomhachasan a’ Fàs £54.6m
Leasachadh Sgilean £17.2m
Neartachadh Choimhearsnachdan £5.8m
Stiùireadh is Rianachd £18.3m

£95.9m

Chief executive’s summary - Geàrr-chunntas a’ Cheannaird

Gun teagamh sam bith ‘s e bliadhna làn adhartais, a tha sinn an dòchas a bhios buan, a
bha ann an 2001-02 don Ghaidhealtachd is na h-Eileanan agus cuideachd,
thionndaidheadh duilleag ùr ann an leabhar eachdraidh Lìonra HIE.

Tha an clàr-gnothaich ùr nàiseanta airson leasachadh eaconomaigeach, Alba Sùrdail,
Soirbheachail, aig cridhe gach oidhirp a nì sinn. Agus airson daingneachadh mar a bhualadh e
air an sgìre againne, dh’ullaich sinn Alba Sùrdail Soirbheachail – Roi-Innleachd na
Gaidhealtachd is nan Eilean, a bhios na bhonn-stèidh airson coimhearsnachdan beairteach,
adhartach anns na bliadhnaichean ri teachd – ‘s e eòlas a bhios aig cridhe an soirbheachaidh
seo.

Tha amas ùr againn – a bhith dèanamh ceanglaichean saoghalach – tha sin a’ dol an cois
nan amas a tha againn mar tha neartachadh choimhearsnachdan, leasachadh sgilean agus
gnìomhachasan a’ fàs. Tha na ceanglaichean saoghalach a’ daingneachadh cho cudthromach
sa tha a’ Ghaidhealtachd agus na h-Eileanan do dh’Alba sùrdail, soirbheachail, agus gu dearbh,
dhan Rioghachd Aonaichte air fad. Ann a bhith a’ cur an amais seo an gnìomh, tha sinn ag
aithneachadh nach eil sinn air ar dion bho chumhachd na margadh shaoghalaich, is gu bheil
buaidh aig seo air daoine, coimhearsnachdan agus gnìomhachasan anns na ceàrnaidhean as
iomallaiche de dh’Alba, a thuilleadh air na bailtean mòra.

Chan fhaigh duine air falbh bhon mhargadh shaoghalach a-nis is tha buannachdan agus
cunnartan na chois. Tha measgachadh de chultaran againn air a’ Ghaidhealtachd is anns na h-
Eileanan a tha mar phàirt dhen nàdar againn agus feumar seo a ghlèidheadh agus a
thaisbeanadh. Aig an aon àm, tha sinn mar phàirt de shaoghal a tha a sìor atharrachadh.
Feumar mothachadh do na cothroman a tha an luib malairt-eileactronaigeach, teicneolas luath
a’ bhuinn-leathainn, agus na margaidean às-mhalairt anns a bheil barrachd is barrachd co-
fharpais. Rè na deich bliadhna fichead bho dheireadh, tha a’ Ghaidhealtachd is na h-Eileanan
air a bhith tòrr nas fheàrr dhe, ach na bitheamaid nar tàmh a-nis. Feumaidh sinn cumail oirrn
– agus, gu dearbh, airson a bhith cinnteach gun sgaoilear na buannachdan fad is farsaing air
feadh sgìre HIE, tha fhios againn gum feum sinn muinntir na sgìre a chuideachadh is a
bhrosnachadh gus cothroman saoghalach a ghlacadh. A rèir an fhiosrachaidh san aithisg seo,
tha soirbheachadh leinn.

Tha àireamhan cion-obrach nas ìsle na an àireamh-meadhon Albannach agus tha iad a’
tuiteam – choileanadh ar targaidean no rinneadh na b’fheàr na bha dùil anns na prìomh
raointean dhe ar n-obair. Ach chan innis àireamh an sgeulachd air fad ge ta. Feumar
cuimhneachadh gur ann airson sluagh na Gaidhealtachd is nan Eilean a chuideachadh a tha
sinn an seo – iad-san a tha a’ cur anail ‘n ar coimhearsnachdan, aig a bheil na sgilean agus an
eòlas a tha cho cudthromach dhan eaconomaidh, a tha a’ dèanamh oidhirp gus na
gnìomhachasan soirbheachail againn a chumail a’ dol – airson gum bi iad làn chomasach.

Fad bhliadhnaichean, nuair a bha àireamhan cion-obrach mì-choltach àrd, bha e mar
phrìomh amas againne obraichean a chruthachadh. Ach tha gnothaichean air atharrachadh is
anns a’ chuid mhòr de choimhearsnachdan air feadh na Gaidhealtachd is nan Eilean, tha sinn
fortannach gu bheil cosnaidhean gu math lionmhor agus tha e soilleir nach e obair a-mhàin a
tha a dhìth, ach obair mhath, a bheir toileachadh-inntinn do dhaoine agus deagh thuarastal –
obair a chuireas luach ri eaconomaidh na sgìre.

Cha toir àrdachadh ann an toradh soirbheachadh do na gnìomhachasan againn sa
mhargadh shaoghalach, ach feumar a bhith eòlach agus air chomas ceann a’ mhaide a
chumail ri companaidhean an t-saoghail. Aig an aon àm, tha dà chomharra gu math prìseil
mar shlatan-tomhais air dè cho soirbheachail sa tha ar coimhearsnachdan – is iad sin
misneachd agus fèin-luach. Tha an iomairt gus urram Prìomh-Bhaile Cultar na h-Eòrpa
fhaighinn do dh’Inbhir Nis is a’ Ghaidhealtachd ann an 2008 a’ dearbhadh cho làidir sa tha ar
miann a-nis.

Serving our Customers – Seirbhis dhan t-sluagh
Tha sinn airson dèanamh cinnteach gum faigh daoine an taic a tha dhìth orra gu luath agus
gun dragh. Am bliadhna chuir sinn romhainn gun gearramaid an obair gun dath a bha a’ cur
moill gun adhbhar air daoine. Tha na fòruman eaconomaigeach ionadail air a bhith
anabarrach luachmhor san t-seadh seo. Tha sinn a’ beachdachadh gu cùramach air
feumalachdan an t-sluaigh – a thaobh sgilean, taic do choimhearsnachdan, no cuideachadh
do ghnìomhachasan – agus tha sinn a’ feuchainn ris na seirbhisean againn a dhèanamh cho
freagarrach sa ghabhas agus gum faigh daoine gan ionnsaigh gun dragh.

Tha sinn a’ feuchainn ris an t-siostam a tha a’ làimhseachadh iarrtasan airson taic-airgid a
dhèanamh nas sgiobalta agus a’ leasachadh modal ùr far am faigh daoine a dh’ionnsaigh
seirbhisean gnìomhachais na roinne poblaich san sgìre anns an aon àite.

‘S dòcha gur e Dreuchdan Alba an eisimpleir as fheàrr agus as cliùitiche dhen dòigh a tha
sinn a’ feuchainn ri gnothaichean a dhèanamh nas fhasa do dhaoine. Gheibh daoine a h-uile
criomag fiosrachaidh mu obair agus trèanadh ann an aon àite. Roimhne seo bha 80
buidheann atharraichte air feadh na dùthcha a’ dèanamh an aon rud. Faodaidh duine sam
bith coiseachd a-steach gu ionad Dreuchdan Alba no a dhol gu www.careers-scotland.org.uk
airson deagh chomhairle fhaighinn air a h-uile sian bhon chiad chosnadh gu atharrachadh
obrach agus cothroman ann am fòghlam leantainneach no fòghlam àrd-ìre.

A Focused Approach – Ag amas air an obair
A dh’aindheoin an raoin mhòir de dh’obair a tha an Lìonra a’ gabhail os làimh, agus cho
sgaipte sa tha an sgìre, tha cha mhòr na h-aon amasan againn do choimhearsnachdan, daoine
fa leth agus gnìomhachasan. Le bhith a’ cuideachadh muinntir Ghiogha an t-eilean a
cheannach am bliadhna, tha sinn an dùil gum fàs coimhearsnachd a bhios neo-eisimeileach,

far am faigh daoine sgileil gnìomhachasan beaga soirbheachail a chur air bhonn is gun dèan
iad am beò-shlaint ann an àrainn a tha gun àicheadh – coimhearsnachd bheag taobh a-staigh
na tè mòire a tha sinn a’ frithealadh.

Tha sinn a’ gabhail pàirt anns an iomairt gus laghan fearainn ath-leasachadh, a’ riarachadh
Maoin Fearainn na h-Alba agus a’ tagradh ris an Riaghaltas Albannach a’ cur ar taic ris na
riaghailtean a tha an impis nochdadh, airson ‘s gun tèid againn air na daoine a tha a’ fuireach
ann an cuid de na coimhearsnachdan as laige air taobh siar na h-Eòrpa a chuideachadh gus
na gnothaichean aca fhèin a’ riaghladh sa stiùireadh.

Air feadh na Gaidhealtachd is nan Eilean, tha sinn a’ cur cudthrom mòr air a bhith a’
leasachadh stòrasan – agus ‘s e sgilean an t-sluaigh fear dhen fheadainn as cudthromaiche.
Tha e na abhbhar misneachd dhuinn gun do chuir barrachd dhaoine òga crìoch air
preantasachdan ùr-nodha na rinn riamh roimhe. Is le cinnt, cumaidh iad orra ag ionnsachadh
is a’ trèanadh rè nam bliadhna a bhios iad ag obair. Tha fòghlam fad-bheatha aig cridhe
adhartais agus feumar dèanamh cinnteach gu bheil na sgilean a tha daoine ag ionnsachadh
bhon àm a thèid iad dhan sgoil gus an leig iad dhiubh an dreuchd a’ freagairt air
feumalachdan ar gnìomhachasan agus ar coimhearsnachdan.

Science and technology – Saidheans agus teicneolas
Tha eòlas mar bhunait dhan t-sealladh a tha air a chur sìos ann an Alba Sùrdail, Soirbheachail.
Thèid adhartas eaconomaigeach a phutadh le daoine aig a bheil eòlas saidheans no
teicnigeach barrachd na chunnacas riamh roimhe. Tha sinn fortannach air a’ Ghaidhealtachd
is anns na h-Eileanan gu bheil pailteas againn de na dhà.

Tha a h-uile comas aig Inbhir Nis a bhith na àite air leth cudthromach ann am margadh
slàinte an t-saoghail, agus tha sinne mionnaichte nach leig sinn leis a’ chothrom a dhol
seachad oirnn. Chuidich sinn Inverness Medical faighinn air a chasan anns na 1990an, is a-nis
tha còrr is 1,100 cosnadh na chois, a’ ciallachadh gur e am fastaiche prìobhaideach as motha
air a’ Ghaidhealtachd is na h-Eileanan.

Nas fhaide gu tuath, tha AGM Batteries ann an Inbhir Theòrsa na eisimpleir làidir eile dhen
dearbh rud a tha sinn a’ moladh – companaidhean a bhith a’greimeachadh air rannsachadh
saidheansail is ga chur gu feum ann am malairt. Bho chionn ghoirid choisinn a’ chompanaidh
òrdan airson bataraidhean sònraichte airson siostam rèidio Airm luach na milleanan de
notaichean, a’ cleachdadh teicneolas a chaidh a leasachadh aig AEA Technology an Dùn
Ratha.

Chun an iar, tha Comann Saidheans Mara na h-Alba aig Ionad Rannsachadh Mara Dhùn-
stainis, a tha na phàirt de dh’Ionstitiud OGE na Mìle Bliadhna, a’ daingneachadh an cliù a tha
aige mar phrìomh ionad rannsachaidh àrainneachd is mara na h-Alba.

Facing the challenges - A’ cur ar n-aghaidh ris an dùbhlan
Ged a tha sinn air iomadh neach a chuideachadh gus piseach a thoirt air na
suidheachaidhean aca thall sa bhos, chan eil sinn a’ diochuimhneachadh uair sam bith gu
bheil an t-uamhas ri dhèanamh. Anns na h-Eileanan Siar, mar eisimpleir, tha sinn ag obair le
Comhairle nan Eilean Siar air iomairt leantainneach gus inbheastairean a tharraing dhan sgìre
a chruthaicheadh mòran chosnaidhean agus a bheireadh fàs air eaconomaidh nan Eilean rè na
deich bliadhna ri teachd. Aig an aon àm, tha sinn ag obair ann am pàirt ri Comhairle Earra-
Ghaidheil is Bhòid air pròiseict dhen aon t-seòrsa a bheir piseach air dòigh-beatha muinntir

Earra-Ghaidheil is nan Eilean.
Bha sinn air leth toilichte gun robh làmh againn ann a bhith a’ cruthachadh obraichean ùra

anns na h-Eileanan Siar nuair a dh’fhosgail sinn an t-ionad data ùr againn, Taigh Cheann a’
Locha, ann an Lìonacleit, am Beinn na Faghla. Tha mu fhichead de luchd-obrach HIE gan
cosnadh san ionad a tha a’ toirt seirbhisean rianachd airgid seachad do Lìonra HIE air fad,
seirbhis a bhathar a’ dèanamh uile gu lèir cha mhòr an Inbhir Nis roimhne seo.

Tha oifisean ionadail Dreuchdan Alba agus Iomairt nan Eilean Siar ann an Taigh Cheann a’
Locha cuideachd agus tha e na eisimpleir air aon oidhirp a rinn HIE gus obraichean san roinn
phoblach a sgaoileadh do na h-àiteachan iomallach. Ma shoirbhicheas leis, tha sinn an dòchas
gun toir seo taic dhan argamaid airson obraichean a ghluasad do cheàrnaidhean uaigneach na
Gaidhealtachd is nan Eilean.

Thàinig moill mhòr air inbheastadh bhon taobh a-muigh rè na dà bhliadhna o dheireadh
air feadh na dùthcha, is bha seo a cheart cho fìor air a’ Ghaidhealtachd is anns na h-Eileanan.
Ach a dh’aindheoin cùise, chuidich an obair a rinn sinn anns na bliadhnaichean bho
dheireadh gus luchd-ruith ionadan conaltraidh a thàladh dhan sgìre agus prògraman trèanaidh
soirbheachail – gus dèanamh cinnteach nach robh cion-obrach na dhragh mòr an dèidh dhan
chrìonadh a thàinig ann an obair na h-ola air feadh an t-saoghail.

Am measg nan duilgheadasan eile bha gnothaichean gu math neo-chìnnteach do
thurasachd ann an 2001 air sàilleabh a’ ghalar-ronnaich agus na h-ionnsaighean
ceannairceach a rinneadh air Aimeireaga air an 11mh dhen t-Sultainn. Ach tha an dùbhlan as
motha a tha romhainn nas tlachdmhoire – a sìor bhrosnachadh am fàs agus an leudachadh a
tha air a bhith a’ putadh an atharrachaidh mhòir a thachair rè na deich bliadhna o dheireadh.
‘S e an cothrom as fheàrr a th’againn an dòigh anns a nithear ceangal leis an t-saoghal mhòr –
a’ cruthachadh cheanglaichean is a’ dèanamh cinnteach gum bi fiosrachadh agus beachdan a’
sruthadh a-mach agus a-steach airson gum bi an sgìre againn nas tarraingiche do dhaoine à
ceàrnaidhean eile dhen t-saoghal, a bheir orra tighinn a thadhal, a dh’inbheastadh no a
dh’fhuireach.

Global connections - Ceanglaichean saoghalach
Tha iomadh dòigh san tèid againn air na ceanglaichean saoghalach seo a thogail, agus tha an
obair air tòiseachadh mar tha. Tha conaltradh fìor chudthromach, mhothaich sinn seo leis na
seirbhisean cian-chonaltraidh didseatach a chuidich cho mòr ann a bhith a’ tàladh ionadan
conaltraidh anns na 1990an. A-nis tha ceum mòr eile ri ghabhail – a dh’ionnsaigh teicneolas a’
bhuinn leathainn. Aig a’ cheart àm tha sinn a’ dèanamh sgrùdadh air trì dòighean sam faighear
am bann leathann a lìbhrigeadh do ghrunn ghnìomhachasan beaga air feadh na sgìre (le
saideal, wireless agus càbal).

Bheir am bann leathann, na iomadh riochd, cothrom do ghnìomhachasan a tha anns na h-
àiteachan as iomallaiche fiosrachadh de gach seòrsa a làimhseachadh, agus ‘s dòcha gun tèid
mòran ionadan fhosgladh mar thoradh air, coltach ris an ionad data againn fhìn am Beinn
nam Faghla, a dh’fhosgladh o chionn ghoirid. Bidh barrachd chothroman ann do dhaoine a
bhith ag ionnsachadh air-loidhne, a tha am measg prìomh amasan Institiud OGE na Mìle
Bliadhna. Cha leiginn a leas a ràdh dè cho buannachdail sa bhiodh an dà chomas bann
leathann seo do dhaoine a tha a’ fuireach anns na coimhearsnachdan as iomallaiche againn,
cha bhi uaigneachd na dhragh tuilleadh mar thaing dhan teicneolas.

International competition – Co-fharpais eadar-nàiseanta
San latha a th’ann, tha buaidh aig a’ mhargadh shaoghalach air gach nì agus tha na
gnìomhachasan ionadail againne a’ co-fharpais chan ann a-mhàin an aghaidh
chompanaidhean eadar-nàiseanta ach feadhainn air an stairsnich fhèin. Tha stòras de sgil agus
eòlas againn a ghabhas cleachdadh airson daoine no companaidhean bhon taobh a-muigh a
thàladh airson inbheastadh san sgìre. Tha Dùn Ratha na dheagh eisimpleir, agus tha sinn
mionnaichte gun tèid an eòlas a thaobh obair-niuclasach a thathar air cruinneachadh an sin
fad bhliadhnaichean a chleachdadh. Chaidh na ceudan de dh’obraichean ùra a chruthachadh
mar tha ann an Gallaibh is an t-ionad niuclasach ga chur às a chèile. An cois na h-obrach tha
cothrom ann dhuinn sgilean agus eòlas a chruinneachadh air am bi fèill air feadh an t-saoghail
ann an aithghearrachd.

Tha sinn cuideachd a’ beachdachadh air na cothroman malairt a tha an cois àiteachan mar
Ionad Rannsachadh Mara Dhùn-stainis, a tha am measg an fheadhainn as fheàrr dhe sheòrsa
san t-saoghal. Aig an dearbh àm tha 110 de luchd-saidheans is luchd-cuideachaidh gan
cosnadh an seo agus tha gnothach aig an ionad ri iomadh prògram rannsachaidh nàiseanta is
eadar-nàiseanta.

Improving Infrastructure – Piseach air bun-structar
Ma tha gnìomhachasan a’ dol a chumail ceann a’ mhaide ris a’ chòrr dhen t-saoghal tha feum
air deagh thogalaichean agus fearann, agus cha bhi a’ Ghaidhealtachd is na h-Eileanan
tarraingeach mar àite-gnìomhachais às aonais an dà stòras seo. An-uiridh chuir sinn mu £20m
a thaobh airson oifisean adhartach agus aitreabhan eile a thogail, agus airson talamh bàn a
bha air a dhol am fiadh, a cheannach air feadh na roinne.

Am measg nan iomairtean, chuidich sinn Vestas à Machaire Shanais, faisg air Ceann Loch
Chille Chiarain, companaidh a tha a’ togail mhuillnean-gaoithe, factaraidh ùr-nodha a thogail
agus fhuair Porex taic cuideachd. ‘S ann air Pàirce Gnìomhachais Rubha Alanais, an Taobh
Sear Rois, a gheibhear Porex, is tha iadsan a’ saothrachadh fiolm tolltach sònraichte. Tha iad
seo le chèile ag inbheastadh san sgìre is a’ cruthachadh obraichean ùra a bharrachd air a bhith
a’ leasachadh an eaconomaidh againn le sgilean is eòlas ùr.

Tha còmhdhail na mheur cudthromach eile dhen bhun-structar. Seach gu bheil an sgìre làn
choimhearsnachdan uaigneach agus na h-uiread de dh’aiseagan, tha seo air a bhith na uallach
do dhaoine is ghnìomhachasan air feadh na Gaidhealtachd is nan Eilean. An-dràsta tha sinn ag
obair ann am pàirt ris na h-ùghdarrasan ionadail airson ùghdarras còmhdhail roinneil a
leasachadh, a bharrachd air a bhith a’ feuchainn ri suidheachaidhean àraidh a rèiteach, mar
eisimpleir, an seirbhis-aiseig eadar Ceann Loch Chille Chiarain is Baile a’ Chaisteil a
thòiseachadh às ùr agus ionad fhosgladh ann an Scapa Flow, an Arcaibh, do bhàtaichean-
luchd.

Present and Future - An là an-diugh is an là ri teachd
Tha gnìomhachasan soirbheachail, deagh chòmhdhail agus chonaltradh uile a’ cuideachadh
gus daoine a thàladh a dh’fhuireach is a dh’obair ann an sgìre. Tha farsaingeachd de
chosnaidhean na chuideachadh is tha sinn a’ cuimseachadh air na h-uiread de bhuidhnean
san roinn phoblach rè na bliadhna a th’air triall, is sinn a’ feuchainn ri toirt orra cuid de na h-
obraichean aca a thoirt a-nuas dhan Ghaidhealtachd is na h-Eileanan.

Le bhith ag obair gu dlùth le ar luchd-com-pàirt san riaghaltas ionadail agus an t-àrd-

riaghaltas, feumar dèanamh cìnnteach gum faighear deagh thaighean, seirbhisean
coimhearsnachd, foghlam agus goireasan cur-seachad ma tha àireamh an t-sluaigh dol a
dh’fhàs. Bidh Institiud OGE na Mìle Bliadhna cudthromach oir ‘s e bhios ag uidheamachadh
ar muinntir agus ar gnìomhachasan leis na sgilean agus an t-oideachadh a bhios a dhìth. Tha
sinn a’ cumail oirnn ag obair gu dlùth leis na stiùirichean aige airson polasaidh a
chruthachadh, cuibhreann dhen obair-oideachaidh a mhaoineachadh agus cuideachadh leis
an iomairt gus an coisinn e làn-inbhe oilthigh.

Chuireadh crìoch air Rathad-Iarrainn a’ Mhonaidh Ruaidh, is tha seo a’ daingneachadh am
miann a th’againn airson sàr-ghoireasan cur-seachad a tha a’ freagairt air an àrainneachd a
thoirt do mhuinntir na Gaidhealtachd is nan Eilean. Is tha e na adhbhar toileachais dhuinn gu
bheil planaichean airson meadhon na h-Aghaidh Mòire a leasachadh às ùr aig an ath ìre a-nis.

Thugadh airgead do chuid de na coimhearsnachdan as iomallaiche airson seirbhisean
cudthromach mar chròileaganan agus tallaichean coimhearsnachd a leasachadh. Tha a h-uile
gin dhe na h-iomairtean seo, biodh iad beag no mòr, a’ cur ri dòigh-beatha muinntir na
Gaidhealtachd is nan Eilean.

Rè na deich bliadhna air thoiseach nithear barrachd a thaobh ceanglaichean, is ar
gnìomhachasan a’ co-fharpais gu soirbheachail sa mhargaid shaoghalach, agus an sàr
chaitheamh-beatha is àrainneachd-obrach a’ tàladh dhaoine bho air feadh an t-saoghail.

Tha mi gu mòr an comain buill nam bòrd-stiùiridh againn agus ar luchd-com-pàirt air feadh
an Lìonra, air an sàilleabh, tha a’ bhliadhna air tòiseachadh gu soirbheachail is sinn gu
daingean a’ feuchainn ris a’ Ghaidhealtachd is na h-Eileanan a dhèanamh sùrdail,
soirbheachail is ceanglaichean saoghalach a bhrosnachadh.

11



Key out puts 2001-02 – Toradh na h-obrach 2001-02

Making global connections - A’ dèanamh ceanglaichean saoghalach

• Chuidich sinn gus 1,893 obair làn-thìde a chruthachadh leis na prògraman Ionmhas 
airson Gnìomhachas agus HIE Starts agus maoineachadh airson pròiseictean eile;

• Chaidh 20 pròiseict togalach a leasachadh, nam measg leasachadh òrdaichte do Vestas 
(Earra-Ghaidheal) agus Mupor (Siorrachd Rois) agus Pàirceanan Gnìomhachais ann an 
Inbhir Ùige agus Goillspidh. Chuireadh crìoch air naoi pròiseict le 179 cosnadh nan cois.

Growing Businesses – Gnìomhachasan a’ fàs

• Choisinn 375 gnìomhachas inbhe Creideas nar Cosnaichean a-rithist no airson a’ chiad uair.
Tha 150 gnìomhachas a’ cleachdadh modal deasachd gnìomhachais EFQM airson piseach a
thoirt air an obair aca;

• Dhen 444 gnìomhachas ùr a chuidich sinn, thòisich 435 dhiubh tron phrògram ùr HIE 
Starts, a th’air a mhaoineachadh bhon Roinn Eòrpa, is chruthaich seo 415 cosnadh 
làn-thìde. Fhuair 562 gnìomhachas comhairle margaideachd shònraichte tro phrògram HIE 
Marks a tha cuideachd a’ faighinn taic Eòrpach;

• Chaidh cuideachadh a thoirt do 12 gnìomhachas-eileactronaigeach ùr, fhuair 192 
gnìomhachas comhairle mionaideach agus chaidh 41 tabhartas airson gnìomhachas-
eileactronaigeach a thoirt seachad. Bha 541 gnìomhachas an làthair aig na tachartasan 
gnìomhachas-eileactronaigeach againn;

• Chuireadh crìoch air Rathad Iarrainn a’ Mhonaidh Ruaidh is chleachd a’ chiad dream de 
luchd-siubhail e san Dùbhlachd 2001.

Developing Skills – A’ leasachadh sgilean

• Nochd Dreuchdan Alba, an seirbhis comhairleachaidh ùr do shean is òg, air 25 Am Màrt 
2002;

• Air 31 Am Màrt 2002 bha 1,633 neach a’ faighinn trèanadh ann am preantasachdan 
ùr-nodha air feadh na Gaidhealtachd is nan Eilean;

• Chaidh prògram ùr airson sgilean stiùiridh agus treòrachaidh a leasachadh a chur an
gnìomh ann an ochd sgìrean LEC agus bha 450 neach an sàs ann.

• Bhuannaich am prògram New Futures againn, a tha a’ cuideachadh dhaoine aig a bheil 
duilgheadasan sònraichte nan aghaidh, iad fhèin ullachadh airson obair, airgead bho 
Riaghaltas na h-Alba a chumas a’ dol trì bliadhna eile e, a’ cur am meud àireamh nam 
pròiseict bho sia gu deich.

Strengthening Communities – A’ Neartachadh Choimhearsnachdan

• B’e seo a’ chiad bhliadhna aig HIE a’ stiùireadh Maoin Fearainn na h-Alba, is chaidh seo a 
dhèanamh gu soirbheachail. Thug am maoin sa bheil luach £1m airson fearann a 
cheannach dhan choimhearsnachd cead do 31 pròiseict a dhol air adhart – thugadh 
tabhartas airgid do mhuinntir Ghiogha airson gum faigheadh iad an t-eilean a cheannach;

• Chaidh 250 Tabhartas Gnìomh Coimhearsnachd a thoirt seachad le cuideachadh Lìonra de 
£1.16m, chur seo ris an £6.3m a fhuaireadh bho bhuidhnean eile;

• Chuir sinn ar taic ri obair-leasachaidh a rinneadh air 11 stèisean peatroil. Bha seo fo 
bhratach sgeama Riaghaltais nan stèiseanan peatroil dùthchail – chaidh connadh LPG a 
chur ann an naoi dhiubh airson a’ chiad uair;

• Cheadaicheadh 34 tabhartas coimhearsnachd ann an sgìrean Iomairt aig an Oir.

A Strategically-driven Network – Lìonra le Amasan

“Tha e mar mhiann againn a’ Ghaidhealtachd is na h-Eileanan a chuideachadh gus a
bhith na roinn bheairteach, ealanta a tha aig cridhe eaconomaigeach agus cultarail Alba
adhartach, aig am bidh pàirt luachmhòr le bhlas fhèin san Rìoghachd Aonaichte agus san
Roinn Eòrpa.”

Nuair a dh’fhoillsich Riaghaltas na h-Alba an sgrìobhainn Alba Sùrdail, Soirbheachail san
Fhaoilleach 2001, chur seo an altaibh a chèile iomairt nàiseanta airson leasachadh
eaconomaigeach airson a’ chiad uair riamh, nì a chur Iomairt na Gaidhealtachd is nan Eilean
fàilte mhòr air. Airson an iomairt nàiseanta a chur an gnìomh a rèir feumalachdan na sgìre
againn fhèin, dh’fhoillsich sinn Alba Sùrdail, Soirbheachail – Roi-Innleachd na Gaidhealtachd
is nan Eilean, ann an 2002. 

Le bhith a’ cur an gnìomh na h-iomairt leasachaidh mòire, farsaing seo, tha sinn airson
amasan àraidh a choileanadh do shluagh na Gaidhealtachd is nan Eilean:

• Barrachd dhaoine a’ fuireach agus ag obair anns an sgìre, fiù’s anns na ceàrnaidhean as 
iomallaiche;

• Àrdachadh ann an teachd a-steach;

• Barrachd chothroman-cosnaidh agus raon de chothroman eaconomaigeach;

• Barrachd ghnìomhachasan beaga a’ tòiseachadh is a’ cumail orra;

• Luchd-obrach a tha nas sgileil, is a ghabhas ri suidheachadh sam bith, nam measg 
ceumnaich bho Institiud OGE na Mìle Bliadhna;

• Coimhearsnachdan beòthail – beag is mòr – a’ putadh leasachadh ionadail air adhart 
airson piseach a thoirt air a’ chaitheamh-beatha;

• Gum bithear ag aithneachadh air feadh na h-Alba gu bheil an sgìre a’ cur barrachd ris an 
dùthaich air fad;

• Gum bi sluagh na Gaidhealtachd is nan Eilean moiteil gu bheil an eaconomaidh a sìor fhàs 
is nach ann air ais a thèid gnothaichean.

Measuring our performance – Sgrùdadh ar n-obair
Tha amasan ùra an Lìonra airson 2002-03 fo bhuaidh farsaingeachd Alba Sùrdail,
Soirbheachail – Roi-innleachd na Gaidhealtachd is nan Eilean – is feumar siostaman tomhais
an Lìonra atharrachadh. Tha seo ga dhèanamh an-drasta mar phàirt dhen sgrùdadh a tha sinn
a’ dèanamh air na seirbhisean againn agus an dòigh a thatar gan lìbhrigeadh. Bheirear
sgioblachadh air an dòigh tomhais tron bhliadhna ri teachd, a’ foillseachadh an taic a tha
seirbhisean comhairleachaidh a’ toirt do ghnìomhachas, cho bunaiteach sa tha sgilean agus
ionnsachadh, clàr-gnothaich farsaing neartachadh choimhearsnachdan agus cho cudthromach

sa tha an Lìonra a-nis ann a bhith toirt leasachaidhean mòra gu buil, coltach ri bun-structar
cian-chonaltraidh, pròiseictean cumhachd so-ùrachaidh, sàr ionadan-rannsachaidh agus
Institiud OGE na Mìle Bliadhna.

‘S e an toradh a dhearbhas iomairt aig a’ cheann thall, chan e na h-amasan. Feumar
dòighean tomhais ùra a chleachdadh airson amasan ùra a mheas aig ìre nàiseanta agus tha
pàirt chudthromach aig HIE ann a bhith a’ leasachadh leithid de dhòigh. Tha an sgioba
sgrùdaidh agus deasachaidh againn ag obair le ar luchd-com-pàirt ann an Iomairt na h-Alba
agus Riaghaltas na h-Alba gus dòigh tomhais ùr a chruthachadh a bhios a’ rannsachadh dè cho
èifeachdach sa bhios na companaidhean iomairt ann a bhith a’ cur Alba Sùrdail, Soirbheachail
an gnìomh, agus airson an dùthaich a chuideachadh a dh’ionnsaigh adhartas eaconomaigeach
nas tarbhaiche.

Rannsachadh agus trusadh eòlais
Tha e mar phàirt àraidh de dh’obair an Lìonra a bhith a’ cruinneachadh fiosrachaidh, is tha
data ceart eaconomaigeach agus sòisealta anabarrach cudthromach airson co-dhùnaidhean a
stiùireadh agus dearbhadh dè an obair a tha ri dhèanamh. Ann an 2001-02 rinn sinn measadh
air prògraman, rannsachadh margaidh, agus sgrùdadh eaconomaigeach air cuid de
dh’iomairtean anns an robh làmh aig an Lìonra. Gheibhear iomradh air dhà dhiubh seo gu h-
ìseal:

Eaconomaidh sòisealta luach £360m
Sheall rannsachadh a rinneadh ann am pàirt ri Comhairle Albannach nam Buidheann Saor-
Thoileach (SCVO) gu bheil an eaconomaidh sòisealta cudthromach dhan Ghaidhealtachd is na
h-Eileanan. Thàinig e am bàrr gu bheil 20,000 neach ag obair san roinn saor-thoileach ann an
sgìre HIE, (10,700 cosnadh làn-thìde), le teachd a-steach de £360m is gu bheil e a’ toirt taic
do chòrr is 8,000 buidheann.

Rinneadh measadh air a’ phàirteachas eadar HIE agus SCVO is chur sinn romhainn stòrasan
a bhuileachadh tro na LECs air buidhnean ionadail a tha ag obair còmhla agus gun cuireamaid
barrachd cudthroim air a bhith a’ leasachadh sgilean am measg luchd-obrach saor-thoileach
agus fastaichean an eaconomaidh shòisealta.

Buaidh a’ ghalar ronnaich
Ag obair cuide ri Riaghaltas na h-Alba, chruinnich an sgioba rannsachaidh fiosrachadh mun
droch bhuaidh a bh’aig a’ ghalar ronnach air gnìomhachasan na Gaidhealtachd is nan Eilean,
ged nach robh a’ ghalar san sgìre. Chaidh am fiosrachadh a thrus sinn a chleachdadh airson
prògram cobhair is maoineachaidh a chuireadh air bhonn airson gnìomhachasan a
chuideachadh.

A thuilleadh air seo rinneadh measadh air Iomairt aig an Oir agus Cunntas nan Cuairtear air
Ghaidhealtachd 2002.

International Affairs – Gnothaichean eadar-nàiseanta
Tha àite mòr aig HIE ann a bhith ag àrdachadh inbhe na Gaidhealtachd agus nan Eilean –

agus an Lìonra fhèin – air feadh an t-saoghail, ach gu h-àraidh taobh a-staigh an Aonaidh
Eòrpaich. Tha airgead Eòrpach air a bhith cudthromach ann a bhith a’ cuideachadh sluagh na
Gaidhealtachd is nan Eilean gus atharrachadh air leth anns an eaconomaidh a thoirt gu buil rè

na deich bliadhna fichead o dheireadh. Bho stèidhicheadh Lìonra HIE ann an 1991, tha sinn
air a bhith mothachail cho àraidh sa tha taic Eòrpach agus tha sinn ag obair ann am pàirt aig
an ìre as àirde airson dèanamh cinnteach gun aithnichear feumalachdan sònraichte ar sgìre is
gun tèid an leasachadh.

Ann an 2001-02 rinn sinn cinnteach gun robh riochdaire aig an Lìonra air buidhnean
comhairleachaidh agus an comataidh a tha a’ stiùireadh phrògraman (PMC) airson Prògram
Sònraichte Trasdach na Gaidhealtachd is nan Eilean agus tha sinn nar pàirt dhen sgioba
stiùiridh Albannach a tha a’ feuchainn ri airgead Eòrpach fhaighinn airson na Gaidhealtachd is
nan Eilean aig ìre nàiseanta.

Bha HIE cuideachd na bhall dhen bhuidheann comhairleachaidh, PMC agus buidheann
ullachaidh airson Prògram nan Iomall a Tuath agus rinneadh cinnteach gun robh cothroman
gu leòr ann airson pròiseictean Lìonra HIE. Bha sinn air comataidh-stiùiridh nàiseanta Prògram
LEADER + a’ dealbhadh a’ phrògraim, agus a’ toirt breith air tagraidhean.

Seach gu bheil barrachd rìoghachdan a-nis nam pàirt dhen Aonadh Eòrpach, tha e a sìor
fhàs nas cudthromaiche gun cluinnear guth na Gaidhealtachd is nan Eilean gu làidir, soilleir.
Chùm sinn oirrn a’ seasamh còirichean na sgìre sa Bhruiseal agus a’ deasbad ann an lèirmheas
polasaidh roinneil an Aonaidh Eòrpaich, na duilgheadasan a tha ann do sgìre a tha iomallach,
gann de shluagh, eileanach agus monadail.

Chomharraich an t-Aonadh Eòrpach 2002 mar Bhliadhna Eòrpach nam Beann agus ‘s e
fear de na tachartasan mòra a bha na chois, Euromontana, a chumadh an Inbhir Nis anns a’
Chèitean. An dèidh dhaibh an cruinneachadh àraidh seo a’ thàladh dhan Ghaidhealtachd,
rinn sgioba gnothaichean eadar-nàiseanta HIE saothair mhòr ann an 2001-02 airson dèanamh
cinnteach gun rachadh gach nì gu rèidh, siùbhlach agus gum biodh e na bhonn-stèidh airson
aire na h-Eòrpa a tharraing chun na Gaidhealtachd is na h-Eileanan.

Communications – Conaltradh
Tha an Lìonra air grunn dhòighean fheuchainn airson fiosrachadh mun obair againn a’
sgaoileadh, ceistean a fhreagairt agus fiosrachadh a chruinneachadh bho dhaoine a tha a’
cleachdadh nan seirbhisean againn agus feadhainn eile a tha a’ fuireach anns an sgìre.

Tha an roi-innleachd conaltraidh ùr againn a dh’fhoillsichear ann an 2001-02 ag ùrachadh
a’ choicheangal a rinn sinn a bhith cho onaireach agus cho freagarrach sa ghabhas, a’
foillseachadh dè tha an Lìonra ris agus ag àrdachadh inbhe na Gaidhealtachd is nan Eilean air
feadh na Rìoghachd Aonaichte agus air feadh an t-saoghail. Shoirbhich leinn gu ruige seo ann
a bhith fosgailte, agus thathar an dùil gun neartaich an iomairt seo a’ bhonn-stèidh a thogadh
mar tha, airson ‘s gum bi na nithear a thaobh conaltraidh a rèir ar n-amasan, a’ cleachdadh
teicneolas ùr gu sgileil agus gum bi sinn nar n-eisimpleir de shàr-obair am measg bhuidhnean
poblach na Rìoghachd Aonaichte. Tha an aithisg bhliadhnail seo, a’ toirt còmhla fiosrachadh a
bhiodh roimhe seo ga fhoillseachadh ann an 11 sgrìobhainn fa leth. Tha seo, agus an
leudachadh a thathar a’ dèanamh air na làraichean-lìn mar phàirt de thoradh na h-obrach.

HIE on the Internet - HIE air an Eadar-Lìon
Tha an Riaghaltas airson na seirbhisean poblach ùrachadh, is rinneadh measadh agus
leasachadh air làraichean-lìn HIE ann an 2001-02 airson ‘s gum biodh iad a rèir feumalachdan
agus miann nan daoine a tha a’ cleachdadh nan seirbhisean againn. Thadhal 20,500 neach air
prìomh làraich-lìn an HIE www.hie.co.uk sa Mhàrt 2002, is chaidh sealltainn air 96,000

duilleag. ‘S ann airson naidheachdan agus fiosrachadh a thrusadh a tha a’ chuid as motha de
dhaoine a’ cleachdadh nan làrach, agus chaidh còrr is 4,000 sgrìobhainn– bho aithisgean
eaconomaigeach gu bileagan-tagraidh airson obair, a tharraing far na làraich gach mìos. Am
measg nan nithean bu tharraingiche do dhaoine bha an eòladair-gnìomhachais air-loidhne
againn, na naidheachdan agus na duilleagan a’ foillseachadh chothroman-obrach.

‘S an Damhair 2001 thàinig làrach-lìn ùr aig HI-Arts, www.hi-arts.co.uk dhan t-siostam aig
HIE. Tha an dà bhuidheann ag obair còmhla airson na h-ealain a leasachadh, agus bheir an
làrach seo fiosrachadh mionaideach seachad mu dè tha dol, is gheibhear air gach làrach-lìn
san Lìonra e.

Bha an làrach-lìn malairt-eileactronaigeach againn, www.hieonline.org na chuideachadh do
ghnìomhachasan a tha a’ beachdachadh air a’ cheum ud a ghabhail. Chaidh tadhal air an
làraich mu 1000 uair sa mhìos.

Anns a’ Ghearan 2002 chaidh na làraichean againn ùrachadh ann an dòigh a fhreagradh air
na doill agus daoine aig a bheil trioblaidean fradhairc. Am measg nam planaichean airson na
bliadhna ri teachd, tha sinn an dùil gum faigh daoine tagradh airson obair air-loidhne agus
cumaidh sinn oirrn a’ neartachadh nan ceangal eadar na làraichean airson ‘s gum bi e nas
fhasa do daoine fiosrachadh a thrusadh.

A Diverse Region - Roinn eadar-mheasgte
Thathar a’ cumail choinneamhan Bòrd-Stiùiridh HIE air feadh na Gaidhealtachd is nan Eilean,
a’ toirt cothrom do bhuill faicinn cho eadar-dhealaichte sa tha suidheachaidhean an t-sluaigh
air feadh na roinne, is measadh a dhèanamh air a’ bhuaidh a th’aig obair HIE air am beatha.

Mar eisimpleir, anns a’ Chèitean 2001 choinnich buill a’ bhùird ann an Rois is Crombaidh,
a’ tadhal air A’ Chomraich, Srath Pheotharain agus bailtean a’ chladaich. Chunnaic iad an
gnìomhachas adhartach SGL Technic anns a’ Bhlàr Dhubh is thàinig Ministear na h-Iomairt
cuide riutha airson ‘s gum bruidhneadh iad air cuspairean aig am biodh buaidh mhòr air a’
Ghaidhealtachd agus na h-Eileanan, thugadh tarraing air iomadh nì bho theicneolas a’ bhuinn
leathainn agus Institiud OGE na Mìle Bliadhna gu turasachd agus na tha ron Ghàidhlig.
Chumadh coinneamhan eile le clàr-gnothaich a cheart cho mòr ann an caochladh àiteachan,
nam measg, An t-Eilean Sgitheanach, Ratharsair, Ìle, A’ Mhanachain, Àrd nan Saor, Farrais,
Eilginn, Bucaidh, Am Monadh Ruadh, Flotta, Shapinsay agus Iomall-Sgeirean Shealtainn. Anns
gach àite, thadhal buill a’ bhùird air gnìomhachasan ionadail is bha deasbad ann le
riochdairean coimhearsnachd.

Modernising Government – Ag ùrachadh riaghaltais
Tha e an urra ri oifis-stiùiridh an Lìonra dèanamh cinnteach gu bheilear a’ gèilleadh ri
riaghaltean ùra agus feadhainn a tha ri teachd, nam measg clàr-gnothaich Ùrachadh
Riaghaltais, Achd Dìon an Fhiosrachaidh (1998) agus Achd Saorsa an Fhiosrachaidh (Alba)
2002. An-dràsta, tha HIE a’ trèorachadh an t-slighe ann a bhith cur an gnìomh riaghailtean
mar seo air feadh an Lìonra.

New Offices - Oifisean Ùra 
San Fhaoilleach 2002, ghluais HIE gu togalach ùr, Taigh MhicComhainn, air Raon

Gnìomhachais is Malairt Inbhir Nis. Aig an aon àm, thogadh ionad data ùr am Beinn nam
Faghla – Taigh Cheann a’ Locha, a tha na thoradh air a’ mhiann a th’againn gus obraichean

luachmhor na roinne poblaich a sgaoileadh dhan na sgìrean againn a tha iomallach no lag.
Tha mu fhichead neach gan cosnadh ‘s an ionad anns an eilean, a bhios a’ toirt taic

rianachd agus ionmhais dhan Lìonra air fad. Roimhne seo, ‘s ann an Inbhir Nis a rinneadh a’
chuid mhòr dhen obair seo. Tha luchd-obrach Dhreuchdan Alba agus Iomairt nan Eilean Siar
san aon togalach. Dh’fhosgail Ciad-Ministear na h-Alba, Jack MacConnaille, an t-ionad sa
Ghiblean 2002.

Ghluais Iomairt Mhoiribh, Bhaideanach agus Srath Spè gu oifis òrdaichte ùr air Pàirce
Gnìomhachais Farrais.

18



Strengthening communities – A’ neartachadh choimhearsnachdan

Tha dòchas mòr ann do choimhearsnachdan dùthchail na Gaidhealtachd is nan Eilean.
Ged a tha iad beag, iomallach agus fann, tha iad air misneachd ùr fhaighinn còmhla is
daoine a’ gabhail an uallaich orra fhèin ann an gnothaichean coimhearsnachd, a’
cruthachadh àrainn far am faigh daoine agus gnìomhachasan fàs, agus am fearann a
mhanaidseadh – ann an dòigh maireannach.

Gun teagamh sam bith, tha dlùth-cheangal eadar na coimhearsnachdan is na daoine a tha a’
fuireach annta agus na gnìomhachasan a tha a’ toirt orra fàs. Tha an obair a tha sinne a’
dèanamh gus sgilean a leasachadh is taic a thoirt seachad, a’ cuideachadh gus na dhà a
tharraing còmhla. Ach faodaidh sinn a bhith ag obair ann an raointean far a bheil
cuideachadh sònraichte a dhìth.

Dh’fhaodadh an taic a tha sinn a’ toirt do choimhearsnachdan a bhith air a roinn fo thrì
cinn. Tha sinn a’ brosnachadh inbheastadh ann an stòrasan – am fearann, na goireasan agus
na seirbhisean a tha gan cumail slàn. Tha sinn a’ brosnachadh an stiùiridh chudthromaich a
tha buidhnean coimhearsnachd is saor-thoileach a’ toirt seachad. Is tha sinn a’ cur air adhart
an cultar agus an dualchas a tha air fhighe a-steach do bheatha na coimhearsnachd.

Promoting Confidence – A’ misneachadh
Chan eil dad coltach ri sealbh fhaighinn air fearann gus togail a thoirt do choimhearsnachd,
mar a dh’fhiosraich muinntir Ghiogha san Damhair 2001. Bha làmh mhòr againn san iomairt
shoirbheachail a cheannaich an t-eilean sa bheil 3,400 acaire fearainn airson £4m.
Chomhairlich sinn an sluagh agus thugadh airgead seachad bhon Mhaoin Fearann
Coimhearsnachd, fhuair iad cuideachd airgead bhon Mhaoin Fearainn Albannach, dham bheil
an Crannchur Nàiseanta a’ toirt taic. Tha sinn ag obair leis na h-eileanaich a-nis gus am faigh
iad an suim-cothromachaidh de na chosg iad a chruinneachadh agus gus am faigh iad
planaichean a dhèanamh airson nam bliadhnaichean ri teachd. Dh’fhaodadh gun tig
atharrachadh air obair-fearainn an eilein, agus aig an aon àm, gun toirear sùil air pròiseictean
cumhachd so-ùrachaidh. Gu cinnteach bithear a’ leasachadh turasachd agus a’ togail
thaighean ùra airson daoine a thàladh dhan eilean.

Fhuair Baile nan Granndach dhan na naidheachdan am bliadhna cuideachd, nuair a
cheannaich muinntir a’ bhaile Coille Anagaich. Chosg a’ choille £975,000 is chuidich sinne
iad le comhairle agus taic-airgid. Tha Urras Coille Anagaich an dùil a’ choille ghiuthais
eachdraidheil seo, anns a bheil 390 acaire, a chleachdadh ann an dòigh ‘s am faigh daoine an
oideachadh mu choilltearachd agus an àrainneachd, airson fiodh, mar annas do luchd-turais is
mar àite-saorsa dhan t-sluagh.

Tha an t-Ionad Fearann Coimhearsnachd againn ga ruith à ceithir àiteachan, nam measg
Loch Aillse, far an deach sia cosnadh math a chruthachadh, a’ dearbhadh gu bheil sinn airson
ar dìcheal a dhèanamh do na coimhearsnachdan dùthchail agus gum bi an dòigh a tha sinne
a’ sgaoileadh obraichean na eisimpleir do bhuidhnean eile san roinn phoblach. Rè na
bliadhna chuir sinn am feum am millean not a bha sa mhaoin, a thuilleadh air còrr is £5m
bhon Mhaoin Fearainn Albannach, a tha cuideachd air a ruith leinne. Uile gu lèir, fhuair 23
coimhearsnachd air feadh na Gaidhealtachd is nan Eilean buannachd à airgead airson fearann
a cheannach agus obair-leasachaidh an-uiridh. Cha robh a’ chuid mhòr dhiubh cho

greadhnach ris na pròiseictean a fhuair inbhe anns na naidheachdan nàiseanta, nam measg
Oifis a’ Puist an Ath-Tharachail, an Lochabar, Ionad Luchd-Turais Hoswick, an Sealtainn agus
Urras an Uillt Bhig is Armadail, an Cataibh. Ach ‘s coma dè cho beag sa tha am fearann no an
togalach a gheibh coimhearsnachdan, feumaidh iad a bhith air an ruith gu dòigheil ma tha
teachd a-steach sam bith dol a thighinn nan cois. Am bliadhna, chaidh dithis fhasdadh a bheir
comhairle seachad an dèidh làimhe, airson dèanamh cinnteach gum faigh coimhearsnachd a
fhuair sealbh air fearann an stiùireadh ceart airson ‘s gum faigh iad na làn bhuannachdan às
na stòrasan aca gu bràth.

Tha sinn cuideachd a’ misneachadh choimhearsnachdan airson rannsachadh a dhèanamh a
thaobh cumhachd so-ùrachaidh a leasachadh air an fhearann aca, ma ghabhas sin dèanamh,
mar fhuasgladh eile dhan ceist a thaobh mairsinneachd. Am measg nam pròiseictean seo tha a
h-uile sian bho sgeamachan beaga hydro-electric gu muillnean-gaoithe. Chuireadh crìoch air
an obair-ùrachaidh a rinneadh air sgeama hydro-electric Urras Chnòideirt, sgeama a tha toirt
airgead a-steach dhan choimhearsnachd a bharrachd air cumhachd.

Community Action – Obair sa choimhearsnachd
Faodaidh tallaichean-baile, pàirceanan iomain no ball-coise, cròileagain agus comainn-òigridh
uile a bhith nan nì a tha cudthromach ann am beatha coimhearsnachd. Ann an 2001-02 thug
sinn taic luach £1.16m seachad gu 250 pròiseict eadar-dhealaichte. Chuidich na thug sinne
seachad gus £6.3m a bharrachd fhaighinn bho bhuidhnean eile. Mar eisimpleir, nuair a
chuidich sinn muinntir Dhàlibrog an Uidhist a Deas an talla aca ùrachadh le talla-spòrs agus
café òigridh, dh’fheuch sinn ri beatha na h-òigridh a dhèanamh nas thlachdmhoire agus ‘s
dòcha nach bi iad cho buailteach an t-eilean fhàgail anns an àm ri teachd. Ann am Barraigh,
thug sinn taic-airgid seachad airson piseach a thoirt air an togalach anns a bheil an cròileagan
a’ coinneachadh. Tha a bhuannachdan eaconomaigeach fhèin an cois an t-seirbhis cùraim-
cloinne chudthromach seo, oir tha e a’ ciallachadh gum faigh na pàrantan a-mach a
chosnadh.

Fad ghrunn bhliadhnaichean a-nis tha sinn air a bhith an sàs ann am pròiseict gu math mòr
air Oighreachd Orboist ‘s an Eilean Sgitheanach, far a bheil sinn a’ feuchainn ri taighean nach
eil ro dhaor agus cothroman cosnaidh a thoirt do dh’òigridh. Uaireanan, tha a’ phròiseict air a
bhith gu math deuchainneach, ach rinneadh adhartas mòr am bliadhna, is chruthaicheadh
bonn-stèidh do dh’Urras Orboist, a’ bhuidheann a bhios a’ ruith na h-oighreachd.

Fhuair sinn seirbhisean dealain is uisge air làrach Orboist is thòisichear a’ togail dà bhuth-
ceàird do ghnìomhachasan a thathar an dùil tòiseachadh. Chaidh togalaiche a thaghadh airson
taighean a thogail agus dh’aontaich sinn ann am prionnsapal gun reiceamaid pìos fearainn ri
aon neach.

Improving Access – A’ leasachadh dhòighean-siubhail
Feumar obair mhòr a dhèanamh airson piseach a thoirt air an lìonra còmhdhail ionadail agus
na ceanglaichean ris an t-saoghal mhòr, is tha seo a cheart cho cudthromach do ar
coimhearsnachdan sa tha e do ar gnìomhachasan. A thuilleadh air nithean bunasach mar am
pàirteachas còmhdhail roinneil, agus cho cudthromach sa tha slighean mara is adhair, tha sinn
a’ feuchainn ri dòighean còmhdhail a’ leasachadh gu h-ionadail, mar an t-àite stad ùr sa
Mhanachain do dhaoine a tha a’ siubhal air an trèana. Tha sinn a’ cumail oirnn a’
cuideachadh stèiseanan peatroil dùthchail air feadh na roinne gus am bi iad a’ tighinn a rèir

riaghailtean ùra Eòrpach. Chuidich sinn aon-deug am bliadhna, is chaidh goireasan LPG
(liquid petroleum gas) a chur a-steach ann an naoi dhiubh. Chan e a-mhàin gu bheil seo a’
toirt air muinntir an àite LPG a chleachdadh, ach tha mòran de mhuinntir na Roinn Eòrpa ga
chleachdadh gu cunbhalach a-nis is bithear a’ sùileachadh ri fhaighinn an seo nar a thig iad a-
nall.

Seach gu bheil barrachd dhaoine a’ dèanamh air a’ bhlàr a-muigh air na làithean saora aca,
tha feum mòr air ceuman-coise. Ag obair le Comhairle na Gaidhealtachd dh’fhoillsich sinn
iomairt luach £1.2m airson lìonra de cheuman-coise a thogail air feadh na Gaidhealtachd.
Thèid 1,300km de cheuman-coise a chàradh is a chlàradh, is togar 10km de dh’fheadhainn
ùra. Dh’fhosgail sinn fhìn agus Comhairle na Gaidhealtachd Slighe a’ Ghlinne Mhòir, gheibh
daoine coiseachd air bhon Ghearasdan gu Inbhir Nis, astar de 117km. Thàinig còig cosnadh
an cois na pròiseict agus tha dùil gun cosg am 20,000 neach a chleachdas an slighe gach
bliadhna £2m.

Sheall sinn na buannachdan eaconomaigeach a thigeadh an cois Pàirce Nàiseanta a’
Mhonaidh Ruaidh, is rinn sinn làn thagradh mar phàirt dhen obair comhairleachaidh. Tha sinn
ag obair le gnìomhachasan agus coimhearsnachdan na sgìre a’ sealltainn air na dòighean a
dh’fhaodadh iadsan cur ris an dòigh sa thèid a’ Phàirce a leasachadh.

Strengths and leadership – Feartan agus stiùireadh
Anns na coimhearsnachdan as laige nar sgìre tha gainnead obrach, gainnead òigridh agus
sluagh a tha a’fàs nas sine uile nan duilgheadasan. Chan eil dòigh ann a ghabhas seo a’
leasachadh anns an aithghearrachd agus ‘s coma dè an ùine a bheir e, nì sinne ar dìcheal gus
piseach a thoirt air na coimhearsnachdan seo.

‘S ann tro Iomairt aig an Oir a tha sinn a’ feuchainn ri seo a thoirt gu buil. Tha an
Riaghaltas Albannach a’ toirt an taic dhan iomairt, a tha air a bhith a’ dol còig bliadhna a-nis.
Tha sinne am measg nam prìomh phàirtichean sa phrògram seo, is tha sinn ag obair leis na h-
uiread de bhuidhnean oifigeil is bhuidhnean leasachadh coimhearsnachd anns na h-ochd
sgìrean a tha san iomairt; Àrd nam Murchan; Taobh Tuath Chataibh; Colbhasa; Westray agus
Papa Westray; Ùig is Beàrnaraigh; Na Bàigh anns na Hearradh; Loch Baghasdail; agus
Èirisgeidh.

Tha e fìor chudthromach dha na sgìrean seo gun tèid am misneachadh. Tha sinn a’ co-
mhaoineachadh oifigearan leasachaidh ionadail a tha a’ comhairleachadh muinntir an àite,
gan cuideachadh le planaichean leasachaidh, agus a’ cur a h-uile seòrsa pròiseict air bhonn,
bho togalaichean coimhearsnachd is cidheachan gu làraichean-lìn. Tha sinn a’ coimhead an
dèidh a’ mhaoin ‘seedcorn’ agus am maoin airson planaichean leasachaidh a tha a’
cuideachadh nan coimhearsnachdan gus na smuaintean aca fhèin a chur an gnìomh. Fhuair
sia buidheann leasachaidh ionadail airgead luach £10,000.

A rèir rannsachadh a rinn sinn ann an 2001, tha 8,000 buidheann agus 10,700 cosnadh
làn-ùine ann an eaconomaidh sòisealta na Gaidhealtachd is nan Eilean, tha seo a’ toirt a-
steach £360m sa bhliadhna. Gun teagamh sam bith tha buaidh mhòr aig seo air an dòigh sa
bheil sinn a’ sealltainn air leasachadh coimhearsnachd, agus tha sinn a’ beachdachadh air
toradh an rannsachaidh leis na buidhnean com-pàirt againn sna roinnean poblach is saor-
thoileach.

Gheibhear taic Eòrpach airson daoine òga a bhrosnachadh gus pìseach a thoirt air a’
chaitheamh-beatha anns na ceàrnaidhean laga. Rè na bliadhna a tha air triall, bhuinig sinn

airgead bho sgeamachan Leasachadh Eaconomaigeach sa Choimhearsnachd agus LEADER +
an Aonaidh Eòrpaich airson grunn phròiseictean a chur an gnìomh, nam measg trèanadh ann
an teicneolas fiosrachaidh agus conaltraidh do dhaoine òga agus bhoireanaich a tha a’ tilleadh
a dh’obair.

Tron Highland Wellbeing Alliance, chùm sinn oirrn a’ toirt taic do Ghuth na h-Òige (Youth
Voice) fòram do dh’òigridh sgìre Chomhairle na Gaidhealtachd far am faigh iad deasbad air na
cuspairean aig a bheil a’ bhuaidh as motha orra-san agus an uairsin dèiligeadh riutha. Bha
Guth na h-Òige bliadhna a dh’aois san t-Samhain 2001 is tha e ag amas air iomadh cuspair
bho dhrugaichean is eucoir gu dòighean-siubhail poblach.

Culture, heritage and the environment – Cultar, dualchas agus an àrainneachd
‘S e cultar, dualchas agus an àrainneachd am bann a tha a’ ceangal coimhearsnachd, is a’ toirt
oirre fàs. Nan soirbhicheadh le muinntir Inbhir Nis agus na Gaidhealtachd anns an iomairt aca
gus tiotal Prìomh-Bhaile Cultarail na h-Eòrpa a bhuannachadh dhan sgìre ann an 2008, gun
teagamh sam bith, bhiodh e na chulaidh-mhisneachd anabarrach dhan Ghaidhealtachd is na
h-Eileanan. Rè na bliadhna rinn sinn ar dìcheal airson na h-iomairt.

Chur sinn ar taic ris na h-uiread de phròiseictean is tachartasan cultarail tron aonad neo-
eisimeileach HI-Arts, a th’air a mhaoineachadh le HIE agus Comhairle Ealain na h-Alba.
Chuidich sinn gus obair theatar a leasachadh, mhaoinich sinn an Fhèill Ghaidhealach, is chur
sinn air dòigh gum biodh daoine a tha a’ coimhead ri cloinn òga air an trèanadh ann an
sgilean ealain.

‘S ann airson coimhearsnachdan a bhrosnachadh gus na tachartasan cultarail aca fhèin a
chur air bhonn a tha tòrr dhen obair againn. Is mar thoradh air seo, tàlaidh e luchd-turais,
neartaichidh e an dàimh eadar dhaoine agus bidh inbhe aig a’ choimhearsnachd.

Tha àite sònraichte aig ceòl dùthchasach agus ceòl an là an-diugh ann an tòrr de na
cuirmean is cruinneachaidhean seo, agus mar phàirt dhen obair a tha sinn a’ dèanamh leis na
gnìomhachasan cruthachail, tha sinn ag inbheastadh ann an luchd-ciùil ealanta na sgìre ann
an caochladh dhòighean. Chuir sinn air bhonn fòram malairt airson fichead companaidh ciùil
ionadail a tha a’ reic còrr is 1.5 millean CD sa bhliadhna eatarra.

Chùm sinn oirnn a’ toirt taic dhan Screen Machine, an taigh-dealbh a bhios a’ siubhal bho
àite gu àite. Am bliadhna fhuair 16,000 neach ann an sgìrean iomallach na Gaidhealtachd is
nan Eilean tlachd às na fiolmaichean a thaisbeanadh dhaibh. Airson an dàrna bliadhna chuir
sinn an Screen Machine air chuairt shònraichte a-null a Bhosnia, agus chòrd e cho mòr ri
feachd an Airm ‘s gun do dh’òrdaich iad dhà dhaibh fhèin.

Tha a’ Ghàidhlig aig cridhe a’ chultair ann an iomadh sgìre dhen Ghaidhealtachd is na h-
Eileanan, is tha sinne ga cur air adhart far nas urrainn dhuinn sin a dhèanamh. Tro Chomann
na Gàidhlig tha sinn a’ toirt taic do phròiseictean leasachaidh ann an coimhearsnachdan, gu h-
àraidh a’ brosnachadh òigridh gus an cànan a chleachdadh.

Aig ìre roi-innleachdail, chuir sinn ri obair Buidheann Comhairleachaidh an Riaghaltais air
Gàidhlig, agus tha sinn a’ coimhead gu dlùth air na cothroman airson barrachd phrògraman
Gàidhlig a mhaoineachadh a thig an cois a’ bhile craolaidh ùir. Seach gu bheil meadhonan
atharraichte a’ coinneachadh a-nis tha mòran chothroman an-luib seo airson prògraman
Gàidhlig a chraoladh ann an dòighean ùra gu sliochd nan Gàidheal air feadh an t-saoghail.

Developing skills – A’ Leasachadh Sgilean

Tha sgilean aig cridhe leasachadh eaconomaigeach agus sòisealta. ‘S ann le sluagh sgileil
a thig piseach air coimhearsnachdan, gnìomhachasan, an dòigh-beatha agus a thèid
airgead a chur a-steach a dh’àite.

Ma tha a’ Ghaidealtachd is na h-Eileanan gu bhith soirbheachail anns na bliadhnaichean ri
teachd, tha e an crochadh air dè cho math sa dh’uidheamaicheas sinne daoine leis na sgilean
a tha dhìth air coimhearsnachdan agus gnìomhachasan, agus nas cudthromaiche buileach, gun
tuig iad cho àraidh sa tha foghlam fad-bheatha. Tha sinn a’ feuchainn ri seo fhuasgladh ann an
iomadh dòigh, gach fear a’ freagairt air feumalachdan dhaoine atharraichte. Tha prògraman
mar Sireadairean Sgilean agus Preantasachdan Ùr-Nodha a’ cuideachadh dhaoine òga a’
bheatha-obrach aca a thòiseachadh gu làidir. Tha na sgeamachan Trèanadh airson Obair,
Maoin New Futures agus an Cothrom Ùr ann do dhaoine a dh’fhulaing duilgheadasan, ‘s
dòcha gun do chaill iad an cosnadh gu h-aithghearr, no tha iad air a bhith gun obair fad ùine
mhòir. A thuilleadh air seo, tha sinn ag obair gu dlùth le fastaichean ann an iomadh roinn
gnìomhachais airson ‘s gum bidh an luchd-obrach aca sàr-sgileil, agus togarrach. Sa Mhàrt
2002, ghabh sinn an t-uallach oirrn fhìn comhairle a thaobh dreuchdan a thoirt seachad do
shean is òg air feadh na Gaidhealtachd is nan Eilean fo bhratach Dreuchdan Alba.

Careers Scotland - Dreuchdan Alba
Fad ùine mhòir tha mòran bhuidhnean air a bhith a’ toirt seachad comhairle mu dhreuchdan
agus trèanadh, is iad uile ag obair air an ceann fhèin, ach tha seo ag atharrachadh, is chan eil
eisimpleir nas fheàrr againn dhen atharrachadh seo na Dreuchdan Alba. Chuir Riaghaltas na
h-Alba roimhe gun stèidhichear seirbhis comhairleachaidh mu dhreuchdan do shean is òg a
bhiodh fo sgèith nan companaidhean iomairt.

‘S e tha fanear do Dhreuchdan Alba gum bi e nas fhasa fiosrachadh fhaighinn mu
dhreuchdan ma tha an obair a bha air dhèanamh le 80 buidheann roimhne seo air a tharraing
còmhla is gun tèid cur ris. Gu ruige seo, bha Companaidhean-Comhairleachaidh Dreuchd
ann, pàirteachas eadar Gnìomhachas agus Foghlam, is lìonraidhean comhairleachaidh do
dh’inbhich. Chan eil aig daoine air feadh na Gaidhealtachd is nan Eilean ach a dhol a-steach
gu ionad a bhios faisg air làimh airson comhairle mhionaideach, phroifeiseanta fhaighinn air a
h-uile sian bho mar a lorgas iad a’ chiad chosnadh, atharrachadh obrach no taghadh cùrsa
oilthigh.

Tha sinn airson gun tèid cur às do nithean a tha a’ cur bacadh air ionnsachadh – cnapan-
starra pearsanta, eaconomaigeach no feadhainn a tha ag èirigh bho chruth na tìre. Thathar an
dòchas gun toir Dreuchdan Alba làn-chothrom dhan a h-uile duine, a’ ciallachadh gum
feumar cur às dhan bhacadh aoise a tha ann an-dràsta airson ‘s gum faigh sinn comhairle a
thoirt do dhaoine ge bith dè an ìre aig a bheil iad nam beatha obrach. Feumaidh cudthrom
mòr a chur air foghlam leantainneach agus trèanadh riatanach do dhaoine le feumalachdan
sònraichte.

Ag obair còmhla ri Iomairt na h-Alba, chuidich sinn Riaghaltas na h-Alba gus an t-seirbhis ùr
a chur air bhog sa Mhàrt 2002. Thachair seo an dèidh bliadhna de dh’obair chruaidh nuair a
chaidh cruth ùr a chur air mòran de na buidhnean a bha an sàs, thàinig 150 de luchd-obrach
ùr do Lìonra HIE agus chruthaicheadh bùird-comhairleachaidh ionadail airson gum biodh

ceangal ann ris na gnìomhachasan agus coimhearsnachdan anns na deich sgìrean LEC far am
bi Dreuchdan Alba a’ ruith.

Looking forward – A’ coimhead air adhart
Tha an dreuchd ùr mar chomhairlichean dreuchd a’ ruith gu rèidh leis a’ phrìomh amas
againn a thaobh sgilean a’ leasachadh, ‘s e sin gum faighear deagh thrèanadh a tha freagarrach
do fheumalachdan nan gnìomhachas. Chan urrainn dhuinn an trèanadh ceart a thoirt seachad
gus am bi fios againn dè tha dhìth air gnìomhachasan.

Tha rannsachadh a’ mhargaidh-fastaidh fìor chudthromach an seo. Ag obair còmhla ri
Iomairt na h-Alba chur sinn air bhonn Future Skills Scotland, iomairt ùr nàiseanta a bheir
tuigse nas fheàrr dhuinn air dè na sgilean a tha a dhìth agus bidh e comasach dhuinn an
trèanadh iomchaidh a chur air bhonn.

Bho choinn ghoirid chuireadh crìoch air sgrùdadh bheachdan dhaoine mu ionnsachadh, is
tha sinn a-nis a’ trusadh fiosrachaidh mu fheumalachdan luchd-fastaidh – nithean mar cion
sgilean agus luchd-obrach – thèid seo a chleachdadh nuair a bhios sinn a’ beachdachadh a-
rithist air leasachadh sgilean.

Tha am fiosrachadh seo a’ snaidheadh is a’ toirt dreach air an obair a tha sinn a’ dèanamh
gus taic a thoirt do phrìomh ghnìomhachasan agus chothroman mòra, coltach ris na thathar a’
dèanamh an-dràsta airson ionad niuclasach Dhùn Ratha a chur às a chèile. An-dèidh sùil
gheur a thoirt air Iomairt nan Sgilean Roinneil, thòisich sinn air planaichean a chur an cèill
airson leasachadh luchd-obrach a bheir sgeul dhuinn air sgilean a tha a dhìth agus fuasgladh
fhaighinn dhan na h-uiread de roinnean a tha cudthromach dhan sgìre an-dràsta agus anns na
bliadhnaichean ri teachd.

Developing the learning infrastructure – A’ leasachadh a’ bhun-structar oideachaidh
Ma tha sinne a’ dol a thoirt seachad an trèanadh ceart feumaidh a’ bhun-structar oideachaidh
a bhith air a leasachadh fhathast. Bidh pàirt mhòr aig Institiud OGE na Mìle Bliadhna ann a
bhith dèanamh seo san àm ri teachd. Dh’fhaodamaid a ràdh gur e seo pròiseict cho
cudthromach is cho inntinneach sa tha dol san sgìre an-dràsta. Tha Lìonra HIE a’ gabhail pàirt
san obair is OGE a’ feuchainn ri làn-inbhe oilthigh fhaighinn.

Bhiodh e na chuideachadh mòr nan rachadh aig OGE air oideachadh stèidhte anns a’
choimhearsnachd a leasachadh – nì àraidh dhan t-sluagh anns na sgìrean as iomallaiche. Tha
sinn ag obair cuide ri buidhnean eile, leithid Oilthigh na h-Alba airson Gnìomhachas agus
Comhairle na Gaidhealtachd gus lìonra de dh’ionadan-foghlaim a chur air bhonn a bhios air
feadh na roinne, a thuilleadh air seo, prògraman trèanaidh a bhios a’ ruith air-loidhne – tha
iad seo a’ toirt foghlam a-steach dhan dachaigh is dhan àit’-obrach.

Tha oideachadh-eileactronaigeach a sìor-fhàs agus tha mòran bhuannachdan na chois do
shluagh na Gaidhealtachd is nan Eilean. Chuir sinn ar taic ris na h-uiread de dh’iomairtean rè
na bliadhna a dh’fhalbh; teisteanas dreuchdail ann an sgilean cùraim a gheibhear air-loidhne,
cùrsa ann an tionnsgalachd do cheumnaich, agus Preantasachd Ùr-nodha ann an aoigheachd.

Getting the best start – Fìor thoiseach-tòiseachaidh
‘S e na h-òganaich a tha a’ fàgail na sgoile an-diugh, luchd-obrach an là ri teachd, agus tha iad
cudthromach do HIE. Tha sinn gam brosnachadh gus a’ bheatha-obrach a thòiseachadh san
dòigh as fheàrr le bhith faighinn trèanadh èifeachdach, iomchaidh fhad sa tha iad gan

cosnadh. Tha farsaingeachd de chuspairean anns am faighear trèanadh, is aig a’ cheann thall
gheibhear teisteanas dreuchdail agus ‘s e prògraman Sireadairean Sgilean agus na
Preantasachdan Ùr-Nodha a bhios a’ toirt seachad nan cothroman seo. Cha robh bliadhna
cho soirbheachail ris an tè seo. Bha còrr is 3,000 òganach a’ gabhail pàirt ann an Sireadairean
Sgilean, bha 1,600 dhiubh sin ann am Preantasachdan Ùr-Nodha, is chaidh còrr is 950
teisteanas dreuchdail a chosnadh.

Seach gu bheil uiread de chliù aig na Preantasachdan Ùr-Nodha am measg dhaoine òga
agus fastaichean, chur sinn ris an àireamh chuspairean a tha gan thabhann, feadhainn neo-
àbhaisteach mar sgilean ball-coise agus ceannachd-seilbhe. Gheibhear preantasachdan ann an
obair cur-seachad agus tha sinn airson barrachd bhoireannach òga fhaicinn san sgeama
cuideachd. Le bhith cur às do bhacadh aoise, tha cothrom ann a-nis do dhaoine Preantasachd
Ùr-Nodha a dhèanamh ged a tha iad air a bhith ag obair greis mhòr.

Tha sinn dhen bheachd gun gabh sgilean iomairt ionnsachadh do dhaoine òga togarrach, is
uaireanan bheir e orra an gnìomhachas fhèin a chur air bhonn, tha seo uile a’ cur spionnadh
ùr agus smuaintean ùra dhan eaconomaidh.

Am bliadhna, dhaingnich sinn an taic a tha Young Enterprise Scotland a’ faighinn, a’ toirt
cothrom do chòig ceud sgoilear eadar còig-deug agus naoi-deug bho dhà fhichead àrd-sgoil,
gnìomhachas a chur air bhonn agus a ruith. Am measg iomadh rud eile, dh’ionnsaich iad mar
a thrusadh iad calpa, mar a dhèanadh iad planaichean gnìomhachais, is chunnaic iad mar a
tha margaideachd, saothrachadh, reic agus stiùireadh ionmhais ga ruith.

Access for everyone – Cothrom do na h-uile
Tha e cudthromach dhuinne gum faigh gach duine cothrom na fèinne. Tha sinn airson gum
faigh gach neach a tha a’ fuireach air Ghaidhealtachd no anns na h-Eileanan a dh’ionnsaigh
cothroman ionnsachaidh agus mar thoradh air seo gum bi cothroman nas fheàrr ann dhaibh
fhèin. Feumar barrachd a dhèanamh do dhaoine aig a bheil tàire faighinn a-steach dhan
mhargaidh fastachd an-dràsta – boireannaich a’ tilleadh a dh’obair, daoine a tha air a bhith
gun obair ùine mhòr, daoine òga meata no feadhainn ris an do chur an saoghal a chùl, agus
daoine le feumalachdan sònraichte.

Shoirbhich gu mòr leis an Lìonra am bliadhna ann a bhith a’ toirt seachad taic do dhaoine
òga aig a bheil beatha gun bhonn-stèidh, tro phròiseictean New Futures. Fhuair daoine aig an
robh mòran dhuilgheadasan nan aghaidh treòrachadh, agus dh’ionnsaich clann fo chùram a
bha an aois an sgoil fhàgail sgilean a bhios feumail dhaibh fad am beatha. Chaidh dà fhichead
às a’ cheud dhen fheadhainn a chuidich sinn air adhart a dh’obair no a thrèanadh, agus le
taic-airgid bhon Riaghaltas Albannach a’ maireachdainn trì bliadhna a bharrachd, chaidh
àireamh nam pròiseictean a chur suas bho sia gu deich agus bidh iad a’ sgapadh gu
ceàrnaidhean ùra.

Mar phàirt de phrògram Sireadairean Sgilean, chuir sinn air bhonn Ulaich airson Obair –
do dhaoine òga nach fhaigh cothroman trèanaidh, foghlaim no obrach gun chuideachadh.

A rèir nan àireamh cha d’rinn sinn uiread le daoine a tha air a bhith greis gun obair.
Chuidich sinn mu 900 neach, is tha seo na dheagh shamhla gu bheil cìon-obrach nas ìsle san
sgìre againne na tha e sa chòrr de dh’Alba. Ach, tha an fheadainn a tha an sàs anns a’
phrògram Trèanadh airson Obair a’ dèanamh nas fheàrr na rinn iad riamh le còrr is trì fichead
às a’ cheud a’ faighinn teisteanas no cosnadh.

Tha an Cothrom Ùr ag ullachadh dhaoine airson an àit’-obrach ann an caochladh
dhòighean - oideachadh is trèanadh, cosnadh le tabhartas, obair san roinn shaor-thoileach,
obair àrainneachd, is eòlas-obrach. Chuir sinn air bhonn Aonadh Fasdaichean ann am pàirt ri
Job Centre Plus. Thug seo fastaichean ann an sgìre Inbhir Nis is Inbhir Narainn còmhla airson
‘s gum faodadh gnìomhachasan beachdan a thoirt seachad air an dòigh sa tha daoine air an
trèanadh fon Chothrom Ùr.

Tha cothrom na fèinne aig cridhe iomairt sam bith airson daoine a thoirt a-steach dhan
mhargadh fastachd. Am bliadhna, fo bhratach Fòram Cothromachd na Gaidhealtachd is nan
Eilean, thug sinn còmhla buidhnean saor-thoileach, cothromachd cinnidh, ciorramaich,
foghlam àrd-ìre, agus na seirbhisean sòisealta airson beachdachadh agus deasbad air
gnothaichean ceangailte ri cothromachd agus airson ìre a’ stèidheachadh dhan roinn air fad.
Cha do ruith an sgeama Individual Learning Accounts am bliadhna air sàilleabh gun deach mì-
fheum a dhèanamh dhe ann an àiteachan eile an-uiridh. Thug an sgeama seo cothrom do
dhaoine inbheastadh anns na sgilean agus an oideachadh aca fhèin. Bha e air leth
soirbheachail anns an roinn againn fhìn ge ta. Bha dùil againn gum biodh mu 10,000 neach
an sàs ann, bha cha mhòr a dhà uiread sin ann. Tha sinn a-nis ag obair leis an Riaghaltas
Albannach airson cumadh ùr a thoirt air an sgeama.

Working with businesses – Ag obair le gnìomhachasan
Tha trèanadh agus a’ dèanamh cinnteach gu bheil luchd-obrach comasach aig gnìomhachasan
a’ dol an làimh a chèile. Tha sinn ag obair le gnìomhachasan air feadh na Gaidhealtachd is
nan Eilean ann an iomadh dòigh airson ‘s gum bi sgilean ri fhaotainn a’ shàsaicheas an t-
iarrtas.

‘S e trèanadh taobh a-staigh na h-obrach fear de na prìomh rudan a tha sinn a’
brosnachadh am measg fastaichean, gu h-àraidh anns na gnìomhachasan cudthromach. Tha
sinn ga dhèanamh airson ‘s gum faigh luchd-obrach sgilean agus comasan a leasachadh a nì
cinnteach gun cùm iad ceann a’ mhaide ri gnìomhachasan eile. Le taic-airgid Eòrpach, chuir
sinn air dòigh prògram far an ionnsaicheadh daoine sgilean stiùiridh is treòrachaidh, chuidich
seo 450 neach ann an ochd de na deich sgirean LEC, sgilean a thogail a bhuineadh dhan
obair aca. Tha dùil againn an cùrsa a dhèanamh nas dèine sa bhliadhna a tha romhainn.

Tha sgilean sònraichte a dhìth ann an obair turasachd. Dh’oibrich sinn air na h-uiread de
dh’iomairtean àraidh rè na bliadhna a dh’fhalbh. Chuidich sinn gus Hospitality Assured, ìre
seirbhis proifeiseanta a tha a’ bualadh air Breatainn air fad a chur an gnìomh sa
ghnìomhachas. Chaidh ceithir gnìomhachas deug air Ghaidhealtachd is anns na h-Eileanan a-
steach dhan sgeama. ‘S e sàr-ìre obrach agus seirbhis a bhrosnachadh sa ghnìomhachas a tha
aig cridhe an sgeama, oir roimhne seo bha droch chliù aige sa mhargadh fastachd.

Am measg na rinn sinn do ghnìomhachasan cudthromach eile, chuir sinn air bhonn seirbhis
comhairleachaidh sgilean do chompanaidhean bìdhe is dibhe. Ghabh dusan companaidh
pàirt anns an deuchainn a bha soirbheachail da rìribh, agus tha am prògram a-nis fo uidheam
le còrr is 30 an sàs. Dh’oibrich sinn le buidhnean ealain, craolaidh agus feadhainn às na
meadhonan gus dìth sgilean a chomharrachadh agus airson inbhe agus teisteanasan a
bhrosnachadh a bharrachd air cothroman obrach.

Tha sinn a’ cuideachadh le sgrùdadh mòr sgilean don roinn togail, anns a bheil 900 neach-
fastaidh a’ gabhail pàirt. Thèid seo a chleachdadh mar bhonn-stèidh airson leasachadh sgilean
agus trèanadh a nithear san àm ri teachd. Is dh’obraich le luchd-àrach èisg gus oideachadh a

bhrosnachadh am measg luchd-fastaidh ann an 260 àite air feadh na roinne. Chùm sinn oirrn
a’ trèanadh dhaoine a bha ag obair aig an ola mus tàinig crìonadh ann an obair-saothrachaidh
a’ ghnìomhachais aig an robh buaidh mhòr air gàraidhean-saothrachaidh ann am meadhon na
Gaidhealtachd agus anns na h-Eileanan Siar.

The Future – An t-àm ri teachd
Tha teachdaireachd againn a tha airidh air èisteachd rithe is e sin gu bheil sgilean aig cridhe a
h-uile sian a tha sinne a’ dèanamh do mhuinntir na Gaidhealtachd is nan Eilean. Ma tha
gnìomhachasan, coimhearsnachdan, ionadan-foghlaim agus buidhnean saor-thoileach gu bhith
soirbheachail tha seo uile an crochadh air daoine a tha togarrach agus air an trèanadh gu
math. Rè na bliadhna ri teachd tha dùil againn cur ris na rinn sinn gu ruige seo gus gainnead
sgilean a leasachadh, a’ dèiligeadh ri duilgheadasan fastaidh, a’ toirt air falbh nithean a tha a’
cur bacadh air ionnsachadh agus a bhith ag obair le sgoiltean airson sgoilearan
uidheamachadh leis na sgilean a tha a dhìth ann an àit’-obrach an là an-diugh.

Growing businesses – Gnìomhachasan a’ fàs

Tha gnìomhachasan mar anail agus fuil eaconomaidh soirbheachail sam bith. ‘S e an
obair againne an cuideachadh gus smuaintean ùra a leasachadh, bathar nas luachmhoire
a dhèanamh agus seirbhisean nas fheàrr a thoirt seachad a nì co-fharpais ris an
fheadhainn as fheàrr ‘s an t-saoghal.

Tha sinn beò aig àm far a bheil atharraichean mòra a’ tachairt, tha duilgheadasan ann ceart gu
leòr, ach tha mìorbhuil de chothroman ùra malairt na cois agus gabhaidh brath a ghabhail air
eòlas. Chan eil uiread de dh’inbheastadh ga dhèanamh bhon taobh a-muigh ged a tha sinn a’
dèanamh oidhirp mhòr as leth nan gnìomhachasan ionadail, gan cuideachadh leis na h-
atharraichean, a’ làimhseachadh dhuilgheadasan agus a’ toirt orra cothroman a ghlacadh. Agus
tha sinn a’ cumail oirnn a’ misneachadh dhaoine gus gnìomhachasan ùra a thòiseachadh, is
tha barrachd air teannadh san sgìre na sa chòrr de dh’Alba.

Strategic priorities – Amasan cudthromach
Tha amasan cudthromach an luib a h-uile rud a tha sinn a’ dèanamh. Tha e soilleir gu bheil
na gnìomhachasan againn a’ sireadh seirbhis comhairleachaidh coileanta bho na buidhnean
poblach air fad. A bharrachd air sin tha sinn a’ feuchainn ris na seirbhisean a dhèanamh nas
sgiobalta agus nas fosgailte.

Aig an aon àm, feumaidh an t-ionnsachadh agus an trèanadh a bhith a rèir feumalachdan
fastaichean, oir chan urrainn do ghnìomhachas sam bith ruith as aonais dhaoine aig a bheil na
sgilean iomchaidh. Tha sinn a’ dèanamh saothair mhòr airson gum bi pàirt aig gnìomhachasan
de gach seòrsa ann an leasachadh sgilean.

Tha comhdhail na uallach mòr cuideachd. Ma tha na coimhearsnachdan iomallach taobh
a-staigh na roinne dol a shoirbheachadh feumaidh ceanglaichean siubhail earbsach, saor a
bhith ann taobh a-staigh na roinne agus ris a’ chòrr dhen Rìoghachd Aonaichte, An Roinn
Eòrpa, agus an saoghal gu lèir. Tha sinn a’ cur barrachd is barrachd cudthroim air polasaidh
comhdhail roinneil a dhealbh.

Tha teicneolas na dhlùth-charaid dhuinn san iomairt airson an eaconomaidh ionadail a
leasachadh. Bidh buannachdan mòra ann do choimhearsnachdan iomallach bho nithean
nuadha mar cian-chonaltradh tron bhann leathann, a tha a’ toirt seachad ceangal ris an eadar-
lìon fad an t-siubhail agus a’ làimhseachadh mòran a bharrachd fiosrachaidh, ‘s bheir seo am
margadh saoghalach dhan àite as iomallaiche.

The wired economy – Eaconomaidh an dealain
Mar is motha a nì sinn gus eaconomaidh an eòlais a neartachadh ann an iomadh roinn de
dh’obair malairt, ‘s ann a tha daoine a’ fàs nas mothchaile air Alba a bhith sùrdail,
soirbheachail.  Tha cothroman mòra do ghnìomhachasan beaga is mòra an luib malairt-
eileactronaigeach. Dh’fhaodadh seo tachairt tro rudan sìmplidh mar phost-dealain agus
làraichean-lìn no cruth chompanaidhean ag atharrachadh airson brath a ghabhail air
cothroman malairt air–loidhne. Rinn sinn tòrr airson aire dhaoine a tharraing gu malairt-
eileactronaigeach rè na bliadhna a chaidh seachad, is bha e na thogail mòr dhuinn gun tàinig
còrr is còig ceud companaidh gu na cruinneachaidhean a chur sinn air bhonn air feadh na
Gaidhealtachd is nan Eilean. Bha smuaintean da rìreabh aig tòrr dhiubh seo a thaobh malairt-

eileactronaigeach, is tha dùil againn an leasachadh. Am measg nan smuaintean a thàinig am
bàrr bha seirbhis ris an canar “an oifis bhrìgheil” no “virtual office.” Gheibh luchd-obrach an
obair a dhèanamh bhon taigh a’ cleachdadh ghoireasan eadar-lìn cuide ri daoine eile.

Ma tha malairt-eileactronaigeach dol a shoirbheachadh, feumaidh an teicneolas as
adhartaiche a bhith againn agus nuair a bhitheas sin ann, gabhaidh barrachd fiosrachaidh a
làimhseachadh, bidh sàr-ghoireasan againn airson coinneamhan-bhideo, agus seirbhisean nas
fheàrr do dhaoine. Tha sinn a’ dèanamh sgrùdadh air a’ bhann leathann ann an sgìrean
iomallach do ghnìomhachasan Albannach, is chaidh a’ chiad ionad airson am bann leathann a
leasachadh agus a thaisbeanadh fhosgladh ann an Inbhir Nis. Tha sinn an dòchas trì deug a
thogail.

Commercialising research – Cothroman malairt à rannsachadh
Tha e cudthromach do dh’eaconomaidh an eòlais an rannsachadh saidheanasail a
chleachdadh airson bathar a dhèanamh a ghabhas a reic aig a’ cheann thall. Tha cothroman
malairt air leth aig Ionad Rannsachadh Mara Dhùn-stainis, faisg air an Òban, a tha na phàirt
de Chomann Saidheans-Mara na h-Alba. O chionn ghoirid choisinn an comann àrd-inbhe air
feadh Bhreatainn airson rannsachadh a’ bointinn ris an àrainneachd. Tha sinne a’ cuideachadh
gus ionad bith-teicneolach mara a chruthachadh, a tha am measg an fheadhainn as fheàrr san
t-saoghal, bidh seo ceangailte ri ionad rannsachaidh ùr a tha ga thogail an-dràsta. Chuidich
sinn an comann stiùiriche-pròiseict fhastadh a bhios a’ leasachadh chothroman malairt a thig
an cois rannsachadh.

Tha Inverness Medical a’ cur luach mòr air rannsachadh cho math ri àite sam bith eile san
t-saoghal. Is e seo am fastaiche as motha a th’againn san roinn phrìobhaideach agus ‘s e th’aig
cridhe buidheann bheag de ghnìomhachasan aig a bheil ceangal ri obair na slàinte, a tha air
nochdadh ann am prìomh-bhaile na Gaidhealtachd. ‘S ann le Johnson and Johnson a tha an
gnìomhachas seo a-nis, agus tha an taic-airgid aige a tha dhìth airson barrachd leasachaidh gus
am bi e am measg prìomh ghnìomhachasan lèigheil an t-saoghail. Aig a’ cheart àm, tha sinn a’
beachdachadh air dè cho soirbheachail sa bhiodh e goireasan rannsachaidh òrdaichte a
thogail, is aig an aon àm, a’ cruthachadh dàimh eadar buidhnean lèigheil is rannsachaidh an
Alba a nì cinnteach gum bi am Medicentre a thathar an dùil a thogail an Inbhir Nis cho
soirbheachail ann an saoghal na malairt sa dh’fhaodadh e bhith.

Tha an Lìonra a’ toirt taic do ghnìomhachasan stèidhte air obair saidheans le bhith a’ togail
àiteachan goireasach mar “An Taigh Uaine” ann an Inbhir Nis. Chaidh a thogail a dh’aona-
ghnothach airson na h-obrach do ghnìomhachasan bith-saidheans a tha dìreach a’
tòiseachadh, is stiùir sinne tòrr dhiubh gu far am faigheadh iad calpa. Tha e faisg air ospadal
an Rathaig Mhòir. Tha an Taigh Uaine am measg nan ionadan iomairt as soirbheachaile an
Alba is e cha mhòr loma-làn le ìre-còmhnaidh de 85 às a’ cheud.

Nuclear decomissioning – Ionad-niuclasach ga chur às a chèile
Tha cothroman iongantach an luib na h-obrach a thathar a’ dèanamh airson ionad niuclasach
Dhùn Ratha a chur às a chèile. Bheir a’ phròiseict ùineachan a chrìochnachadh ach ghabhadh
mòran eòlais is sgilean àraidh a chruinneachadh rè na h-ùine seo a bhiodh gu buannachd na
sgìre. ‘S e seo a’ chiad phròiseict dhe sheòrsa san t-saoghal is mar sin, tha cothrom ann
dhuinne a bhith ceuman mòra air thoiseach air dùthchannan eile a thaobh an teicneolais fìllte
niuclasaich a tha an luib na h-obrach, agus a thaobh an eòlais a bhios aig gnìomhachasan

ionadail mar innleadairean, companaidhean togail agus feadhainn a tha a’ làimhseachadh
sgudal niuclasach.

Ann an 2001, chaidh neach fhasdadh leinn airson coimhead air an dòigh a ghabhadh làn
bhuannachd fhaighinn à obair Dhùn Ratha sna bliadhnaichean ri teachd. Tha sinn a’ toirt
ùghdarrasan Dhùn Ratha is gnìomhachasan ionadail còmhla airson cothroman a
chomharrachadh. Chan e a-mhàin sin, ach thathar a’ coimhead am biodh fèill air an eòlas
thar chuan, a bharrachd air a bhith a’ beachdachadh air suidheachadh eaconomaigeach na
sgìre nuair a bhios an obair ullamh.

Renewable energy – Cumhachd so-ùrachaidh
Tha an t-uamhas ri ionnsachadh mu chumhachd so-ùrachaidh, is dh’fhaodamaid a bhith am
measg prìomh eòlaichean an t-saoghail. A rèir rannsachadh a rinneadh o chionn ghoirid
dh’fhaodadh ceithir mìle cosnadh a bhith na chois anns na coimhearsnachdan iomallach. ‘S e
stòras air leth a th’anns a’ mhuir mu ar cladaichean, an seòl-mara agus a’ ghaoth làidir, tha
agus ar coilltean is an sgudal a ghabhas cleachdadh anns na h-ionadan cumhachd ‘bio-mass.’
Rinn sinn sgrùdadh air na cothroman a bhiodh an cois cumhachd so-ùrachaidh air a’
Ghaidhealtachd is anns na h-Eileanan is tha sinn a’ bruidhinn ri Riaghaltas na h-Alba agus
Roinn na Malairt agus a’ Ghnìomhachais mu thoradh an rannsachaidh.

Tha cuid de phròiseictean a’ ruith gu rèidh. Tha e fanear dhuinn Ionad Cumhachd Mara
Eòrpach a stèidheachadh is chomharraich sinn Bàgh Billia Croo ann an Arcaibh, mar an làrach
as fheàrr air a shon. Ma thèid e air adhart cha bhi a leithid ri fhaighinn an àite sam bith eile
san t-saoghal. Tha an làrach seo am measg an fheadhainn as fheàrr san Roinn Eòrpa airson
sgrùdadh a dhèanamh air cumhachd tonn is seòl-mara. Tha obair innleadaireachd agus
sgrùdaidh fo uidheam mar tha, is ùidh aig naoi buidheann anns an obair.

Tha sinn cuideachd a’ toirt taic dhan tagradh aig AMEC agus British Energy airson tuath-
gaoithe 600 megawatt a thogail air Mòinteach Àirnis ann an Leòdhas. Nan rachadh e air
adhart ‘s e am fear bu mhotha bhiodh san t-saoghal le buaidh mhòr uabhasach air
eaconomaidh nan Eilean Siar. Tha sinn ag obair le gnìomhachasan ionadail airson dèanamh
cinnteach gun glacar a h-uile cothrom a thig an cois na pròiseict sa bheil luach £600m. Am
measg nam planaichean, thathar an dòchas gàradh-saothrachaidh Àirnis uidheamachadh as ùr
agus càbal a chur fo ghrunnd na mara gu tìr mòr.

An-uiridh, thàinig Vestas-Celtic Wind Technology a Cheann Tìre, is tha sin a’ neartachadh
na cothroman a th’ann dhan sgìre a bhith cliùteach a thaobh obair cumhachd so-ùrachaidh.
Bhon uair ud, ag obair cuide ris a’ Mhaoin Eòrpach airson Leasachadh Roinneil, thug sinn
taic-airgid dhaibh airson ionad-saothrachaidh muillnean-gaoithe luach £9.4m a thogail air
Machaire Shanais, faisg air Ceann Loch Chille Chiarain. Tha an t-ionad fosgailte a-nis is tha
còrr is ceud neach gan cosnadh ann, tòrr dhiubh a bha ag obair uair ann an gàradh-
bhàtaichean Cheann Loch Chille Chiarain. Tha dùil aig Vestas tuilleadh luchd-obrach fhastadh
am bliadhna, is tha sinn a’ smaoineachadh gum bi mu dhà fhichead cosnadh eile a’ nochdadh
‘san sgìre mar thoradh air an obair seo. Bho chionn ghoirid bha a’ choimhearsnachd seo am
measg an fheadhainn as bochda san sgìre againn.

Bhiodh coilltean na h-Alba nan stòras da rìribh airson cumhachd so-ùrachaidh is tha sinn ag
obair le gnìomhachasan airson sgeama cumhachd ‘biomass’ a leasachadh. Mar eisimpleir, tha
Torren Energy ann an Lochabar a’ saothrachadh connadh à sgealban fiodha agus goileadairean
airson na dachaigh agus gnìomhachas.

Developing key sectors – A’ leasachadh roinnean cudthromach
Bhiodh e fada ceàrr smaoineachadh gur e eaconomaidh an eòlais an aon mheur far a bheil
teicneolas agus gnìomhachasan saidheans ag obrachadh. Tha gnìomhachasan dùthachasach
iad fhèin ag atharrachadh agus ag obair gu cruaidh airson ‘s gum bi iad a’ co-fharpais gu h-
èifeachdach sa mhargadh shaoghalach.

Bha e na phrìomh amas dhuinn an-uiridh ar tuathanaich a chuideachadh an dèidh a’
Ghalar Ronnaich ann an 2001.  Tha sinn air a bhith feuchainn ris na tuathanaich a tharraing
a-steach dhan chlàr-obrach againn is sinn a’ beachdachadh air mar a ghabhas fearann a
chleachdadh ann a dòigh a bheir buannachd maireannach dhan àite. Tha sinn a’ feuchainn ri
tuathanaich a bhrosnachadh gus iomadh meur a bhith san obair aca a-nis agus gum bi iad a’
coimhead barrachd ri margaideachd is feuman a’ mhargaidh.

Tha barrachd is trì cairteal de dh’obair àrach-èisg na h-Alba, mu chòig mìle cosnadh, air a’
Ghaidhealtachd is anns na h-Eileanan, cuid dhiubh seo anns na sgìrean as uaigniche. An-
dràsta tha sinn a’ leasachadh roi-innleachd ùr dhan ghnìomhachas, agus a’ cuideachadh
luchd-àrach bhràdain gus ceann a’ mhaide a chumail ris na companaidhean coimheach a tha
a’ farpais riutha, agus airson gum bi cliù aig bradan na h-Alba mar shàr- bhathar. Tha sinn taic
a thoirt do thuathanaich-èisg eile is iad a’ tòiseachadh air seòrsaichean èisg ùr àrach, leithid
trosg agus adag.

Dh’fhulaing an roinn innleadaireachd againn gu cruaidh air sàilleabh mar a chrìon obair na
h-ola o chionn ghoirid, ach tha lìonmhorachd sgilean ann fhathast agus tha sinn a’ coimhead
airson dòigh anns an gabh iad cleachdadh a leasaicheas ceanglaichean saoghalach. Thug sinn
còmhla sgioba mòr de ghnìomhachasan saothrachaidh, innleadaireachd, à obair na h-ola, agus
fastachd gus roi-innleachd margaideachd agus plana gnìomhachais a chur an altaibh a chèile.
‘S e ar n-amas gum bi iad nas fheàrr air co-fharpais ma bhios caochladh san obair agus ma
bhios toradh air a stiùireadh nas èifeachdaiche.

Ann an roinn a’ bhìdhe sna dibhe, chuir sinn cudthrom air a’ mhargaid a leasachadh le
bhith a’ dèanamh luaidh air an roinn aig cuirmean malairt an seo agus thall thairis, a
bharrachd air sin chuidich sinn le prògraman trèanaidh luchd-obrach. Fhuair cha mhòr ceud
companaidh cuideachadh bhuainn an-uiridh, is tha iad air luach còrr is £12m a reic gu ruige
seo. Bhuannaich sinn taic-airgid bhon Aonadh Eòrpach airson àiteachas agus iasgach a
chuideachadh le margaideachd, giollachd, agus a bhith a’ leasachadh bathar ùir.

Raising Tourism Standards – Ag àrdachadh ìre seirbhisean turasachd
Thug an galar ronnach agus ionnsaigh ceannairceach an 11mh là dhen t-Sultain slaic làidir air
turasachd. Ghabh sinn an sàs sa chùis anns a’ bhad gus an gnothach a leasachadh is tha sinn
ag obair leis a’ ghnìomhachas airson a’ bhuaidh a thomhas. Aig ìre nàiseanta dh’obraich sinn
le VisitScotland agus Iomairt na h-Alba gus frèam-obrach a stèidheachadh a tha ga chur an
gnìomh a-nis.

Tha sinn ag obair le gnìomhachasan turasachd, gan cuideachadh gus piseach a thoirt air na
goireasan aca agus ìre an t-seirbhis. Fhuair sinn airgead Eòrpach luach £6m airson àiteachan-
fuirich is anasan-turasachd a sgeadachadh is a nuadhachadh, agus airson cur-seachadan a’
bhlàr a-muigh.

A thaobh margaideachd, tha sinn a’ cur barrachd cudthrom air roinnean sònraichte
turasachd mar golf, sloinntearachd agus cur-seachadan a’ bhlàr a-muigh far a bheil leth-cheud
às a’cheud dhen roinn nàiseanta againn. Tha sinn a’ cuideachadh gus buidheann a chur air
bhonn a rannsaicheas mar a bheirear cothroman ùr-ghnàthachaidh gu buil san roinn.

Business assistance – Cuideachadh do ghnìomhachasan
Tha sinn a’ comhairleachadh ghnìomhachasan de gach seòrsa – bho fheadhainn bheaga gu
feadhainn meadhonach mòr ann an iomadh roinn. Mar eisimpleir dhe seo, thug sinn
comhairle margaideachd do chòrr is 560 gnìomhachas an-uiridh is tha sinn a’ cleachdadh
maoin Eòrpach gus eòlaiche-margaideachd fhastadh anns na deich companaidhean LEC.

Thathar a’ brosnachadh nì sam bith a bheir piseach air gnìomhachas, mar eisimpleir, tha
Creideas nar Cosnaichean (CnC) na shamhla fheumail airson a bhith ag obair nas dluithe le
gnìomhachasan de gach seòrsa. Chuidich sinn 375 companaidh a tha ag amas air inbhe a
chosnadh ann an CnC rè na bliadhna, is tha an cliù againn a’ fàs mar bhuidheann a tha a’
buileachadh an sgeama gu soirbheachail air iomairtean beaga is feadhainn meadhonach mòr.
A’ leantainn air adhart bho sin, ghluais 150 gnìomhachas air adhart gu bhith cleachdadh a’
Bhonn-Stèidh Eòrpach airson Sàr-Stiùireadh le cuideachadh bho luchd-comhairle Lìonra HIE.

Nì Lìonra HIE a h-uile oidhirp gus gnìomhachasan ùra a bhrosnachadh. Tha sinn airson cur
às do nithean a tha a’ cur bacadh air daoine a bhith tòiseachadh le bhith a’ tairgse taic agus
comhairle do na h-uile. An-uiridh thòisich 444 gnìomhachas ùr le taic bhuainne air feadh na
Gaidhealtachd is nan Eilean, a’ chuid mhòr dhiubh tron phrògram againn HIE Starts, a tha air
mhaoineachadh bhon Roinn Eòrpa.

Tha sinn cuideachd a’ toirt taic do ghnìomhachasan le bhith a’ cruthachadh a’ bhun-
structar mhath a tha a dhìth orra airson a bhith a’ co-fharpais anns a’ mhargadh shaoghalach.
Chaidh £20m a chur an sàs ann an caochladh phròiseictean am bliadhna, bho Rathad-Iarrainn
a’ Mhonaidh Ruaidh gu Pàirceanan Gnìomhachais Inbhir Ùige agus Ghoillspidh. Tha sinn a’
cur cudthrom mòr air togalaichean òrdaichte agus goireasan oifis adhartach a tharraingeas
prògraman a tha a’ sgaoileadh obraichean na roinne poblaich.

International trade – Malairt eadar-nàiseanta
Feadh 2001, dh’obraich sinn gu dlùth le Leasachadh Alba Eadar-Nàiseanta (SDI) airson
cumadh a thoirt air an iomairt ùr aig Riaghaltas na h-Alba airson ceanglaichean saoghalach a
neartachadh, a’ dèanamh cinnteach gun robh seo a rèir feumalachdan agus miann nan
gnìomhachas nar sgìre. Mar phrìomh amas dhen iomairt seo tha sinn airson gum bi barrachd
chompanaidhean, gu h-àraidh feadhainn bheaga is meadhonach mòr, anns a’ mhargadh
shaoghalach. Bithear a’ feuchainn ri companaidhean às-mhalairt ùr a chruthachadh agus a’
misneachadh feadhainn a tha ris mar tha barrachd a dhèanamh ann an raointean
gnìomhachais eadar-nàiseanta. Le bhith a’ dèanamh seo, tha sinn a’ cumail oirnn ag obair le
SDI agus Pàirteachas Ceannachd is Às-Mhalairt na Gaidhealtachd is nan Eilean.

Chuir aithisg bhon Chomhairle Albannach airson Leasachadh agus Gnìomhachas, luach de
£391.4m air às-mhalairt bhon Ghaidhealtachd, chan eil seo a’ gabhail a-steach obair an uisge-
bheatha. ‘S ann dhan Aonadh Eòrpach agus Stàitean Aimeireaga as motha a tha bathar a’ dol
agus ‘s e biadh agus deoch an roinn bu mhotha a bh’ann is luach còrr is £116m ann.

Rè na bliadhna, chùm sinn òraidean a-rithist dhan fheadhainn aig an robh ùidh ann a bhith
a’ malairt ris a’ chòrr dhen t-saoghal airson a’ chiad uair. Bha iomairt shoirbheachail againn tro
na meadhonan a’ feuchainn ri barrachd dhaoine a thàladh chun a’ phrògraim Export Explorer
a tha a’ sealltainn do chompanaidhean beaga is meadhonach mòr mar a nì iad às-mhalairt tro
mhargaidhean sònraichte anns an Spàinn, A’ Ghearmailt agus Nirbhidh. 

Network in action – An Lìonra ag obair

Tha Lìonra Iomairt na Gaidhealtachd is nan Eilean ga riaghladh fhèin ann an iomadh
dòigh, is tha dlùth cheangal aige ri muinntir an àite, coimhearsnachdan, agus
gnìomhachasan a tha am measg mòr-chuid dhen fheadhainn a tha a’ cleachdadh nan
seirbhisean againn. Tha còrr is dà thrian de luchd-obrach an Lìonra ag obair air falbh bho
phrìomh bhuidheann HIE an Inbhir Nis.

A thuilleadh air prìomh oifisean nan deich companaidh iomairt ionadail, tha sinn a’ ruith naoi
oifis bheag ann an coimhearsnachdan beaga agus 14 ionad Dreuchdan Alba air feadh na
Gaidhealtachd is nan Eilean. Tha sinn a’ làimhseachadh fiosrachadh a’ buntainn ri ionmhas
airson an Lìonra air fad ann an Lìonacleit, am Beinn nam Faghla, agus a’ ruith Maoin Fearainn
na h-Alba bho Uachdar Tìre, an Loch Aillse.

Ged a tha HIE a’ coimhead an dèidh leasachadh eaconomaigeach agus sòisealta airson na
Gaidhealtachd agus na h-Eileanan air fad, ‘s e deich companaidh iomairt ionadail, na LECs, a
tha a’ cur an obair an gnìomh – a’ cuideachadh, a’ stiùireadh, is a’ comhairleachadh dhaoine
fa leth, buidhnean on choimhearsnachd agus gnìomhachasan.

Le bhith a’ cleachdadh dòigh-obrach ‘roinn fòrmala’ airson buitseatan a roinn eadar na
LECs, tha sin a’ ciallachadh gu bheil stòras airgid air a bhuileachadh gu cùramach, a’
comharrachadh nan àiteachan aig a bheil cruaidh-fheum air cuideachadh. Tha am
prionnsapal cudthromach seo a’ ciallachadh gu bheil na h-Eileanan Siar, mar eisimpleir, a’
faighinn a dhà uiread na gheibheadh iad nam bitheamaid a’ riarachadh airgid a rèir
meudachd an t-sluaigh.

Tha pàirt shònriachte aig na LECs ann an soirbheachadh an Lìonra, ag obair ann am pàirt ri
buidhnean eile is feadhainn ionadal airson leasachadh èifeachdach, maireannach a thoirt gu
buil.

Local economic forums – Fòraman eaconomaigeach ionadail
An dèidh dhan Riaghaltas na lìonraidhean iomairt a sgrùdadh, chaidh fòraman
eaconomaigeach ionadail (FEI) a stèidheachadh anns a h-uile gin de na sgìrean LEC air
Ghaidhealtachd is anns na h-Eileanan. B’e a’ chiad rud a bha ri dhèanamh lèir-mheas a
dhèanamh air seirbhisean-leasachaidh gnìomhachais ‘s an sgìre aca agus molaidhean a thoirt
seachad air mar a rachadh piseach a thoirt orra. Tha plana-obrach aig gach FEI airson seo agus
gheibhear tuilleadh fiosrachaidh bho www.scotland.gov.uk/localeconomicforums

A bharrachd air a bhith a’ cur nam planaichean seo an gnìomh, tha a’ chuid as motha de
FEIan na Gaidhealtachd is nan Eilean a’ feuchainn ri roi-innleachd eaconomaigeach ionadail a
dhealbh airson an sgìre fhèin.

Single entry point – am fiosrachadh cruinn còmhla
Bha e follaiseach gun robh daoine ag iarraidh gum biodh am fiosrachadh mu sheirbhisean taic
na roinne poblaich anns an sgìre aca fhèin cruinn còmhla ‘s an aon àite. Air a’
Ghaidhealtachd is anns na h-Eileanan, ‘s ann tro na LECs a gheibhear seo, is gheibh daoine
cuideachadh sa bhad no thèid an treòrachadh gu buidheann eile a chuidicheas iad, leithid
ùghdarrasan ionadail. Rè 2002-03, obraichidh sinn le luchd-com-pàirt airson a’ cheum
chudthromach seo a chur an gnìomh.

Reducing bureaucracy – A’ cur às do na riaghailtean
San Lùnasdal 2001, thòisich sinn air na seirbhisean againn is na dòighean-obrach againn a
sgrùdadh airson ‘s gum faigheamaid cur às do riaghailtean a tha a’ cuingealachadh dhaoine
agus gum faigheamaid gnothaichean a dhèanamh na b’fhasa do dhaoine a tha a’ cur airson
suimean beaga ionmhais. Sa bhliadhna ri thighinn, thèid an dòigh-tagraidh airson tabhartasan
beaga a sgioblachadh agus nithear cinnteach gun toirear cead seachad nas luaithe. Airson
sealltainn cho cudthromach sa tha seo dhuinn tha sinn air Jackie Wright, Ceannard Iomairt
Lochabair, a chur na Stiùiriche air sgrùdadh bathar agus dòighean-obrach airson bliadhna.

Local enterprise company funding 2001-02 – Maoin chompanaidhean
iomairt ionadail 2001-02

Iomairt Earra-Ghàidheil is nan Eilean £16,730,200
Iomairt Ghallaibh is Chataibh £6,137,600
Iomairt Inbhir Nis is Inbhir Narainn £5,211,491
Iomairt Lochabair £3,056,200
Iomairt Mhoiribh, Bhaideanach is Srath Spè £13,007,111
Iomairt Arcaibh £2,597,289
Iomairt Rois is Chrombaidh £8,215,852
Iomairt Shealtainn £3,002,400
Iomairt an Eilein Sgitheanaich is Loch Aillse £2,355,800
Iomairt nan Eilean Siar £7,982,100

Network in action – achievement 2001-02 
– an Lìonra ag obair – euchdan 2001-02

Toradh an Lìonra
Targaid Deireadh na bliadhna Coileanadh (%)

A’ Neartachadh Choimhearsnachdan
Goireasan coimhearsnachd nas fheàrr 80 162 203
Teisteanasan    65 55 85
Taic do dh’obair ann an gnìomhachasan coimhearsnachd 70 105 150
Ceangal nas dlùithe ri tachartasan
coimhearsnachd/cultarail/spòrs 25,000 27,831 111

A’ Leasachadh Sgilean
Teisteanasan Dreuchdail 936 1,246 133
Preantasachdan Ùr-nodha – deiseil 191 270 141
Deagh thoradh* 348 259 74

Gnìomhachasan a’ Fàs
Taic do dh’obair 2,800 1,892.5 68
Gnìomhachasan ùra a thòisich 450 444 99
Buidhnean aithnichte fo CnC 345 375 109
Clàr deasachd** 102 103.5 102

Neartachadh Choimhearsnachdan

Ìre maireannachd airson gnìomhachasan 
Coimhearsnachd (%) 60 100
Buaidh 1:2 1:5.4
Cosgais a rèir gach obair £4,700 £6,650
Sgìrean a tha airidh air cuideachadh (%) 40 54

A’ Leasachadh Sgilean
Ìre coileanaidh teisteanasan Dreuchdail (%) 46 42
Na tha ag obair (%) 80 89
Buaidh 1:2 1:3.2
Amas air sgìrean cudthromach (%) 30 25

Gnìomhachasan a’ Fàs
Cosgais a rèir gach cosnadh £3,000 £2,995
Ìre maireannachd airson gnìomhachasanÙra (%) 70 74
Buaidh 1:3 1:3.6
Amas air sgìrean cudthromach (%) 35 40

*Deagh thoradh: cosnadh agus toradh eile a’ sealltainn na tha a’ tòiseachadh ann an dreuchd, ag obair dhaibh fhèin no a’
leantainn le fòghlam àrd-ìre, cho luath ‘s a bhios iad ullamh a’ trèanadh.

**Clàr deasachd: a’ dèanamh coimeas eadar tuarastal ann am pròiseictean a fhuair cuideachadh agus an tuarastal ‘s an
sgìre. Ma tha an àireamh seachad air 100 tha an tuarastal nas àirde na an àbhaist.

Argyll and the Isles Enterprise - Iomairt Earra-Ghàidheil is nan Eilean

‘S e deagh bhliadhna a bh’ann an 2001-02 do dh’Iomairt Earra-Ghàidheil is nan Eilean (AIE).
Tha Vestas, a tha am measg prìomh luchd-saothrachaidh mhuillnean-gaoithe an t-saoghail
agus na inbheastair cho mòr sa thàinig an taobh seo riamh, a-nis deiseil tòiseachadh anns am
factaraidh luach £9m a thogadh a dh’aona-ghnothach air Machaire Shanais, an Ceann Tìre.
Tha dùil gum faigh ceudnachadh cosnadh ann is tha deagh choltas air gnothaichean gun tig
piseach air an obair.

Chuidich sinn 128 neach gnìomhachas a thòiseachadh agus shoirbhich le muinntir Ghiogha
an t-eilean a cheannach. Tha àireamh nan daoine gun obair fhathast a’ tuiteam air feadh na
sgìre agus tha mòran dhaoine tionnsgalach a’ tighinn thugainn airson taic agus comhairle.

Tha e ceart is cothromach gun dèanamaid luaidh air soirbheachadh san sgìre, ach tha
mòran nithean dùbhlannach romhainn fhathast. ‘S e miann AIE muinntir coimhearsnachdan ar
n-eileanan a chuideachadh gus am bi an aon bheairteas agus misneachd aca sa tha air tìr mòr
na Gaidhealtachd a-nis. Tha na nithean a tha a’ cur bacadh air leasachadh eaconomaigeach
agus sòisealta anns na h-eileanan fìllte agus tha grèim làidir aca, is feumaidh buidhnean
poblach, an roinn phrìobhaideach agus a’ choimhearsnachd air fad obrachadh còmhla airson
fuasgladh fhaighinn dhan cheist. Tha sinn airson gum bi na h-eileanan tarraingeach do
dhaoine mar àiteachan-fuirich is obrach, le àireamh an t-sluaigh a’ fàs, agus far am faighear
deagh chosnadh.

Ged a bhios sinn a’ dèanamh spàirn mhòr airson nan eilean anns na bliadhnaichean air
thoiseach, glacaidh sinn gach cothrom air feadh na sgìre. Bidh sinn a’ strì gus cion-obrach
maireannach a lùghdachadh agus beairteas agus cothrom na fèinne a thoirt do gach ceàrnaidh
de dh’Earra-Ghàidheal is na h-Eileanan. ‘S e toileachadh agus urram a th’ann do mhòran a
bhith a’ fuireach an Earra-Ghàidheal. Tha sinne airson gum bi e mar sin dhan a h-uile duine.

Aonghas MacIain, An Cathraiche.
Coinneach Abernethy, An Ceannard.

Area profile - Sùil air an sgìre

Tha cruth-tìre iongantach aig Earra-Ghàidheal is na h-Eileanan, le 26 eilean sa bheil daoine a’
còmhnaidh agus trì cìnn-tìre fa leth. ‘S ann anns na h-eileanan a tha trian de shluagh na sgìre
a’ fuireach, mar sin, tha seirbhisean aiseag àraidh da rìribh. Tha bun-structar còmhdhail na
dhùbhlan gu math mòr, le mòran rathaidean cumhang agus dìreach aon slighe rèile – bho
Ghlaschu dhan Ghearasdan tron Òban. Bidh seirbhisean itealan a’ laighe air Machaire
Shanais, an Ceann Tìre, an Tiriodh agus Ìle.

Chaidh àireamh-sluaigh na sgìre sìos 5.5 às a’ cheud thairis air na deich bliadhna a
dh’fhalbh is tha e a-nis aig 67,591. Thachair an crìonadh seo anns a h-uile h-àite ach Comhal,
is meadhon agus ceann a tuath Earra-Ghàidheil, far na dh’fhàs àireamh an t-sluaigh.

Tha cruth na tìre agus gainnead sluaigh a’ cruthachach dhuilgheadasan do-chreidsinneach
do leasachadh dùthchail, eaconomaigeach agus sòisealta. Tha obraichean san roinn phoblach,
turasachd agus nithean mar tuathanas-èisg, mar bhonn-stèidh do dh’eaconomaidh na sgìre,
sin agus gnìomhachasan beaga, is a cheart uiread de dhaoine ag obair air an cinn fhèin an seo
na tha an àite sam bith air Ghaidhealtachd no anns na h-Eileanan. Tha e na bhuannachd air
leth gu bheil an àrainneachd againne cho beairteach ri àite san Roinn Eòrpa, gu bheil ar
sluagh foghlamaichte, cruthachail agus gu bheil an caitheamh-beatha aig an ìre as àirde.

Tha barrachd ghnìomhachasan teicneolach agus tionnsgalach gan leasachadh is teicneolas
a’ feuchainn ri duilgheadasan sgaoilidh fhuasgladh. 

Faodaidh sinn a bhith a’ coimhead air adhart chun na h-àma ri teachd le misneachd mhòir
nuair a bhios pàirt chudthromach aig Earra-Ghàidheal agus na h-Eileanan taobh a-staigh Alba
sùrdail, soirbheachail.

Case studies/key prjects – Sgeulachdan àraidh/prìomh phròiseictean 2001-02

All businesses, great and small - Gnìomhachasan beaga is mòra
Fhuair AIE £100,000 bho Maoin Iasaid airson Fàs Gnìomhachais Riaghaltas na h-Alba, agus le
tabhartas bho AIE de £55,000, chaidh aig Seavision (Scotland) à Dùn Omhainn, air pròiseict
luach £400,000 a chur an gnìomh airson cala a thogail air an  Loch Naomh an Comhal.

Fhuair Cumbrae Combined Services, à Port a’ Mhuillinn, air Linne Chluaidh, £14,000
airson ionad ùr luach £70,000 a thogail far am bi, fiosrachadh, seòmraichean coinneamh,
agus goireasan post-dealain is eadar-lìn.

Fhuair Elspeth Crawford £800 airson cuideachadh leis a’ chosgais airson seòladh-gainmhich
a thòiseachadh an Tiriodh. Cosgaidh an iomairt seo £4,000 uile gu lèir.

Skilled people, skilled businesses - Sluagh sgileil, gnìomhachasan sgileil
Chuidich sinn 217 neach teisteanasan dreuchdail adhartach a chosnadh am bliadhna, nam
measg 100 inbheach òg a fhuair preantasachdan ùr-nodha ann an iomadh dreuchd, an dèidh
dhaibh crìoch a chur air prògram trèanaidh a mhair trì no ceithir bliadhna.

Tha AIE a’ toirt cuideachadh sònraichte do choimhearsnachdan iomallach agus na h-
eileanan airson ‘s gum faigh daoine a dh’ionnsaigh cothroman oideachaidh. Fhuair Uilleam
Leask (19) agus Seumas Mac an t-Sagairt (19) Preantasachdan Ùr-Nodha ann an càradh
innleadaireachd. Chuidich AIE le cosgaisean trèanaidh agus aoigheachd aig MetTECH, am
Pàislig agus phàigh Guiness UDV, am Port an Eilein, dham bheil na gillean ag obair, na
cosgaisean siubhail.

Musical youth - Òigridh cheòlmhor
Thug AIE cuideachadh mòr do Chòmhlan Pìoba Òigridh Cheann Tìre nuair a bha aca ri
èideadh ùr a cheannach. Bha 30 trusgan a dhìth orra uile gu lèir, is chosgadh e £24,210. Thug
sinne £12,105 dhaibh, fhauair iad an trusgan is gheibh iad cluich ann an co-fharpaisean
Comann Rìoghail Albannach nan Còmhlan Pìoba a-nis. Tha a’ choimhearsnachd a’ toirt taic
da rìribh dhan chòmhlan is thathar a’ brosnachadh nam ball gus teisteanasan fhaighinn bho
Institiud na Pìobaireachd agus/no SQA.

(Highlights) Tachartasan Sònraichte 2001-02

Shoirbhich le AIE ann an iomadh dòigh, le cuid de dh’euchdan a bha air leth. Mar
eisimpleir, tha mòran ghnìomhachasan ùra air tòiseachadh an Earra-Ghàidheal riamh,
agus am bliadhna thòisich 10 às a’ cheud a bharrachd na bha sinn ag amas air, chaidh a
chunntas mar 29 às a’ cheud dhen fheadhainn ùra a thòisich taobh a-staigh crìochan
Lìonra HIE air fad.

Bha na nithean a leanas am measg tachartasan sònraichte na bliadhna a thriall:

A’ Neartachadh Choimhearsnachdan 
Goireasan Coimhearsnachd nas fheàrr 25 33
Teisteanasan air an coileanadh - -
Taic do chosnadh anns a’ choimhearsnachd 30 38.5
Pàirt nas motha ann an tachartasan coimhearsnachd/cultarail/spòrs 4,100 4,528

A’ Leasachadh Sgilean
Teisteanasan Dreuchdail 164 192
Preantasachdan Ùr-nodha coileanta 34 34
Deagh Thoradh* 37 44

Gnìomhachasan a’ Fàs
Cosnaidhean a fhuair taic 487 359
Gnìomhachasan ùra a thòisich 115 127
Buidhnean le inbhe CnC 44 52
Clàr deasachd** 100 109.94

*Deagh thoradh: cosnadh agus toradh eile a’ sealltainn na tha a’ tòiseachadh ann an dreuchd, ag obair dhaibh fhèin no a’
leantainn le fòghlam àrd-ìre, cho luath ‘s a bhios iad ullamh a’ trèanadh.
**Clàr deasachd: a’ dèanamh coimeas eadar tuarastal ann am pròiseictean a fhuair cuideachadh agus an tuarastal ‘s an sgìre.
Ma tha an àireamh seachad air 100 tha an tuarastal nas àirde na an àbhaist.

Targets and out-turns - Targaidean is Toradh 2001-02 Targaid Toradh

• Factaraidh muillnean-gaoithe Vestas faisg air Ceann
Loch Chille Chiarain;

• Giogha an sealbh an t-sluaigh;

• Thogadh Ionad Chaluim Chille Ìle, luach £1.8m;

• 28 gnìomhachas air an cuideachadh gus am bann 
leathann fhaighinn tro shaidealan;

• Chuireadh fòram eaconomaigeach ionadail air 
bhonn;

• Ag obair gu buadhach le buidhnean poblach eile 
gus Ionadan Co-Sheirbhis fhosgladh ann an Diùra, 
Colbhasa agus Ìle;

• A’ dèanamh cho math sa rinn sinn riamh le CnC, 
agus prògraman Preantasachdan Ùr-nodha is 
Trèanadh airson Obair;

• Thàinig 38.5 cosnadh ùr gu bith air sàilleabh an 
cuideachaidh a thug sinn do ghnìomhachasan nar 
coimhearsnachdan.

Iomairt Earra-Ghàidheil is nan Eilean

Focus on the Atlantic Islands - Sùil air Eileanan a’ Chuain Shiar
Chan fhaigh sinn maireannachd nan eilean a leasachadh gun cho-obrachadh; le muinntir nan
eilean, an Riaghaltas, ùghdarrasan ionadail, DNA, CDEB, agus feadhainn aig a bheil ùidh ‘s na
h-eileanan seo.

Thrus sinn stiùiriche leasachaidh airson eileanan Earra-Ghàidheal is tha sinn ag obair  le
coimhearsnachdan nan eilean air iomadh nì bho chumhachd so-ùrachaidh, gu dòighean-
siubhail agus sgilean, is bidh pàirt aig gach aon dhiubh ann a bhith a’ toirt an amas
chudthromach seo gu buil.

An Colbhasa, chuidich AIE Caoimhin agus Cairistiona Byrne gus na ceanglaichean còmhail
a Dhiùra, Ìle agus Muile a leasachadh le seirbhis bhàt’-aiseig.

Fhuair sinn £191,498 airson drochaidean ‘pontoon’ a shuidheachadh aig Port an Eilein an
Ìle, airson ‘s gum faigheadh barrachd luchd-turais tadhal agus airson cuideachadh a thoirt do
ghnìomhachasan ionadail.

An Eilean Luing, chuidich sinn Marsali Catchpole gnìomhachas ùr a chur air bhonn a’
dèanamh dhealbhan sìoda. Phàigh sinn leth dhen £6,640 a chosg an obair-leasachaidh a rinn
Jura Residential Care Limited is thug sinn £30,000 do dh’Urras Dualchais Ghiogha an dèidh
dhaibh an t-eilean a cheannach.

Key priorities 2002-03 - Prìomh amasan 2002-03

• Feuchainn ris an t-seòrsa obrach a tha ri fhaotainn an Ceann Tìre a leudachadh le bhith a’ 
glacadh a h-uile cothrom a thig an cois Vestas, a’ faighinn cuideiginn a ruitheas an t-ionad 
comhairle agus le bhith ag obair leis na companaidhean ionadail agus ‘s dòcha feadhainn a 
thigeadh dhan sgìre, gus piseach a thoirt air saothrachadh, co-fharpais agus fasdadh;

• Na h-uiread de phròiseictean a chur fo uidheam nar n-eileanan, nam measg Ionad Chaluim
Chille Ìle, bùithnean-obrach an Colbhasa, pròiseictean bun-structar an Tiriodh agus sop às 
gach seid an Giogha;

• Piseach a thoirt air co-fharpais sa mhargadh shaoghalach le bhith a’ maoineachadh trì 
raointean dhen bhun-structar:

• Colaiste Earra-Ghàidheil – cuidichidh sinn a’ cholaiste fàs, a’ toirt seachad barrachd 
trèanadh-eileactronaigeach agus gum bi roghainn nas fharsainge ann, sùbalteachd agus 
foghlam aig an ìre as àirde ri fhaotainn sa choimhearsnachd;

• Ionad Rannsachadh-Mara Dhùn-Stainis – far a bheil sinn a’ gluasad bhon ìre dealbhachaidh
chun na h-ath h-ìre - ga chur air bhonn;

• Feuchaidh sinn ri iomallachd a leasachadh le bhith a’ toirt piseach air ceanglaichean-
siubhail agus a’ dèanamh saothair airson gum faigh barrachd dhaoine teicneolas didseatach 
a chleachdadh.

• Feum a dhèanamh dhen bhun-structar sgilean a tha a sìor fhàs, agus gum bithear a’ 
lìbhrigeadh a’ bhathar a tha dhìth air daoine.

Targets 2002-03 - Targaidean 2002-03 

Neartachadh Choimhearsnachdan
Goireasan Coimhearsnachd nas fheàrr 15
Pròiseictean a’ toirt piseach air an àrainneachd 10
Obraichean a fhuir taic 10
Taic do thachartas cultarail/ealain 15

Leasachadh Sgilean
VQs tro Sireadairean Sgilean 95
VQs tro Trèanadh ‘son Obair TaO 49
Preantasachdan Ùr-nodha 275
Àrdachadh dhaoine a’ faighinn cosnadh no barrachd trèanaidh/oideachaidh tro TaO (%) 10
Gnìomhachasan a’ trèanadh luchd-obrach 100

Ceanglaichean Saoghalach
Cosnadh a chruthaicheadh/chumadh tro thaic leasachadh gnìomhachais 270
Clàr deasachd 105
Gnìomhachasan ann am prìomh-thionnsgnaidhean a tha a’ leudachadh/ 
a’ daingneachadh an obair ann am margaidean eadar-nàiseanta 6

Gnìomhachasan a’ Fàs
Gnìomhachasan ùra air tòiseachadh 115
Gnìomhachasan a fhuair taic air a’ chlàr malairt-e* 25
Gnìomhachasan a fhuair taic airson rannsachadh/tionnsgnachd 10
Inbhe CnC 45
Gnìomhachasan a fhuair taic an EFQM** a chur an gnìomh 15

Sgìrean Cudthromach
% de mhaoineachadh LEC ann an sgìrean cudthromach a chaidh gu:
• Buidhnean is gnìomhachasan coimhearsnachd 50
• Feadhainn a fhuair airgead airson sgilean a leasachadh 50
• Gnìomhachasan prìobhaideach airson leasachadh gnìomhachais 50

*Clàr malairt-e: A’ tomhas mar a tha companaidhean air Ghaidhealtachd is anns na h-Eileanan a’ gabhail an sàs ann am
malairt-eileactronaigeach. Mar is motha de chompanaidhean a bhios ga dhèanamh is an obair a’ fàs nas fìllte, feumaidh iad
sreap suas a’ chlàr.
**EFQM – European Foundation for Quality Management

Iomairt Earra-Ghàidheil is nan Eilean
Ionad na h-Iomairt, Raon Gnìomhachais Cille Mhoire,
Ceann Loch Chille Chiarain,Earra-Ghàidheal PA31 8SH

Fòn: 01546 602281 Facs: 01546 603964 Post-dealain: info@aie.co.uk

Caithness and Sutherland Enterprise - Iomairt Ghallaibh is Chataibh

Thachair atharraichean mòra ann an Iomairt Ghallaibh is Chataibh (CASE) rè 2001-02, is
fhuair sinn cathraiche agus ceannard ùr aig an aon àm.

Bha e na phrìomh amas againn rudeiginn a dhèanamh airson nan àiteach far a bheil cion-
obrach àrd. Ma thèid am bun-structar a leasachadh, mar a rinneadh ann an Inbhir Ùige agus
Goillspidh leis na pàircean-gnìomhachais ùr, tarraingidh seo gnìomhachasan ùra. Aig an aon
àm, tha an obair a tha sinn a’ dèanamh airson sgilean a leasachadh a’ toirt cothrom nas fheàrr
do dhaoine fiosrachadh fhaighinn, agus tha e nas fhasa do daoine a fhuair tàire tilleadh a
dh’obair sin a dhèanamh.

Bhrosnaich obair-phàirt mar Recruit Scotland, anns a bheil an Seirbhis Fastaidh, Comhairle
na Gaidhealtachd agus CASE an sàs, gnìomhachasan gus daoine fhasdadh a bha gun obair
roimhe.

Dh’obraich CASE le luchd-com-pàirt air Iomairt Àrainn Inbhir Ùige a fhuair cead airson taic
Dualchais aig a’ chiad ìre bhon Chrannchur Nàiseanta. Thathar a-nis ag ullachadh an tagraidh
airson an dàrna ìre is dh’fhaodadh gum faighear £1.19m airson baile Pultney Ìseal.

Cumaidh an obair a tha ga dhèanamh gus ionad niuclasach Dhùn Ratha a chur às a chèile
cosnadh ri cuid mhath air Ghaidhealtachd fad dà fhichead bliadhna co-dhiù. Shoirbhich leis
an tagradh a rinn CASE airson cuideachadh bhon Mhaoin Eòrpach airson Leasachadh
Roinneil. Fhuaireadh £48,000 airson buidheann a chur air bhonn a nì sgrùdadh air ciamar a
gheibhear a’ bhuannachd as fheàrr à Dùn Ratha. Fhuair na h-uiread de phròiseictean aig a
bheil ceangal ri Dùn Ratha cuideachadh, Ionad Gnìomhais Nabhair, agus Raon Gnìomhachais
Baile Seònaid.

Chumadh Skillsteam 2002 ann an Inbhir Ùige, nì a bha air leth math. Fhuair
gnìomhachasan cothrom bruidhinn ri eòlaichean mu uireasbhaidh sgilean is na dòighean a
ghabhadh seo leasachadh.

Pat Bochanan, An Cathraiche.
Carrol Buxton, An Ceannard.

Caithness and Sutherland - Gallaibh agus Cataibh
Area profile - Sùil air an Sgìre

Tha farsaingeachd mhòr uabhasach ann an sgìrean Ghallaibh agus Chataibh aig fìor cheann a
tuath tìr mòr na h-Alba. Sgìrean a tha atharraichte anns a bheil mòran choimhearsnachdan
eadar-dhealaichte.

‘S e an sgìre a tha fo ùghdarras CASE an sgìre LEC as motha ann an Lìonra HIE.
Tha ceudan de ghnìomhachasan an seo is planaichean airson na h-ama ri teachd aig gach

aon, agus dòchasan agus ceapan-tuislidh. Tha mu 40,000 neach le sgilean is comasan àraidh
agus mòran bhuidhnean coimhearsnachd is saor-thoileach ‘s an sgìre. ‘S e stòras air leth làidir
a th’annta còmhla.

‘S e an dleasdanas aig CASE an stòras seo a chur gun fheum as fheàrr airson eaconomaidh
làidir, measgaichte agus maireannach a chruthachadh, le caitheamh beatha agus cothroman
gun choimeas.

Tha gnìomhachasan de gach seòrsa ri fhaotainn san sgìre, bhon fheadhainn dhùthchasach
gun fheadhainn as ùr-nodha, nam measg àiteachas, iasgach, turasachd, obair-saothrachaidh
adhartach, ionadan cuideachaidh agus innleadaireachd (obair niuclasach na luib).

Le bhith brosnachadh obair-leasachaidh am measg choimhearsnachdan, ghnìomhachasan is
dhaoine taobh a-staigh crìochan Ghallaibh is Chataibh, tha sinn a’ strì gus dèanamh cinnteach
gu bheil na pròiseictean ‘s a bheil sinn an sàs gu buannachd an eàconomaidh is na h-
àrainneachd is dhan t-sluagh, is gum bi toradh maireannach nan luib.

Tha àrainneachd agus cultar air leth Ghallaibh is Chataibh nan dà stòras cho cudthromach
sa tha againn. Ged a tha sinn a’ feuchainn ris an àite a dhèanamh saoibhreach a-nis, tha e
mar dhleasdanas oirnn dìleab phrìseil na h-àrainneachd is a’ chultair a ghleidheadh do na
ginealaichean ri teachd.

Case studies/key projects 
- Sgeulachdan àraidh /prìomh phròiseictean 2001-02

Foundation for success - Bonn-stèidh airson soirbheachadh
Thug CASE cuideachadh de £11,400 do Cholaiste na Gaidhealtachd mu Tuath airson
goireasan trèanaidh a thogail do dh’fheadhainn a tha ag obair airson Teisteanas Dreuchdail Ìre
III ann an clachaireachd, mar phàirt de phrògram nam Preantasachd Ùr-Nodha. Cha robh an
ìre trèanaidh seo ri fhaotainn ann an sgìre CASE roimhne seo is tha dùil gum bi fèill mhòr air
an sgil ri lìnn na tha tachairt aig Dùn Ratha. Mus robh an goireas ùr seo againn, dh’fheumadh
folaintich siubhal a dh’Inbhir Nis airson trèanadh.

Highland lamb - Feòil-Uan Ghàidhealach
Chaidh còrr is millean not a chosg air an taigh-spadaidh a bh’aig Grants of Dornoch,
dh’fhosgladh an t-àite às ùr agus dh’fhaodadh an iomairt seo còrr is 50 cosnadh ùr a
chruthachadh an Cataibh.

Le taic-airgid luach £115,000 bho CASE, dh’fhosgail Scotch Premier Meat an t-àite a bha
dùinte fad deich bliadhna. Gheibh tuathannaich margadh ionadail airson an cuid sprèidh, a’
fàgail nach fheum iad astar mòr a shiubhal leotha.

Fhuair Scotch Premier Meat cuideachadh gus ainm ‘Feòil-Uan Gàidhealach’ a leasachadh
airson ‘s gun dèanar luaidh air an fheòil shàr-mhath, nàdarra seo am measg cheannaichean,
chòcairean agus dhaoine eile air feadh na dùthcha.

Golspie goes GREAN - GREAN an Goillspidh
Stèidhicheadh Golspie Recycling and Environmental Action Network (GREAN) ann an 2000, is
thàinig piseach mhòr air bhon àm ud. Tha e air a bhith a’ brosnachadh dhaoine air feadh a’
bhaile gus nithean mar pàipear agus cairt ath-chuairteachadh ann an iomadh dòigh, ga
ghearradh, a’ dèanamh mathachadh dhe, is ‘vermiculture’ is tha Goillspidh a-nis a’ sealltainn
dhuinn uile mar a thèid aig coimhearsnachd air ceum a ghabhail airson nach bi uiread de
dhroch bhuaidh againn air ar n-àrainneachd.

Le taic-airgid de £22,810 bho phrògram Leasachadh Eaconomaigeach sa Choimhearsnachd
a th’air a mhaoineachadh leis an Aonadh Eòrpach, chaidh aig a’ bhuidheann air aon neach
fhasdadh làn-thìde agus cuideigin pàirt-thìde. Tha iad ag obair bho àite a fhuaireadh air màl
bho HIE.

2001-02 highlights - Tachartasan sònraichte 2001-02

‘S e an amas aig CASE;
an cothrom as fheàrr a thoirt do dhaoine fa leth, gnìomhachasan agus coimhearsnachdan
Ghallaibh is Chataibh le bhith ag obair ann am pàirt leis an roinn phrìobhaideach is
buidhnean eile.

Nithean ionmholta a thachair ann an 2001-02

• Pàircean gnìomhachais – Inbhir Ùige is Goillspidh
• Recruit Sutherland
• Dùnreay Strategic Task Force
• Scotch Premier Meat, Dòrnach

• Grampian Records a’ teannadh air CDan a 
dhèanamh

• Ionad-gnìomhachais Nabhair, Inbhir Theòrsa
• Raon Gnìomhachais Baile Seònaid, Inbhir Theòrsa
• Skillstream 2001 – cruinneachadh mu leasachadh 

sgilean

A’ Neartachadh Choimhearsnachdan
Goireasan Coimhearsnachd nas fheàrr 4 6
Teisteanasan air an coileanadh 5 13
Taic do chosnadh anns a’ choimhearsnachd 6 9
Pàirt nas motha ann an tachartasan coimhearsnachd/cultarail/spòrs 1,600 1,699

A’ Leasachadh Sgilean
Teisteanasan Dreuchdail 85 102
Preantasachdan Ùr-nodha coileanta 15 36
Deagh Thoradh* 13 16

Gnìomhachasan a’ Fàs
Cosnaidhean a fhuair taic 280 179.75
Gnìomhachasan ùra a thòisich 25 26
Buidhnean le inbhe CnC 29 24
Clàr deasachd** 100 105.3

*Deagh thoradh: cosnadh agus toradh eile a’ sealltainn na tha a’ tòiseachadh ann an dreuchd, ag obair dhaibh fhèin no a’
leantainn le fòghlam àrd-ìre, cho luath ‘s a bhios iad ullamh a’ trèanadh.
**Clàr deasachd: a’ dèanamh coimeas eadar tuarastal ann am pròiseictean a fhuair cuideachadh agus an tuarastal ‘s an sgìre.
Ma tha an àireamh seachad air 100 tha an tuarastal nas àirde na an àbhaist.

Targets and out-turns - Targaidean is Toradh 2001-02 Targaid Toradh



Iomairt Ghallaibh is Chataibh

Parks ready for business - Pàirceanan deiseil airson gnìomhachas
Dh’fhosgail CASE dà phàirce gnìomhachais ùr ann an Inbhir Ùige agus Goillspidh,
dh’fhaodadh na ceudan chosnaidhean thighinn nan cois agus ‘s e làraichean air leth a th’annta
do ghnìomhachasan a th’anns an sgìre mar tha no do dh’fheadhainn a bhiodh airson tighinn
ann.

Chaidh na h-iomairtean seo air adhart mar thaing do thaic-airgid de £1m bhon Riaghaltas
Albannach agus Prògram Trasdach Sònraichte na Gaidhealtachd is nan Eilean, phàigh CASE an
suim cothromachaidh.

Tha luach £1m not sa Phàirce air iomall Inbhir Ùige, tha naoi làraichean sgapte thar 12.5
acaire fearainn, 150,000 troigh sguaidhear de rùm. Chosg Pàirce Ghoillspidh £900,000, tha i
suidhichte air 3.6 acaire fearainn aig ceann a deas a’ bhaile. Tha naoi làraichean an seo
cuideachd a’ dol bho 3,500 troigh sguaidhear gu 10,000 troigh sguaidhear.

Tha na goireasan ùra, adhartach seo a’ cleachdadh ceanglaichean matha conaltraidh na
sgìre agus faisg air seirbhisean còmhdhail. Tha Pàirce Gnìomhachais Inbhir Ùige faisg air a’
phort adhar, is tha Pàirce Gnìomhachais Ghoillspidh ri taobh an A9, tha na dhà faisg air
stèiseanan na trèana.

Dh’fhaodadh gum faigheadh gnìomhachasan a thig gu na pàirceanan cuideachadh bho
CASE airson luchd-obrach a thrèanadh no airson uidheamachd a cheannach – a thuilleadh air
comhairle agus stiùireadh air nithean mar leasachadh gnìomhachais, margaideachd agus
malairt-eileactronaigeach.

2002-03 key priorities - Prìomh amasan 2002-03

• Dèanamh cinnteach gum faighear a’ bhuannachd as fheàrr às an obair a tha a’ tachairt aig 
Dùn Ratha;

• Dèanamh cinnteach gun tèid coimhead ri uireasbhaidh sgilean san sgìre;

• Piseach a thoirt air neo-ionannachd eaconomaigeach ann an àiteach mar Inbhir Ùige agus 
Cataibh, far a bheil cion-obrach na dhuilgheadas mòr;

• Gnìomhachasan a thàladh gu pàirceanan gnìomhachais Inbhir Ùige is Ghoillspidh;

• Piseach a thoirt air seirbhisean comhairleachaidh, aig an aon àm a’ leasachadh seirbhis far 
am faighear ‘gach nì ‘s an aon àite’;

• Cumaidh CASE oirre ag obair leis an t-sluagh ‘air an stairsnich fhèin’ airson gum fàs na 
coimheasnachdan làidir is buan.

Targets - Targaidean 2002-03

Neartachadh Choimhearsnachdan
Goireasan Coimhearsnachd nas fheàrr 10
Obraichean a fhuair taic 10
Pròiseictean a’ toirt piseach air an àrainneachd 10
Taic do thachartas cultarail/ealain 10

Leasachadh Sgilean
VQs tro Sireadairean Sgilean 62
VQs tro Trèanadh ‘son Obair 7
Preantasachdan Ùr-nodha 240
Àrdachadh dhaoine a’ faighinn cosnadh no barrachd trèanaidh/oideachaidh tro TaO (%) 10
Gnìomhachasan a’ trèanadh luchd-obrach 35

Ceanglaichean Saoghalach
Cosnadh a chruthaicheadh/chumadh tro thaic leasachadh gnìomhachais 190
Clàr deasachd 105
Gnìomhachasan ann am prìomh-thionnsgnaidhean a tha a’ leudachadh/ 
a’ daingneachadh an obair ann am margaidean eadar-nàiseanta 4

Gnìomhachasan a’ Fàs
Gnìomhachasan ùra air tòiseachadh 30
Gnìomhachasan a fhuair taic air a’ chlàr malairt-e* 25
Gnìomhachasan a fhuair taic airson rannsachadh/tionnsgnachd 10
Inbhe CnC 44
Gnìomhachasan a fhuair taic an EFQM** a chur an gnìomh 20

Sgìrean Cudthromach
% de mhaoineachadh LEC ann an sgìrean cudthromach a chaidh gu:
Buidhnean is gnìomhachasan coimhearsnachd 40
Feadhainn a fhuair airgead airson sgilean a leasachadh 50
Gnìomhachasan prìobhaideach airson leasachadh gnìomhachais 25

*Clàr malairt-e: A’ tomhas mar a tha companaidhean air Ghaidhealtachd is anns na h-Eileanan a’ gabhail an sàs ann am
malairt-eileactronaigeach. Mar is motha de chompanaidhean a bhios ga dhèanamh is an obair a’ fàs nas fìllte, feumaidh iad
sreap suas a’ chlàr.
**EFQM – European Foundation for Quality Management

Iomairt Ghallaibh is Chataibh
Taigh Thollmache, An t-Àrd Sràid, Inbhir Theòrsa, Gallaibh KW14 8AZ

Fòn: 01847 896115  Facs: 01847 893383  Post-dealain: case@hient.co.uk 

Inverness and Nairn Enterprise - Iomairt Inbhir Nis is Inbhir Narainn (INE)

Tha sgìre Inbhir Nis is Inbhir Narainn ag atharrachadh aig astar do-chreidsinneach agus tha
caochladh iongantach san eaconomaidh, barrachd na chithear an àite eile air Ghaidhealtachd
no anns na h-Eileanan. Tha mòran dhuilgheadasan an cois seo, a bharrachd air lìonmhorachd
chothroman.

Ghabh sinn pàirt ann an caochladh phròiseictean ann an 2001-02, a’ rannsachadh an
tuilleadh leasachaidh aig port-adhair Inbhir Nis, a’ dealbh phlanaichean airson prìomh anas
turasachd a dhèanamh de Abaid Chille Chuimein. Ghabh sinn pàirt ann am fèill bidhe a bh’air
ath-nuachadh, thug sinn taic dhan iomairt aig Inbhir Nis is a’ Ghaidhealtachd a bhith na
Phrìomh-Bhaile Cultar na h-Eòrpa ann an 2008, bha pàirt againn ‘s am Fòram
Eaconomaigeach Ionadail ùr is chuireadh crìoch air pròiseict chudthromach airson an
fheadhainn a bha gan cosnadh ann an gàradh ola Àrd nan Saor a chuideachadh.

Tha Inverness Medical fhathast a’ dèanamh mìorbhuileach math, is le còrr is 1,100 neach
gan cosnadh aige, ‘s e am fastaiche prìobhaideach as motha air Ghaidhealtachd is tha dùil ris
an tuilleadh leasachaidh. ‘S ann le Johnson and Johnson, a’ chompanidh slàinte mhòr a tha e
a-nis, is tha an soirbheachadh mar gum biodh air beàrna fhosgladh air Ghaidhealtachd a bheir
còmhla grunnan bhuidhnean slàinte, ospadal an Rathaig Mhòir agus ionad rannsachaidh ùr ris
a bheil INE, Inverness Medical agus luchd-foghlaim a’ cur an taic. Tha cothroman iongantach
an luib a’ cho-obrachaidh seo, cothroman airson gnìomhachasan a neartachadh, rannsachadh
is leasachadh, agus cothroman malairt, is bhiodh buannachdan na h-iomairt a’ sgapadh fad is
farsaing thar crìochan Inbhir Nis.

Tha port-adhair Inbhir Nis fìor àraid do fàs agus beairteas ceann a tuath na Gaidhealtachd
is nan Eilean aig a’ char as lugha. Tha sinne is ar luchd-com-pàirt airson a’ chuid as fheàrr a
dhèanamh dhen stòras seo, is sinn an dòchas luchd-cleachdaidh ùr a thàladh agus seirbhisean
a dh’àiteachan ùra a thòiseachadh; raon gnìomhachais, ionad co-mhalairt is rathaidean ùra ga
ionnsaigh; gum bi seirbhisean a’ ruith a là is a dh’oidhche, agus sgoil fhosgladh do
rianadairean phlèanaichean.

Cruthaichear mòran chothroman cosnaidh an luib nan iomairtean eile a thathar an dùil
tòiseachadh mu Inbhir Nis, leithid na stiudiothan fiolm agus bùithnean ùra. Feumaidh INE
dèanamh cinnteach gu bheil de sgilean anns an sgìre airson nan cothroman ùra a tha a’
nochdadh anns a’ bhaile agus air feadh a’ cheàrnaidh againn.

Coinneach Macaoidh, An Cathraiche
Uilleam Sylvester, An Ceannard

Area Profile – Sùil air an Sgìre

Tha a h-uile coltas air bhon iarrtas airson taighean, bùithnean agus dòighean-siubhail gu bheil
àireamh an t-sluaigh ann an sgìre Inbhir Nis is Inbhir Narann fhathast a’ meudachadh.

Ràinig ìre cìon-obrach 3.6 às a’ cheud rè a’ gheamhraidh ach chaidh na h-àireamhan airson
dhaoine a tha air a bhith greis gun obair (sia mìosan is barrachd) sìos gu leth, rè na bliadhna.
Tha dùil ri barrachd chothroman obrach rè na 18 mìosan ri teachd, cuiridh seo agus a’
ghainnead luchd-obrach uallach mòr air ìrean tuarastail.

Tha obair saothrachaidh, gu h-àraid ann an obair na h-ola, a sìor dhol sìos. Chan eil obair
an fhiodha ach bochd, air sàilleabh prìsean truagha agus co-fharpais bho dhùthchanan cèine.
Thàinig roinn a’ bhidhe is na dibhe tro ùpraid a’ ghalar ronnaich na b’fheàrr na bha dùil, le
margaidean agus bathar ùr a’ nochdadh.

Bha droch bhliadhna aig turasachd is ged a rinneadh adhartas mòr suas gu 1998 chaidh
gnothaichean bhuaithe bhon uair ud. ‘S e fhathast an roinn gnìomhachais as motha agus tha
dùil gum faicear gnothaichean a’ dol am feabhas rè 2002. Tha roinn nan seirbhisean a sìor
fhàs, a’ dèanamh suas airson an laigse a tha ann an roinnean eile is gu bheil gnothach aig seo
ris an ìsleachadh ann an cion-obrach. Thathar a’ fàisneachd an tuilleadh fàis ann an 2002-03,
ach tha dùil gur e gnìomhachasan ionadail a’ meudachadh a bheir seo gu buil, chan e
inbheastadh bhon taobh a-muigh.

Tha dùil ri aon eisimpleir de dh’airgead a’ tighinn bhon taobh a-muigh agus ‘s e seo na
stiudiothan fiolm a thàinig gu cluasan an t-sluaigh san t-Samhain 2001. Thathar a’ meas gun
tig mòran chosnaidhean an cois seo, ged a bhios iad caran luaisgeanach, oir bidh an obair
paillt uaireannan agus tearc aig amanan eile.

Rinneadh obair mhòr air a’ bhun-structar chudthromach – seirbhisean rèile, adhair is aiseig.
Chuidich sinn ann a bhith cruthachadh Fòram Eaconomaigeach Ionadail Inbhir Nis is Inbhir
Narainn, Sgrùdadh Riaghaltais Bhailtean na h-Alba, agus thug sinn taic dhan iomairt airson
inbhe Prìomh-Bhaile Cultar na h-Eòrpa fhaighinn ann an 2008.

Case studies/key projects 
– Sgeulachdan àraidh/prìomh phròiseictean  2001-02

Traditional music classes – clasaichean ann an ceòl dùthchasach
Chuidich INE Pàirteachas nan Ealan Gaidhealach gus a’ bheàrn a bh’ann a thaobh ceòl
dùthchasach bho dhùin Taigh Bhail’ Nàin a lìonadh. Thug a’ phròiseict, a bha air a stiùireadh
le Comhairle na Gaidhealtachd, seachad na h-uiread de chlasaichean, nam measg an
fhidheal, am bocsa, bodhran, a’ chlàrsach, am feadan, òrain Ghàidhlig is òrain dhùthchasach
eile. Bha cothrom ann do shean is òg, bho 6 gu 76, rud fheuchainn airson a’ chiad uair no na
sgilean aca a leasachadh, ma bha iad a’ cluich no a’ seinn mar tha. Chumadh na clasaichean
a-muigh air an dùthaich agus anns a’ bhaile mhòr. Thug INE seachad £9,000 mu choinneimh
an £40,000 a chosg a’ phròiseict uile gu lèir.

Leis a’ phrògram seo, rinneadh a-mach an robh iarrtas ‘s an sgìre airson leasanan ann an
ceòl dùthchasach agus thug e còmhla buidhnean ionadail a tha an sàs ann an ceòl
dùthchasach. Tha am pàirteachas a’ cumail air a’ sireadh dhòighean ùra gus leasanan a thoirt
seachad ‘s na bliadhnaichean ri teachd, is mar phàirt dhe seo thathar a’ beachdachadh air
buidheann ùr a chur air bhonn.

Skills boost, career prospects – Cothroman cosnaidh an cois sgilean ùra
Tha Desmond MacCullaich, a bha ga chosnadh an gàradh-saothrachaidh Àird nan Saor
roimhne seo, ag obair airson Teisteanas Dreuchdail (VQ) ìre II ann an teicneolas fiosrachaidh.
Chaidh Desmond a tha anns na dà fhicheadan, a bhrosnachadh gus tòiseachadh air teisteanas
dreuchdail an dèidh dha crìoch a chur air bun-chùrsa a thug sealladh dha air dreuchd ùr ann
an teicneolas fiosrachaidh. Chuidich INE na ceudan de dhaoine a bha ag obair ann an roinn
saothrachaidh obair na h-ola, obair ùr fhaighinn no trèanadh às ùr.

Scot Track
‘S ann an Inbhir Narann a tha Scot Track stèidhte, companaidh a tha a’ dèanamh uidheaman
a shiubhlas air gach seòrsa talamh is thathar gan reic air feadh an t-saoghail. Tha ochd rothan
nach fàg làrach mhòr sam bith air gach uidheam, le aiseal fa leth air gach cuidhle, tha rùm
ann airson daoine a ghiùlan a thuilleadh air luchd, nithean air a bheilear a’ dèanamh luaidh
nuair a thig e gu bhith gan reic.

Bho chionn ghoirid, fhuair a’ chompanaidh taic bho INE gus an uidheam a tha am
meadhon an sreath aca a dhealbh às ùr, a’ nuadhachadh innealachd agus siostaman is ga
dèanamh nas freagarraiche airson margadh ceann a tuath Aimeireaga. Chaidh an rannsachadh
agus an obair-leasachaidh a dhèanamh ann an Slòbhagia le CSM, a bhios gan togail fo
bharantas. Thèid dealbhadh, reic agus rianachd a dhèanamh an Inbhir Narann.

2001-02 Highlights – Tachartasan sònraichte 2001-02

Tha an liosta de phrìomh phròiseictean anns an robh INE an sàs a’ sealltainn na
cothroman iongantach a tha air feadh sgìre Inbhir Nis is Inbhir Narainn an-dràsta.

• Chruthaicheadh Pàirteachas Loch Nis is Pàirteachas
Sgìrean Dùthchail Inbhir Nis is Inbhir Narainn;

• Obair mhòr ga dhèanamh airson aire dhaoine a 
tharraing gu cothroman trèanaidh, an dèidh 
Training Pool a bhith cho soirbheachail an-uiridh;

• Prògram ath-thrèanaidh soirbheachail a’ 
cuideachadh dhaoine a chaill cosnadh an obair na 
h-ola dreuchd ùr fhaighinn;

• Saothair mhòr ga dhèanamh air iomadh pròiseict a 
bh’air piseach air seirbhisean aig port-adhair Inbhir 
Nis;

• Tha ionad gnìomhachais an Taighe Ghlais làn a-nis 
– le còrr is dà cheud ball;

• Chuidich INE le bhith a’ toirt mòran phròiseictean 
cultarail air adhart, leithid an iomairt airson inbhe 
Prìomh-Bhaile Cultar na h-Eòrpa 2008, Fèis na 
Gaidhealtachd, gailleiridh art.tm agus ùrachadh 
taigh-cluiche Eden Court;

• Tha Fòram Eaconomaigeach Ionadail Inbhir Nis is 
Inbhir Narainn a’ ruith gu rèidh a-nis;

• Tha cion-obrach làn phuing às a’ cheud nas ìsle na 
an àireamh meadhon airson Alba is tha coltas gu 
bheil tuarastal ag èirigh.



Targets and out-turns - Targaidean is Toradh 2001-02 Targaid Toradh

A’ Neartachadh Choimhearsnachdan
Goireasan Coimhearsnachd nas fheàrr 5 5
Teisteanasan air an coileanadh - -
Taic do chosnadh anns a’ choimhearsnachd 1.5 6.25
Pàirt nas motha ann an tachartasan coimhearsnachd/cultarail/spòrs 5,600 6,359

A’ Leasachadh Sgilean
Teisteanasan Dreuchdail 180 194
Preantasachdan Ùr-nodha coileanta 40 46
Deagh Thoradh* 50 26

Gnìomhachasan a’ Fàs
Cosnaidhean a fhuair taic 200 171.25
Gnìomhachasan ùra a thòisich 50 53
Buidhnean le inbhe CnC 69 49
Clàr deasachd** 102.5 84.6

*Deagh thoradh: cosnadh agus toradh eile a’ sealltainn na tha a’ tòiseachadh ann an dreuchd, ag obair dhaibh fhèin no a’
leantainn le fòghlam àrd-ìre, cho luath ‘s a bhios iad ullamh a’ trèanadh.
**Clàr deasachd: a’ dèanamh coimeas eadar tuarastal ann am pròiseictean a fhuair cuideachadh agus an tuarastal ‘s an sgìre.
Ma tha an àireamh seachad air 100 tha an tuarastal nas àirde na an àbhaist.

A healthcare cluster for the Highlands 
– Companaidhean slàinte air Ghaidhealtachd

A rèir sgrùdadh a rinn INE bhiodh e comasach buidheann de ghnìomhachasan slàinte a
stèidheachadh an Inbhir Nis, a chuireadh ri obair nan Urras NHS, Inverness Medical agus na
h-uiread de bhuidhnean beaga eile. Thachair grunn rudan an dèidh seo. Cheannaich Johnson
and Johnson Inverness Medical ‘san t-Samhain 2001, a tha na adhbhar misneachd airson
chothroman ùra agus fàs ann an sgìre INE. Tha còrr is 1,100 neach gam fastadh leis a’
chompanaidh gu h-ionadail, a’ fàgail gur i am fastaiche prìobhaideach as motha taobh a-staigh
crìochan HIE. Tha sinne ag obair leis a’ chompanaidh gus an t-ionad saothrachaidh aice ‘s a
Choille Bheithe a leasachadh is pròiseict rannsachaidh sònraichte ris an canar Inverness
Medicentre a chur fo uidheam. Bhiodh buannachdan mòra eaconomaigeach an luib na
pròiseict seo.

Ghabh a’ phròiseict ris an canar Fusion nithean slàinte fon bhratach aice nuair a
dh’ainmicheadh fo-buidheann a bheireadh sùil air cuspairean a’ buntainn ri slàinte. ‘S e an t-
Àrd-Ollamh Daibhidh Godden bho Instiuid Rannsachaidh Slàinte na Gaidhealtachd is nan
Eilean a tha na chathraiche, is dhealbhaich am fo-bhuidheann roi-innleachd gnìomhachais is
planaichean a bheir a’ phròiseict inntinneach seo air adhart. Tha dùil gum faigh Fusion oifis is
gun tèid stiùiriche-pròiseict làn-thìde fhastadh.

2002-03 key priorities - Prìomh amasan 2002-03

Bidh INE a’ cur cudthrom air nithean mar bun-structar roi-innleachdail, dèanamh cinnteach
gum bi e nas fhasa do dhaoine faighinn a dh’ionnsaigh seirbhisean is goireasan agus gun tèid

sgilean an sìor leasachadh. Tha na nithean a tha sinne a’ meas cudthromach a’ sealltainn
feumalachdan fa leth nan coimhearsnachdan is nan sgìrean ionadail, mar a chithear gu h-ìseal:

• Inbhir Narann: Cumaidh sinn oirnn a’ leasachadh raon gnìomhachais Baile MhicChè, 
nithear adhartas leis na planaichean airson meadhon a’ bhaile agus Fearann Sandown, 
cumar sùil air a’ chrìonadh ann an roinn saothrachaidh obair na h-ola is bheirear 
cuideachadh do thurasachd. Tha Dail Crois ‘s an sgìre cuideachd is tha INE an dòchas 
goireas ùr air leth a thogail an seo.

• Baile Inbhir Nis: Ged a chaill am baile inbhe sgìre a tha airidh air cuideachadh, tha Inbhir 
Nis na làrach tharraingeach do ghnìomhachasan a’ tighinn a-steach bhon taobh a-muigh 
agus dhan fheadhainn a th’ann mar tha. Feuchar ri gnìomhachasan slàinte a bhrosnachadh, 
goireasan conaltraidh a’ bhuinn leathainn a stèidheachadh, tòrr a’ tachairt an luib a’ 
chultair, agus beachdaichear air an ibhe a th’aig Colaiste Inbhir Nis taobh a-staigh Institiud 
OGE na Mìle Bliadhna.

• Sgìre Inbhir Nis: Bho chaill sinn inbhe mar sgìre a bha airidh air cuideachadh, dh’fhàg seo 
cuid de ar bailtean iomallach ann an suidheachadh caran cugallach, Cille Chuimein, A’ 
Mhanachain agus Àrd nan Saor nam measg. Tha cothroman mòra cudthromach an cois 
teicneolas a’ bhuinn leathainn, agus roi-innleachd turasachd ùr na h-Alba.

2002-03 targets - Targaidean 2002-03

Neartachadh Choimhearsnachdan
Goireasan Coimhearsnachd nas fheàrr 15
Obraichean a fhuair taic 10
Pròiseictean a’ toirt piseach air an àrainneachd 10
Taic do thachartas cultarail/ealain 15

Leasachadh Sgilean
VQs tro Sireadairean Sgilean 126
VQs tro Trèanadh ‘son Obair TaO 35
Preantasachdan Ùr-nodha 250
Àrdachadh dhaoine a’ faighinn cosnadh no barrachd trèanaidh/oideachaidh tro TaO (%) 10
Gnìomhachasan a’ trèanadh luchd-obrach 40

Ceanglaichean Saoghalach
Cosnadh a chruthaicheadh/chumadh tro thaic leasachadh gnìomhachais 125
Clàr deasachd 105
Gnìomhachasan ann am prìomh-thionnsgnaidhean a tha a’ leudachadh/ a’ daingneachadh an obair 
ann am margaidean eadar-nàiseanta 6

Gnìomhachasan a’ Fàs
Gnìomhachasan ùra air tòiseachadh 50
Gnìomhachasan a fhuair taic air a’ chlàr malairt-e* 25
Gnìomhachasan a fhuair taic airson rannsachadh/tionnsgnachd 20
Inbhe CnC 78
Gnìomhachasan a fhuair taic an EFQM** a chur an gnìomh 25

Sgìrean Cudthromach
% de mhaoineachadh LEC ann an sgìrean cudthromach a chaidh gu:
• Buidhnean is gnìomhachasan coimhearsnachd n/a
• Feadhainn a fhuair airgead airson sgilean a leasachadh n/a
• Gnìomhachasan prìobhaideach airson leasachadh gnìomhachais n/a

*Clàr malairt-e: A’ tomhas mar a tha companaidhean air Ghaidhealtachd is anns na h-Eileanan a’ gabhail an sàs ann am
malairt-eileactronaigeach. Mar is motha de chompanaidhean a bhios ga dhèanamh is an obair a’ fàs nas fìllte, feumaidh iad
sreap suas a’ chlàr.
**EFQM – European Foundation for Quality Management

Iomairt Inbhir Nis is Inbhir Narainn
An Taigh Uaine, Raon Gnìomhachais Tuath na Coille Beithe, Inbhir Nis IV2 3BL
Fòn: 01463 713504 Facs: 01463 712002 Post-dealain: ine.general@hient.co.uk

Lochaber Enterprise - Iomairt Lochabair

Thuit àireamhan cion-obrach ann an Lochabar a-rithist, rud a tha air a bhith tachairt bho
1993. Ach tha cion-obrach fhathast a’ bualadh cuid de sgìrean, an fheadhainn iomallach gu h-
àraidh mar Àrd nam Murchan is tha sinn ag obair le mòran dhaoine airson seo a rèiteach.
Seach gu bheil cion-obrach cho ìseal tha e doirbh do ghnìomhachasan luchd-obrach fhaighinn
is chuir sinn www.lochaberjobs.com air bhonn airson an cuideachadh.

Bha obair a thathar a’ dèanamh airson Ceann Loch Lìobhann ath-nuadhachadh gu mòr air
ar n’aire. Air feadh Lochabar, chùm gnìomhachasan orra a’ fàs is a’ leasachadh gu rèidh,
sgiobalta. Chuidich sinn na h-uiread de phròiseictean le comhairle, taic airgid agus
cuideachadh a thaobh bun-structar, nam measg bha an obair-leasachaidh aig Taigh a’ Chùirn
Mhòir sa Ghearasdan, airson BT/Manpower agus taigh-grùide ann an Ceann Loch Lìobhann.
Fhuair 23 gnìomhachas ùr cuideachadh faighinn air an casan, a’ cruthachadh no a’ cumail
105 cosnadh.

Tha luchd-obrach sgileil riatanach da rìribh airson eaconomaidhean soirbheachail is
chuidich sinn 22 companaidh gus planaichean trèanaidh a chur air chois. Bha prògram
Creideas nar Cosnaichean fhathast air ar n-aire, le 15 gnìomhachas ga chosnadh airson a’
chiad uair is 28 a’ faighinn an inbhe a-rithist. Lean sinn oirnn a’ toirt taic do Cholaiste
Lochabair mar prìomh àite trèanaidh na sgìre, is bha sinn gam brosnachadh gus goireas-
foghlaim a stèidheachadh ann an Ceann Loch Lìobhann, Mallaig agus Cille Chomhghan. A
thaobh a bhith neartachadh choimhearsnachdan chùm sinn oirnn leis an obair an Ceann Loch
Lìobhann agus Àrd Sgoil Àrd nam Murchan. Ged is e pròiseictean mòra a thaobh airgid agus
cliù a bh’annta seo, fhuair mòran phròiseictean beaga taic cuideachd, cheannaich sinn pìoban
mòra do dh’Fhèis Lochabair (£400) is chaidh raon ball-coise Ath Tharachail ùrachadh
(£1,800).

Drew MacFàrlain Slack, An Cathraiche
Charlotte Wright, Stiùiriche an gnìomh

Area Profile – Sùil air an Sgìre

Tha Lochabar a’ gabhail a-steach còrr is 4,450 cilemeater sguaidhear is tha 19,000 neach a’
fuireach ‘s an sgìre. ‘S e obair pàipear, leaghadh alaman, tuathanas èisg, turasachd, àiteachas
agus obair-cuairidh prìomh ghnìomhachasan an àite, le roinn nan seirbhisean na thaic mhòr.
Tha ceithir companaidh eadar-nàiseanta a’ cumail cosnaidh ris na h-uiread de dhaoine an seo,
ach tha barrachd is 80 às a’ cheud de na gnìomhachasan againn a’ cumail nas lugha na 25
neach.

Tha a’ chuid mhòr dhen t-sluagh a’ fuireach anns a’ Ghearasdan no air iomall a’ bhaile agus
ann an cuid de bhailtean beaga mar Mhallaig, Ceann Loch Lìobhann agus Baile a’ Chaolais. ‘S
tha a’ chòrr dhen t-sluagh anns na clachain bheaga, na bailtean croitearachd agus anns na h-
Eileanan Beaga.

Tha cion-obrach air a bhith a’ dol sìos rè na bliadhna o dheireadh, chothromaich e aig 1.9
às a’ cheud anns a’ Ghiblean 2002. Ann an Àrd nam Murchan is Taobh Siar Lochabair ge ta,
faodaidh an àireamh a bhith a cheithir uiread sin.

Bha buaidh chruaidh aig a’ ghalar ronnach ann an 2001 air daoine a tha a’ dèanamh am
beò-shlaint air turasachd, ged nach robh an galar fhèin san sgìre. Dh’obraich sinn leis an roinn
turasachd gus faothachadh a thoirt air an t-suidheachadh le comhairle agus taic airgid ma bha
feum air.

Tha iarrtas mòr ann airson talamh is tha sinn ag obair le uachdarain agus croitearan na sgìre
gus tuilleadh fearainn fhaighinn air a’ Bhlàr Mhòr a ghabhas cleachdadh airson obair-
leasachaidh sna bliadhnaichean ri teachd.

Case studies/key projects 
- Sgeulachdan àraidh/prìomh phròiseictean 2001-02

Carn Mor House - Taigh a’ Chùirn Mhòir
Tha BT/Manpower a’ ruith Taigh a’ Chùirn Mhòir mar ionad far am faigh daoine cuideachadh
le duilgheadasan teicnigeach. Chuireadh crìoch air a’ chiad ìre ann an 1998 is theann
BT/Manpower ag obair ann sa Mhàrt 2001. Dhearbh a’ chompanaidh gum biodh feum air
pìos a chur ris an togalach mar a leudaicheadh an gnìomhachas. Thug Iomairt Lochabair agus
HIE £500,000 seachad mu choinneimh na h-obrach, a bha ullamh san Damhair 2001.

Tha BT/Manpower fhathast a’ sireadh luchd-obrach, is tha 45 gan cosnadh ann mar tha.

Manufacturing sector training – trèanadh ‘s an roinn saothrachaidh
Shoirbhich cho math le sreath chùrsaichean trèanaidh do ghnìomhachasan saothrachaidh
Lochabair ‘s gum b’fheudar sreath eile a phlanadh an làrach nam bonn. ‘S e Iomairt Lochabair
a chùm a’ chiad sreath, far an d’fhuair daoine oideachadh ann an sgilean dealain agus
siostaman saothrachaidh air an ruith le coimpiutar. Chumadh na cùrsaichean ann an Colaiste
Lochabair sa Ghearasdan sa Mhàrt 2002. B’iad seo a’ chiad fheadhainn dhen t-seòrsa a
chumadh san sgìre is cha b’fhada bha gus an robh iad uile làn. Ghabh na h-uiread de
chompanaidhean ionadail pàirt, BSW Timber, Corpach Boatbuilding, newco, Industrial
Electrical Services agus Alcan. Chuir Iomairt Lochabair £3,000 ris na cùrsaichean, is thug na
gnìomhachasan a ghabh pàirt a cheart uiread seachad.

Ardnamurchan High School  - Àrd Sgoil Àird nam Murchan – goireasan coimhearsnachd
Tha Buidheann Strì nan Àrd Sgoil a’ leasachadh Àrd-Sgoil Àird nam Murchan airson ‘s gum bi
barrachd ghoireasan coimhearsnachd innte. Togar liosan de dh’fhiodh na sgìre a’ samhlachadh
na tha ri fhaicinn ann an Coille Daraich Shùineairt, thèid ùrlar greadhnach ann, sgeama far am
faigh luchd-ealain an t-àite a chleachdadh agus cuideachd iarrar orra obair-ealain a dhèanamh
air bharantas. Thèid suidheachain, solais agus àrd-ùrlar a chur a-steach a’ fàgail gun gabh a
cleachdadh airson cuirmean is a leithid. Chosg seo £220,000 is fhuaireadh airgead bho
Chomhairle na Gaidhealtachd, Comhairle Ealain na h-Alba, Forest Enterprise agus on roinn
phrìobhaideach. Thug Iomairt Lochabair £78,900 seachad.

2001-02 Highlights - Tachartasan sònraichte 2001-02

Dh’obraich Iomairt Lochabair gu dlùth leis an roinn phrìobhaideach agus buidhnean eile
gus na h-uiread de phròiseictean leasachaidh a thoirt gu buil, nam measg:

• Taigh a’ Chùirn Mhòir a leasachadh is luchd-obrach
fhasdadh;

• Taigh-grùide Atlas an Ceann Loch Lìobhann ga 
leasachadh;

• Thòisich 23 gnìomhachas ùr;

• Taic airson ionad coimhearsnachd ann an Àrd Sgoil
Àird nam Murchan is Àrd Sgoil na Morbhairnne;

• Airgead airson neach fhasdadh a chumadh rian air 
tachartasan ann an Lochabar;

• Airgead do Cholaiste Lochabair airson cùrsa 
oideachaidh iasgaich a thòiseachadh ann am 
Mallaig;

• Chuidich sinn 13 companaidh san sgìre le malairt-e
a chur air bhonn;

• Tha sinne agus Comhairle Maoineachaidh Fòghlam
Leantainneach na h-Alba a’ toirt taic do Cholaiste 
Lochabair fad trì bliadhna.

A’ Neartachadh Choimhearsnachdan
Goireasan Coimhearsnachd nas fheàrr 5 24
Teisteanasan air an coileanadh 15 10
Taic do chosnadh anns a’ choimhearsnachd 6 23.5
Pàirt nas motha ann an tachartasan coimhearsnachd/cultarail/spòrs 500 580

A’ Leasachadh Sgilean
Teisteanasan Dreuchdail 87 61
Preantasachdan Ùr-nodha coileanta 7 7
Deagh Thoradh* 8 4

Gnìomhachasan a’ Fàs
Cosnaidhean a fhuair taic 180 104.5
Gnìomhachasan ùra a thòisich 22 23
Buidhnean le inbhe CnC 30 43
Clàr deasachd** 100 97.6

*Deagh thoradh: cosnadh agus toradh eile a’ sealltainn na tha a’ tòiseachadh ann an dreuchd, ag obair dhaibh fhèin no a’
leantainn le fòghlam àrd-ìre, cho luath ‘s a bhios iad ullamh a’ trèanadh.
**Clàr deasachd: a’ dèanamh coimeas eadar tuarastal ann am pròiseictean a fhuair cuideachadh agus an tuarastal ‘s an sgìre.
Ma tha an àireamh seachad air 100 tha an tuarastal nas àirde na an àbhaist.

Targets and out-turns - Targaidean is Toradh 2001-02 Targaid Toradh



Focus on Kinlochleven – Sùil air Ceann Loch Lìobhann
Tha Urras Leasachaidh Fearann Cheann Loch Lìobhann (KLDT) le taic bho Iomairt Lochabair,
air saothair mhòr a dhèanamh gus piseach a thoirt air a’ bhaile is tha an obair a sìor dhol air
adhart. Seo cuid de na pròiseictean:

Taigh-Grùide Atlas
Chruthaich Niall Cotton taigh-grùide anns an stòr carbon beag a sgioblaich sinn le
cuideachadh bho bhuidhnean eile. Thug sinn seachad £100,000 de thabhartasan is earannan
airson an taigh-grùide fhaighinn air a chasan, a tha a-nis a’ fastadh beagan dhaoine a
mhuinntir na sgìre.

Ionad spòrs is coimhearsnachd
Tha buidhnean de gach seòrsa a’ cleachdadh a’ ghoireas air leth seo far a bheil àite cèilidh is
talla snooker a bharrachd air talla cuirm/spòrs. Tha an t-ionad ga theasachadh le siostam
cumhachd so-ùrachaidh (fiodh mar chonnadh) bho Torren Energy à Gleann Comhann a fhuair
cuideachadh bho Iomairt Lochabair.

Tha goireas aig Colaiste Lochabair san togalach is chuidich sinn gus gnìomhachas
fallaineachd a chur air bhonn san ionad.

Rè na bliadhna cheannaich KLDT còig deug acaire fearainn bho Alcan. Le taic-airgid de
£100,000 bho Iomairt Lochabair, £90,000 bho Maoin Fearainn na h-Alba, is £24,000 bho
Alcan, agus £18,000 bho KLDT fhèin rè na trì bliadhna ri teachd, gheibh luchd-obrach cumail
orra leis an t-saothair gus am baile ath-nuadhachadh.

Am measg nam pròiseictean eile a chuidich sinn, bha Frith-Rathaidean Cheann Loch
Lìobhann, agus ionad-cùraim cloinne, anns a’ bheil seachdnar gan cosnadh, ga dhèanamh nas
fhasa do phàrantan na sgìre a bhith ag obair iad fhèin.

Key priorities - Prìomh amasan 2002-03

Tha Iomairt Lochabair a’ gabhail ri roi-innleachd na Gaidhealtachd is nan Eilean de dh’ Alba
Sùrdail, Soirbheachail, agus a’ sealltainn gu bheilear a’ cur molaidhean an gnìomh.

Tha na nithean a leanas am measg nam prìomh amasan:

• Lìonra a chur air bhonn airson seirbhisean coimhearsnachd cudthromach a ghleidheadh no
a thòiseachadh às ùr;

• Dòigh a shireadh cuide ri luchd-com-pàirt airson tachartasan spòrs no cultarail a chur air 
bhonn;

• Pròiseictean fastaidh a thòiseachadh airson barrachd luchd-obrach fhaighinn do 
ghnìomhachasan is feumar a bhith ag amas air buidhnean dhaoine nach eil a’ faighinn làn 
chothrom;

• Barrachd dhaoine fhaighinn airson Preantasachdan Ùr-nodha agus Sireadairean Sgilean;

• Feumar iarrtasan ann an roinnean a shàsachadh le iomairtean trèanaidh;

• Stòrasan a chomharrachadh ann an Àrd nam Murchan, Mallaig agus Ceann Loch Lìobhann 
far a bheil obair gann;

• Taic a thoirt do ghnìomhachasan turasachd, saothrachaidh, fiosrachaidh, teicneolais, agus 
bidhe is dibhe;

• Talamh a cheannach airson roinnean-obrach sònraichte.

2002-03 targets - Targaidean 2002-03

Neartachadh Choimhearsnachdan
Goireasan Coimhearsnachd nas fheàrr 10
Obraichean a fhuair taic 5
Pròiseictean a’ toirt piseach air an àrainneachd 5
Taic do thachartas cultarail/ealain 5

Leasachadh Sgilean
VQs tro Sireadairean Sgilean 24
VQs tro Trèanadh ‘son Obair 19
Preantasachdan Ùr-nodha 70
Àrdachadh dhaoine a’ faighinn cosnadh no barrachd trèanaidh/oideachaidh tro TaO (%) 10
Gnìomhachasan a’ trèanadh luchd-obrach 20

Ceanglaichean Saoghalach
Cosnadh a chruthaicheadh/chumadh tro thaic leasachadh gnìomhachais 65
Clàr deasachd 105
Gnìomhachasan ann am prìomh-thionnsgnaidhean a tha a’ leudachadh/ a’ daingneachadh an obair 
ann am margaidean eadar-nàiseanta 4

Gnìomhachasan a’ Fàs
Gnìomhachasan ùra air tòiseachadh 25
Gnìomhachasan a fhuair taic air a’ chlàr malairt-e* 25
Gnìomhachasan a fhuair taic airson rannsachadh/tionnsgnachd 5
Inbhe CnC 25
Gnìomhachasan a fhuair taic an EFQM** a chur an gnìomh 15

Sgìrean Cudthromach
% de mhaoineachadh LEC ann an sgìrean cudthromach a chaidh gu:
• Buidhnean is gnìomhachasan coimhearsnachd 75
• Feadhainn a fhuair airgead airson sgilean a leasachadh 20
• Gnìomhachasan prìobhaideach airson leasachadh gnìomhachais 35

*Clàr malairt-e: A’ tomhas mar a tha companaidhean air Ghaidhealtachd is anns na h-Eileanan a’ gabhail an sàs ann am
malairt-eileactronaigeach. Mar is motha de chompanaidhean a bhios ga dhèanamh is an obair a’ fàs nas fìllte, feumaidh iad
sreap suas a’ chlàr.
**EFQM – European Foundation for Quality Management

Iomairt Lochabair
Taigh Muire, Ceàrnag Ghòrdan, An Gearasdan PH33 6DY

Fòn: 01397 704326  Facs 01397 705309  Post-dealain: lochaber@hient.co.uk

(Moray Badenoch & Strathspey)
- Iomairt Mhoiribh, Bhaideanach is Srath Spè (MBSE)

Ann an 2001-02 thòisich saoghal ùr do MBSE nuair a thàinig taobh sear Mhoiribh a-steach fo
sgèith Lìonra Iomairt na Gaidhealtachd is nan Eilean. A thuilleadh air sin, ghluais sinn a Eilginn
gu àite ùr air Pàirce Gnìomhachais Farrais.

Air an Oidhche ron Nollaig 2001, chaidh pròiseict cho cudthromach sa tha san sgìre a chur
fo uidheam. An dèidh bliadhnaichean de dh’ullachadh is togail, ghabh a’ chiad luchd-siubhail
cuairt air Rathad-Iarainn a’ Mhonaidh Ruaidh, a chosg £15m. Bidh mòran gan cosnadh aig an
annas turasachd seo, am fear as ùire agus as àirde an Alba, is ‘s e ceum cudthromach a th’ann
ann a bhith a toirt na sgìre gu aire dhaoine air feadh an t-saoghail a-rithist.

Bha sinn ga mheas air leth àraidh gum biodh pàirt nas motha againn anns a’
choimhearsnachd is chuidich an sgioba againn na h-uiread de phròiseictean ann am Baile
Chè, Bucaidh, is Cullen ‘s an ear agus An Dail Uaine, An Aghaidh Mhòr agus Farrais gu deas is
chun an iar. Thug sinn tòrr dhen uallach oirnn fhìn ann am pròiseict Bhaile Chè is chuidich
sinn muinntir Bhaile nan Granndach Coille Anagaich a cheannach dhan choimhearsnachd.

Fhuair còrr is 200 neach cuideachadh bho MBSE ann an caochladh chothroman trèanaidh.
Is bha Sireadairean Sgilean agus Preantasachdan Ùr-Nodha tarraingeach do dh’òigridh a bha
air an sgoil ùr-fhàgail. Fhuair barrachd is dà cheud òganach deagh thrèanadh is tuarastal aig an
aon àm. Chaidh cha mhòr 90 às a’ cheud fhastadh le companaidhean ionadail.

‘S a Ghearan 2002 thòisich Derek Bedford na dhreuchd mar an cathraiche ùr againn, a’
gabhail àite Sheumais Lochhead, a rinn obair ionmholta fad iomadh bliadhna as leth MBSE.

Derek Bedford, An Cathraiche
Dùghal Yule, An Ceannard

Area Profile - Sùil air an Sgìre

‘S e sgìre chaochlaideach a thaobh cruth na tìre agus eaconomaidh a tha ann am Moiribh,
Baideanach agus Srath Spè. Tha mu 100,000 neach a’ fuireach ann.

Tha sgìre Mhoiribh, anns a bheil 90,000 neach a’ còmhnaidh, a’ crochadh air biadh,
innleadaireachd, agus bho chionn ghoirid, seirbhisean fiosrachaidh airson beò-shlaint a
chumail ris an t-sluagh. Ach tha na h-obraichean dùthchasach leithid àiteachas agus
coillteireachd fhathast cudthromach.

Tha dà stèisean RAF a’ cur gu mòr ri teachd a-steach na sgìre agus tha seo a’ tarraing luchd-
obrach sgileil, ionnsaichte dhan choimhearsnachd. Tha obair an uisge-bheatha làidir ann am
Moiribh is ged a tha prothaid mhòr na luib, chan eil ach beagan gan cosnadh sa
ghnìomhachas. Ged a tha cion-obrach an sgìre Mhoiribh nas ìsle nan àireamh nàiseanta, tha
cuid de cheàrnaidhean ann far a bheil duilgheadasan eaconomaigeach fhathast nam plàigh,
gu h-àraidh ann an àiteachan mar Baile Chè agus Bucaidh.

Tha coltas air gur ann an roinn tele-gnìomhachas – leithid Vertex ann am Farrais – a tha na
cothroman obrach is fàis as fheàrr, is mar sin feumar an tàladh dhan sgìre agus taic a thoirt
dhaibh.

Chan eil uiread de dhaoine ann am Baideanach is Srath Spè, mu 10,000 neach, ach tha
àrainneachd bhrèagha an seo is tha beò-shlaint’muinntir na sgìre an crochadh gu mòr air
turasachd.

Bidh buannachdan mòra ann do chuibhreann mòr de Bhaideanach is Srath Spè bho
chruthaicheadh Pàirce Nàiseanta a’ Mhonaidh Ruaidh. Tha dùil ri cothroman ùra na cois a
chumas gnìomhachasan turasachd a’ dol fad ùine nan cian.

Seach gu bheil an sgìre a’ crochadh gu ìre mhòir air aon ghnìomhachas, tha e cudthromach
gun tig caochladh air eaconomaidh Bhaideanaich is Srath Spè airson nach bidh àite cho mòr
aig obair-ràitheil, obair thar ùine ghluasadach no obair phàirt- thìde anns an eaconomaidh
ionadail.

Case studies - Sgeulachdan àraidh/prìomh phròiseictean 2001/02

Railway steams ahead – Ceò far na rèileachan a-rithist
Chaidh am pìos de Rathad-Iarrainn Srath Spè eadar an Aghaidh Mhòr agus Stèisean Cnoc a’
Chonais, faisg air Drochaid Neithich agus Drochaid Thuilnein, fhosgladh a-rithist le
cuideachadh airgid bho MBSE de £48,000. Chosg a’ phròiseict £96,000 uile gu lèir, is thàinig
na h-uiread de chosnaidhean làn-thìde is ràitheil na chois. Tha trèana na smùide a’ ruith
eadar an Aghaidh Mhòr agus Stèisean Cnoc a’ Chonais a-nis, a’ toirt cothrom do luchd-turais
sealladh eireachdail fhaicinn de dh’Abhainn Spè agus Am Monadh Ruadh. ‘S e annas mòr a
tha seo a tha a’ tàladh mu 40,000 neach sa bhliadhna

A brush with success – Peantair òg soirbheachail
Fhuair Sarah Brooks à Hopeman ann am Moiribh, deagh thoiseach-tòiseachaidh ann an
saoghal na h-obrach le cuideachadh bhon phrògram Sireadairean Sgilean, a th’air a
mhaoineachadh le MBSE. Mar phàirt dhen Phreantasachd Ùr-nodha tha i ag ionnsachadh
ceàird peantair cuide ri Comhairle Mhoiribh, aig a bheil i ag obair.

Tha i cuideachd a’ dol dhan cholaiste gu cunbhalach ag ionnsachadh mu nithean mar

Slàinte is Sàbhailteachd. Tha an  CITB agus am fastaiche air leth toilichte leis mar a tha dol
dhi.

Skilled business – Obair sgileil
Chuireadh Firscot, companaidh innleadaireachd à Bail’ Ùr an t-Slèibh, air bhonn le tabhartas
bho MBSE de £25,000. Chaidh a’ chompanaidh a thòiseachadh le dithis a mhuinntir na sgìre
Burgess Hay agus Uilleam Mac an Tòisich, is thathar an dùil ochd cosnadh làn-thìde agus dhà
pàirt-thìde a chruthachadh – togail mòr do choimhearsnachd mar Bhail’ Ùr an t-Slèibh.

Tha MBSE airson barrachd obair-saothrachaidh fhaicinn san sgìre agus thathar airson gum
bi iomadh meur ris an eaconomaidh, nach bithear an eisimeil turasachad cho mòr, agus air an
adhbhar sin, thathar ro thoilichte taic a thoirt do leithid de ghnìomhachas ùr.

Cairngorm Mountain Railway - Rathad-Iarrainn a’ Mhonaidh Ruaidh
Is e seo a’ chiad rathad-iarrainn dhe sheòrsa san Rìoghachd Aonaichte, a dh’fhosgladh air
mullach a’ Chùirn Ghuirm, an oidhche ron Nollaig 2001. Thug MBSE, cuide ri HIE, £12.1m
seachad mu choinneamh cosgaisean na pròisect, a bharrachd air seo fhuaireadh £2.7m bhon
Mhaoin Eòrpach airson Leasachadh Roinneil.

Thug e iomadh bliadhna de shaothair mhòr is ullachadh airson na h-iomairt a thoirt gu buil,
iomairt a neartaicheas obair turasachd air Ghaidhealtachd. Chruthaicheadh 65 cosnadh ùr,
chumadh 40 eile is tha e a’ cumail mòran eile a’ dol, gun teagamh sam bith tha buannachdan
àraidh an cois an rathaid-iarrainn do Bhaideanach is Srath Spè.

Tha ceangal sònraichte an seo eadar cur-seachadan, an àrainneachd agus an dòigh sa thèid
fearann a chleachdadh gu buannachd an eaconomaidh taobh a-staigh sgìre le dìleab nàdarra
air leth prìseil. Chan ann le sgithearan sa gheamhradh a-mhàin a-nis a bhios luchd-ruith an
rathaid-iarrain trang, tha a h-uile coltas air gum bi samhradh trang aca cuideachd.

Air sàilleabh planaichean airson Pàirce Nàiseanta a’ Mhonaidh Ruaidh agus na tha MBSE
agus HIE a’ dol a dhèanamh ri meadhon na h-Aghaidh Mòire, tha duilleag ùr ga tionndadh
ann an eachdraidh na sgìre, is faodar a bhith a’ coimhead air adhart ris na bliadhnaichean a’
teachd le mòr-dhòchas is misneachd.

Highlights - Tachartasan Sònraichte 2001-02

Rinneadh adhartas anns gach roinn de dh’obair eaconomaigeach agus sòisealta air feadh
na sgìre rè na bliadhna a th’air triall. Seo cuid de na tachartasan sònraichte:

• Dh’fhosgladh Rathad-Iarrainn a’ Mhonaidh Ruaidh 
a chosg £15m;

• Fhuair togalaiche a mhuinntir an àite cùmhnant 
luach £500,000 gus trì ionadan gnìomhachais a 
thogail ann am Baile nan Granndach;

• Thugadh £300,000 seachad airson cuideachadh 
leis an ionad foghlaim ùr a thog Colaiste Mhoiribh 
ann an Eilginn. Bheir seo cothroman mòra do 
mhuinntir an àite is bidh e ceangailte ri Institiud 
OGE na Mìle Bliadhna;

• Fhuair Ionad Cur-Seachad Cheann a’ Ghiùthsaich 
£200,000;

• Dh’fhosgail Rathad-Iarrainn eadar Baile Chè is 
am Baile Dubh. Bidh seo na dhèagh annas do 
luchd-turais;

• Chuir sinn ar taic ri ‘Undiluted Scotland’ is thàinig 
daoine a tha gan cosnadh ann an obair turasachd 
san sgìre bho Chullen gu Drochaid Neithich còmhla;

• Tha sinn a’ brosnachadh tionnsgalachd gun sgur, is 
nochd ùidh mhòr anns na ‘Innovation Breakfasts’ 
againn a bh’air am maoineachadh le airgead Eòrpach;

• Dh’fhuasgail am Business Information Source 
againn còrr is 2,044 ceist tron bhliadhna.



Targaidean is toradh 2001-02 Targaid Toradh

A’ Neartachadh Choimhearsnachdan
Goireasan Coimhearsnachd nas fheàrr 18 23
Teisteanasan air an coileanadh - -
Taic do chosnadh anns a’ choimhearsnachd - -
Pàirt nas motha ann an tachartasan coimhearsnachd/cultarail/spòrs 2,900 3,250

A’ Leasachadh Sgilean
Teisteanasan Dreuchdail 176 218
Preantasachdan Ùr-nodha coileanta 37 26
Deagh Thoradh* 112 85

Gnìomhachasan a’ Fàs
Cosnaidhean a fhuair taic 200 129.5
Gnìomhachasan ùra a thòisich 72 74
Buidhnean le inbhe CnC 39 38
Clàr deasachd** 102 99.1

*Deagh thoradh: cosnadh agus toradh eile a’ sealltainn na tha a’ tòiseachadh ann an dreuchd, ag obair dhaibh fhèin no a’
leantainn le fòghlam àrd-ìre, cho luath ‘s a bhios iad ullamh a’ trèanadh.
**Clàr deasachd: a’ dèanamh coimeas eadar tuarastal ann am pròiseictean a fhuair cuideachadh agus an tuarastal ‘s an sgìre.
Ma tha an àireamh seachad air 100 tha an tuarastal nas àirde na an àbhaist.

2002-03 key priorities – prìomh amasan 2002-03

• Meadhon na Aghaidh Mòire ath-nuadhachadh airson a dhèanamh tlachdmhor do luchd-
turais fad na bliadhna;

• Pàirce Gnìomhachais Farrais a dhèanamh na làrach far am bi malairt-eileactronaigeach a’ 
tachairt taobh a-staigh baile gnìomhachais ùir;

• Ag obair le coimhearsnachdan na sgìre airson ionmhas cudthromach a thrusadh airson dà 
phrògram LEADER + de thaic Eòrpach;

• Gnìomhachasan ionadail a bhrosnachadh airson coimhead air nithean ann an dòigh ùr tron
iomairt tionnsgalachd, agus malairt-eileactronaigeach a chleachdadh barrachd;

• Cothrom a thoirt do dhaoine fa leth, gnìomhachasan agus buidhnean na sgilean aca a 
leasachadh, teachd a-steach àrdachadh agus cion-obrach ìsleachadh;

• Ceanglaichean a neartachadh le companaidhean ionadail is saoghal an fhoghlaim airson 
piseach a thoirt air pròiseictean rannsachaidh agus leasachaidh;

• Am feum as motha a dhèanamh às na buannachdan is cothroman a tha ann don sgìre an 
cois Pàirce Nàiseanta a’ Mhonaidh Ruaidh.

2002-03 Targets - Targaidean 2002-03

Neartachadh Choimhearsnachdan
Goireasan Coimhearsnachd nas fheàrr 5
Obraichean a fhuair taic 10
Pròiseictean a’ toirt piseach air an àrainneachd 10
Taic do thachartas cultarail/ealain 10

Leasachadh Sgilean
VQs tro Sireadairean Sgilean 120
VQs tro Trèanadh ‘son Obair TaO 26
Preantasachdan Ùr-nodha 200
Àrdachadh dhaoine a’ faighinn cosnadh no barrachd trèanaidh/oideachaidh tro TaO (%) 10
Gnìomhachasan a’ trèanadh luchd-obrach 50

Ceanglaichean Saoghalach
Cosnadh a chruthaicheadh/chumadh tro thaic leasachadh gnìomhachais 170
Clàr deasachd 105
Gnìomhachasan ann am prìomh-thionnsgnaidhean a tha 
a’ leudachadh/ a’ daingneachadh an obair ann am margaidean eadar-nàiseanta 6

Gnìomhachasan a’ Fàs
Gnìomhachasan ùra air tòiseachadh 70
Gnìomhachasan a fhuair taic air a’ chlàr malairt-e* 25
Gnìomhachasan a fhuair taic airson rannsachadh/tionnsgnachd 15
Inbhe CnC 45
Gnìomhachasan a fhuair taic an EFQM** a chur an gnìomh 25

Sgìrean Cudthromach
% de mhaoineachadh LEC ann an sgìrean cudthromach a chaidh gu:
• Buidhnean is gnìomhachasan coimhearsnachd n/a
• Feadhainn a fhuair airgead airson sgilean a leasachadh n/a
• Gnìomhachasan prìobhaideach airson leasachadh gnìomhachais n/a

*Clàr malairt-e: A’ tomhas mar a tha companaidhean air Ghaidhealtachd is anns na h-Eileanan a’ gabhail an sàs ann am
malairt-eileactronaigeach. Mar is motha de chompanaidhean a bhios ga dhèanamh is an obair a’ fàs nas fìllte, feumaidh iad
sreap suas a’ chlàr.
**EFQM – European Foundation for Quality Management

Iomairt Mhoiribh, Bhaideanach is Srath Spè
An Apex, Pàirce Gnìomhachais Farrais, Moiribh IV36 2AB

Fòn: 01309 696000 Facs: 01309 696001 Post-dealain: mbse@hient.co.uk

Orkney Enterprise - Iomairt Arcaibh

Tha Arcaibh fortannach oir tha a’ chompanaidh iomairt ionadail, am bòrd slàinte, an t-
ùghdarras ionadail, agus am bòrd turasachd uile ag obair gu cruaidh, treubhach dhan àite.
Mar thoradh air seo tha dàimh làidir eadar gach roinn dhen eaconomaidh, nì a tha na
bhuannachd mhòr nuair a thig e gu bhith leasachadh am fòram eaconomaigeach ionadail
agus a bhith a’ planadh sa choimhearsnachd. Leis an adhartas a tha na buidhnean a’ dèanamh
còmhla, bu choir gun toireadh seo piseach air an dòigh sa bheilear a’ lìbhrigeadh seirbhisean
poblach do ar coimhearsnachdan is gnìomhachasan san àm ri teachd. Aig Iomairt Arcaibh,
thug sinn an aire mar tha, gu bheil iarrtas mòr ann airson na seirbhisean againn a tha a’ toirt
taic do ghnìomhachas, gu h-àraidh a thaobh margaideachd, sgilean, planadh agus tòiseachadh
gnìomhachas às ùr.

Seallaidh roinn an togail dhuinn an còmhnaidh dè cho fallain sa tha an eaconomaidh, is
tha deagh choltas oirre an-dràsta, bha na prògraman còmhdhail agus bun-structar poblach a
tha a’ tachairt air feadh Arcaibh nam buannachd mhòr, is tha dùil gum mair seo greis mhòr
fhathast. Chan eil dubadh atharrachaidh a’ tighinn air cion-obrach, tha e cho ìseal sa bha e
riamh (2.2 às a’ cheud) ach ged a tha an obair lìonmhor, tha tuarastal san sgìre nas isle na
àireamh-meadhon airson a’ chòrr dhen Ghaidhealtachd is na h-Eileanan.

Tha àiteachas agus an t-iasgach a’ cumail orra, ged a tha iad mothachail gum bi
atharrachadh a’ tighinn air taic poblach an ceann ùine.

Seach gu bheil leithid de cho-obrachadh a’ dol eadar na roinnean poblach is
prìobhaideach tha e na dheagh chomharra gun gabh cliù Arcaibh a’ leasachadh agus a’
stiùireadh anns na bliadhnaichean ri teachd. Air sàilleabh na h-inbhe a th’aig Arcaibh mar tha,
tha biadh, deoch is obair-ceàird an eilein fìor chliùteach mar bhathar a tha air a dheagh àrach
no air a dheagh dhèanamh, le daoine tionnsgalach, adhartach. Faodaidh muinntir Arcaibh a
bhith moiteil às a’ chliù a tha aig an sgìre, is aig a’ cheann thall, tha seo a’ ciallachadh gum bi
barrachd misneachd aig coimhearsnachdan, gnìomhachasan agus daoine fa leth air feadh
Arcaibh.

Brian Kynoch, An Cathraiche
Coinneach Grannd, An Ceannard

Area profile – Sùil air an sgìre

Tha Arcaibh sia mìle gu tuath air tìr mòr na h-Alba, aon eilean mòr is grunn de dh’fheadhainn
bheaga. ‘S e Baile na h-Eaglais agus Stromnis na prìomh-bhailtean is tha ochd deug dhe na h-
eilean bàn, gun duine beò a’ tàmh annta. Fearann gorm, torach, is tha lìonmhorachd de
dh’anasan cudthromach eachdraidheil sa cheàrnaidh seo.

‘S ann air obair fearainn is iasgach a bha muinntir Arcaibh an crochadh riamh airson am
beò-shlaint, ach rè an fhichead bliadhna mu dheireadh tha roinnean gnìomhachais eile air fàs,
saothrachadh, turasachd is obair a’ bhìdhe. Tha biadh is deoch Arcach cliùteach air feadh an
t-saoghail, is thathar ga chleachdadh gu mòr chan ann a-mhàin an dùthchannan cèine, ach
ann an taighean-bìdhe ionadail.

‘S e Arcaibh an dàrna àite as ionmholta san Rìoghachd airson luchd-seud, tha am prìomh
inbhe aig Birmingham. Tha buaidh laidir aig an àrainneachd agus an dualchas air an luchd-
ceàird.

Ged a tha glè bheag de dhaoine gun obair, tha Iomairt Arcaibh a’ dèanamh saothair mhòr
airson cothroman ùra a chruthachadh is cothrom a thoirt dhan òigridh oideachadh agus
trèanadh fhaighinn air an stairsnich fhèin is iad gan cosnadh ann an obair thlachdmhor. Tha
sinn cuideachd ga mheas cudthromach gun cumar ag àrdachadh cliù biadh, deoch is obair-
ceàird na sgìre. Tha an àrainneachd nàdarra agus na thogadh le mac an duine, aig cridhe gach
nì a tha a’ tarraing beairteas do na h-eileanan, mar sin, tha e fìor àraidh gun glèidhear is gun
toirear piseach oirre.

Airson a bhith cinnteach gun cur Arcaibh ris a’ bhonn-stèidh a th’aige ann an eaconomaidh
saoghalach, làn cho-fharpais chuidich sinn dà phròiseict mòr adhartas a dhèanamh. Ghabh an
t-Ionad Eòrpach airson Cumhachd Mara ceum na b’fhaisge air a bhith ullamh is chùm sinn
oirrn ag obair le Comhairle nan Eilean Arcach air molaidhean airson ionad bhàtaichean-luchd
a chruthachadh ann an Scapa Flow.

Case studies/key projects 
– Sgeulachdan àraidh/prìomh phròiseictean 2001-02

The Orkney Wine Company – Companaidh Fìon Arcaibh
Rinn Emile van Schyak mòran beachdachaidh is cnuasachaidh air smuain a bh’aige airson
gnìomhachas, is ann an 2001 chur e roimhe gum feuchadh e ri cosnadh a dhèanamh à cur-
seachad – a bhith a’ dèanamh fìon. Chuidich Iomairt Arcaibh e an achfhainn a bha dhìth air a
cheannach, is thòisich an gnìomhachas na dhachaigh fhèin ann an St Ola. Rinneadh mòran
rannsachaidh is chuireadh seachad na h-uiread de dh’oidhcheanan a’ blaiseadh fìon
atharraichte, is mu dheireadh thaghadh deich airson toiseach-tòiseachaidh, nam measg tha
blàth na craoibh’ fheàrna is sòbhrag agus curran, conas is cruiseag. Chan fhaighear ach ann
am bùithnean ionadail an toiseach iad.

Aquatera
Nuair a chur Gareth Davies Aquatera air bhonn fhuair e cùmhnantan mòra bho thus is bha e
misneachail gum fàsadh a’ chompanaidh is gum b’urrainn dhi sgaoileadh gu raointean eile. ‘S
e companaidh a tha toirt comhairle seachad mun àrainneachd do ghnìomhachas na h-ola is a’
ghas a th’ ann an Aquatera. Tha e na cheum mòr do ghnìomhachas ùr tuilleadh luchd-obrach

fhastadh, is nuair a lorg Gareth neach a bhiodh na bhuannachd mhòr do dh’obair Aquatera,
chuidich Iomairt Arcaibh e le tabhartas ceumnach, no graduate placement grant. Thòisich Gill
Whitford gu luath an dèidh seo, tha a’ chompanaidh a sìor fhàs is thàinig i san dàrna h-àite
san roinn nan gnìomhachas beaga aig Duaisean Gnìomhachais na Gaidhealtachd is nan Eilean
2002.

Gable End Theatre Company
Chaidh an Gable End Theatre Company a chur air bhonn ann an Eilean Hòidh le daoine aig a
bheil ùidh ann an drama. Bho 1996 tha iad air pantomime, dealbh-chluich meadhon an t-
samhraidh is na h-uiread de dh’fheadhainn bheaga a dhèanamh gach bliadhna. Bha leithid de
dhaoine a’ tighinn gan coimhead is gum b’fheudar dhaibh coimhead airson àite nas motha.
Thug cuideigin tiodhlac airgid dhan bhuidheann airson seann taigh-sgoile Wallis a Tuath a
cheannachagus le tabhartas, chaidh a dhèanamh na theatar ceart a ghabhas 78. Thug Iomairt
Arcaibh £5,000 seachad mu choinneimh na cosgais iomlan de £38,000.

Highlights – Tachartasan sònraichte 2001-02

Choileanadh na h-uiread de phròiseictean mar a chithear. Tha am factaraidh càise ùr na
thogail airson obair a’ bhainne, oir cha robh gnothaichean a’ coimhead cho dòchasach
dhan roinn seo.

Thàinig atharrachadh no dhà ann an gnìomhachas a’ bhradain ach, anns a’ chumantas,
bha de mhisneachd aig  na companaidhean bìdhe againn cumail orra a’ feuchainn bathar
agus margaidean ùra.

• Thogadh factaraidh ùr airson Companaidh Càise 
Arcaibh air raon gnìomhachais Hatston, chaidh 
fhosgladh leis a’ Bhana-Phrionnsa Rìoghail;

• Thogadh oifisean ùra air Oisean na h-Àtha, am 
Baile na h-Eaglaise. Bheir an goireas seo cothrom 
do ghnìomhachasan ùra tòiseachadh;

• Lean Iomairt Arcaibh agus HIE orra ag obair le 
Comhairle nan Eilean Arcach ag cur loinn air 
planaichean airson ionad bhàtaichean-luchd aig 
Scapa Flow;

• Chuireadh crìoch air togalach ùr aig port- adhair 
Bhaile na h-Eaglais;

• Rinneadh adhartas mòr air feadh nam prìomh 

roinn le planaichean airson daoine a thrèanadh 
taobh a-staigh a’ chompanaidh aca;

• Bha Arcaibh deiseil is deònach gabhail ri 
Dreuchdan Alba, a’ tarraing mòran iomairtean 
còmhla ann an seirbhis comhairleachaidh ùr;

• Tha Comann Sàr-Bhiadh is Deoch Arcaibh agus 
Comann nan Seud Arcach a-nis làidir a 
dh’fhaodadh a bhith nan deagh shamhla do 
roinnean gnìomhachais eile;

• Rinneadh deagh adhartas ann a bhith a’ toirt 
seachad cothroman trèanaidh do dh’òigridh a tha 
faireachdainn diùmbach. Chaidh seo a dhèanamh 
le luchd-com-pàirt ionadail coltach ri Colaiste 
Arcaibh.



Targets and out-turns - Targaidean is Toradh 2001-02 Targaid Toradh

A’ Neartachadh Choimhearsnachdan
Goireasan Coimhearsnachd nas fheàrr 6 13
Teisteanasan air an coileanadh - -
Taic do chosnadh anns a’ choimhearsnachd 3 4
Pàirt nas motha ann an tachartasan coimhearsnachd/cultarail/spòrs 450 523

A’ Leasachadh Sgilean
Teisteanasan Dreuchdail 50 54
Preantasachdan Ùr-nodha coileanta 10 21
Deagh Thoradh* 10 11

Gnìomhachasan a’ Fàs
Cosnaidhean a fhuair taic 260 172.5
Gnìomhachasan ùra a thòisich 20 9
Buidhnean le inbhe CnC 23 23
Clàr deasachd** 100 99.9

*Deagh thoradh: cosnadh agus toradh eile a’ sealltainn na tha a’ tòiseachadh ann an dreuchd, ag obair dhaibh fhèin no a’
leantainn le fòghlam àrd-ìre, cho luath ‘s a bhios iad ullamh a’ trèanadh.
**Clàr deasachd: a’ dèanamh coimeas eadar tuarastal ann am pròiseictean a fhuair cuideachadh agus an tuarastal ‘s an sgìre.
Ma tha an àireamh seachad air 100 tha an tuarastal nas àirde na an àbhaist.

key priorities – prìomh amasan 2002-03

• Gnìomhachas freagarrach a thàladh dhan na h-oifisean ùra air Oisean na h-Àtha, am 
Baile na h-Eaglaise;

• Dèanamh cinnteach gum bi buannachd mhòr mhaireannach ann do dh’Arcaibh, a’ 
Ghaidhealtachd is na h-Eileanan an cois an Ionaid Cumhachd Mara Eòrpach;

• Ag obair airson ionad bhàtaichean-luchd Scapa Flow a thoirt gu buil;

• Feartan na coimhearsnachd agus stiùireadh a bhrosnachadh tro phàirteachas ionadail agus 
le Maoin Eòrpach;

• Aire dhaoine a tharraing gu luach ar cultar agus dulchas le bhith a’ cuideachadh gus plana 
airson na h-ealain a chur air bhonn airson Arcaibh, is bun-structar iomchaidh a 
stèidheachadh;

• Dreuchdan Alba a chur an gnìomh gu soirbheachail ann am planadh is obair an lìonra 
ionadail;

• Cuideachadh a thoirt do Cholaiste Arcaibh làn-inbhe a choileanadh ann an Instiud OGE na
Mìle Bliadhna, agus cuideachadh le obair-leasachaidh ri bun-structar trèanaidh is oideachaidh;

• Barrachd chothroman trèanaidh matha a chruthachadh ann an turasachd, roinn a’ bhìdhe 

is na dibhe, gnìomhachasan ùra is meanbh-ghnìomhachas;

• Cumail oirrn ag àrdachadh cliù bathar Arcach;

• A bhith a’ brosnachadh ghnìomhachasan na sgìre gus goireasan ICT agus cian-chonaltraidh 
a chleachdadh barrachd.

2002-03 Targets - Targaidean 2002-03

Neartachadh Choimhearsnachdan
Goireasan Coimhearsnachd nas fheàrr 10
Obraichean a fhuair taic 5
Pròiseictean a’ toirt piseach air an àrainneachd 5
Taic do thachartas cultarail/ealain 5

Leasachadh Sgilean
VQs tro Sireadairean Sgilean 29
VQs tro Trèanadh ‘son Obair TaO 4
Preantasachdan Ùr-nodha 80
Àrdachadh dhaoine a’ faighinn cosnadh no barrachd trèanaidh/oideachaidh tro TaO (%) 10
Gnìomhachasan a’ trèanadh luchd-obrach 20

Ceanglaichean Saoghalach
Cosnadh a chruthaicheadh/chumadh tro thaic leasachadh gnìomhachais 85
Clàr deasachd 105
Gnìomhachasan ann am prìomh-thionnsgnaidhean a tha a’ leudachadh/ 
a’ daingneachadh an obair ann am margaidean eadar-nàiseanta 4

Gnìomhachasan a’ Fàs
Gnìomhachasan ùra air tòiseachadh 20
Gnìomhachasan a fhuair taic air a’ chlàr malairt-e* 25
Gnìomhachasan a fhuair taic airson rannsachadh/tionnsgnachd 5
Inbhe CnC 26
Gnìomhachasan a fhuair taic an EFQM** a chur an gnìomh 15

Sgìrean Cudthromach
% de mhaoineachadh LEC ann an sgìrean cudthromach a chaidh gu:
• Buidhnean is gnìomhachasan coimhearsnachd 20
• Feadhainn a fhuair airgead airson sgilean a leasachadh 20
• Gnìomhachasan prìobhaideach airson leasachadh gnìomhachais 20

*Clàr malairt-e: A’ tomhas mar a tha companaidhean air Ghaidhealtachd is anns na h-Eileanan a’ gabhail an sàs ann am
malairt-eileactronaigeach. Mar is motha de chompanaidhean a bhios ga dhèanamh is an obair a’ fàs nas fìllte, feumaidh iad
sreap suas a’ chlàr.
**EFQM – European Foundation for Quality Management

Iomairt Arcaibh
14 Sràid na Banrigh, Baile na h-Eaglais, Arcaibh KW15 1JE

Fòn: 01856 874638  Facs: 01856 872915  Post-dealain: oe@hient.co.uk

Ross and Cromarty Enterprise – Iomairt Rois is Chrombaidh

A bharrachd air a bhith ag iarraidh soirbheachadh nar prìomh roinnean de dh’obair-
leasachaidh, tha sinn a’ feuchainn ri nàdar de phlana buan a chur air bhonn airson gum bi
caochladh san eaconomaidh. Tha sinn air na h-uiread de rannsachadh a dhèanamh air
iomadh pròiseict; fiodh mar chonnadh airson taighean a theasachadh an Alanais an iar; bàrr a
bhiodh air a chleachdadh airson gnìomachas an Taobh Sear Rois, a bharrachd air feadhainn
eile. Dh’obraich sinn cuide ri Buidheann Gnìomhachasan Ceann a Tuath na h-Alba, feuch am
faigheamaid dòigh airson cruinn-ola agus achfhuinn eile a bhuineas dhan ghnìomhachas ud a
chur às an cèile aig Bàgh an Eaga, cothroman trèanaidh a chruthachadh airson sgilean luchd-
obrach a leudachadh agus gach buannachd a ghlacadh a thig an cois na h-obrach a thathar a’
dèanamh gus ionad niuclasach Dhùn Ratha a chur às a chèile.

Chuireadh seachad a’ chuid mhòr dhen bhliadhna ag ullachadh airson a’ phrògraim
Leasachadh Eaconomaigeach sa Choimhearsnachd, a th’air a mhaoineachadh leis an Aonadh
Eòrpach. Tha am program a’ sealltainn mar a thèid planaichean coimhearsnachd a chur an
gnìomh is a’ toirt cothrom do choimhearsnachdan pàirt a ghabhail ann an ullachadh,
maoineachadh agus a bhith cur phròiseictean is seirbhisean air bhog anns na sgìrean aca
fhèin. Anns a’ chiad dol a-mach, thèid am program fheuchainn ann an ceithir àiteachan:
Taobh Siar Rois, Fèarna, Alanais agus Crombaidh.

Bha e na thogail mòr dhuinn faicinn gun robh ùidh mhòr aig daoine ann an dà phrògram
ùr a tha an Aonadh Eòrpach a’ maoineachadh. ‘S ann airson gnìomhachasan a bhrosnachadh
gus goireasan cian-chonaltraidh a’ bhuinn leathainn a chleachdadh is gun gluais iad suas air a’
chlàr malairt-eileactronaigeach a tha a’ chiad fhear agus ‘s ann airson gnìomhachasan ùra a
tha an dàrna fear.

‘S e là sònraichte a bh’ann dhuinn uile nuair a chaidh cuimhneachan an RAF
fhoillseachadh dhan t-sluagh le Iain Cruickshank VC air Pàirce Gnìomhachais Rubha Alanais, a
bha na stèisean aig feachd an adhair aig àm a’ chogaidh.

Sally Cartwright. An Cathraiche
Gòrdan Mac a’ Chòcaire, An Ceannard

Area profile – sùil air an sgìre

Bhon taobh sear chun an taobh siar, tha mu leth-mhillean heactar fearainn ann an sgìre Rois is
Chrombaidh. Tha còrr is 50,000 neach a’ fuireach an seo – a’ mhòr-chuid dhiubh ri cladach a
tuath Linne Chrombaidh ann am bailtean mar Inbhir Pheotharain, Alanais, Inbhir Gòrdan agus
Baile Dhuthaich.

Air an taobh sear, tha talamh-àitich torach agus obair-tionnsgalachd – bho na 1970an tha
tòrr dhe seo air a bhith ceangailte ris an ola. Thathar a’ meas an gàradh-saothrachaidh agus an
t-amar-obrach aig Bàgh an Eaga fhathast mar na stòrasan as prìseil a th’aig an sgìre a thaobh
obair na h-ola.

Tha obair teicneolas a sìor fhàs ge ta, leis a h-uile sian bho chompanaidhean
eileactronaigeach gu ionadan tele-gnìomhachas agus ionadan cuideachaidh.

Tha Linne Chrombaidh na chala da rìribh seach gu bheil i cho domhainn, tha sin agus
goireasan cidhe Inbhir Gòrdain nam buannachd mhòr dhan sgìre, chan ann a-mhàin a thaobh
malairt ach gu bheil loidhnearan bho gach dùthaich a’ tadhal an seo.

Tha turasachd na ghnìomhachas cho cudthromach sa th’ann air taobh siar eireachdail na
sgìre, a tha a’ sìneadh bho Ulapul gu tuath gu Loch Carrann mu dheas. Tha croitearachd,
coilltearachd, iasgach, tuathanas-èisg, agus biadh is deoch am measg nam prìomh
ghnìomhachasan eile.

A’ tilleadh chun na h-obrach againn fhìn, tha taobh an iar-dheas Rois, Geàrrloch, agus
sgìrean an cois a chladaich an taobh sear Rois uile feumach air leasachadh eaconomaigeach,
tha agus bailtean mar Alanais, Inbhir Gòrdan agus Baile a’ Mhuillinn, far a bheil cion-obrach
na dhragh mòr.

Case studies/key projects
– sgeulachdan àraidh/prìomh phròiseictean 2001-02

Investors in People - Creideas nar Cosnaichean
Bha sgiobaidhean RACE ag obair an làimh a chèile air iomadh pròiseict ann an taobh an iar-
dheas Rois, tè dhe na sgìrean aig a bheil cruaidh-fheum air cuideachadh. ‘S an t-Samhain
2001, choisinn dà bhuidheann a tha gu tur atharraichte duais Creideas nar Cosnaichean. ‘S e
sgioba camanachd Loch Carrainn a’ chiad sgioba san roinn soar-thoileach ann an sgìre HIE a
choisinn inbhe CnC agus b’e Oifis Puist Srath Charrainn a’ chiad oifis dùthchail an Alba a
choisinn an inbhe.

Tha cliù mhòr aig sgioba camanachd Loch Carrann is nuair a bhios a’ cluich ann an Loch
Carrann chithear gu math tric còrr is 200 neach, cairteal de shluagh na coimhearsnachd, a’
nochdadh a choimhead a’ ghèam. Chuidich RACE an sgioba a’ phàirce a leasachadh airson
gum biodh a h-uile goireas aca cluich aig ìre nas àirde. Tha cluicheadairean bhon sgioba air
cluich do sgioba na h-Alba is chaidh a thaghadh le Sportscotland airson pàirt a ghabhail ann
am program leasachaidh òigridh airson Alba air fad.

Porex looks to further growth – Porex a sìor fhàs
Thogadh ionad saothrachaidh leis a h-uile goireas ùr-nodha do Phorex (an t-ainm ùr aig
Mupor) air Pàirce Pnìomhachais Rubha Alanais. Chosg an togalach £2.5m uile gu lèir.

Tha Porex a’ dèanamh fiolm tolltach sònraichte a thathar a’ cleachdadh ann an stuthan

lèigheil, uidheamachd sìolachaidh agus eileactro-ceimigeach. Nì an leasachadh seo cinnteach
gum faigh an gnìomhachas cumail air adhart ‘s na bliadhnaichean ri teachd is thèid 18
cosnadh ùr a chruthachadh thàiris air trì bliadhna.

Ghluais a’ chompanaidh a Shiorrachd Rois à Hartlepool o chionn deich bliadhna is tha i ag
às-mhalairt air feadh an t-saoghail a-nis. Tha Porex agus RACE ag obair còmhla airson sgilean
an luchd-obrach a leasachadh agus choisinn i inbhe CnC.

Ross county modern apprentices – Preantasachdan Ùr-Nodha Ross County
‘S ann do sgioba ball-cois Ross County a rinneadh am Preantasachd Ùr-Nodha ann am ball-
coise agus lùth-chleasan, ag obair ann am pàirt le Iomairt Rois is Chrombaidh agus SPRITO (a’
bhuidheann trèanaidh nàiseanta airson cur-seachadan spòrsail agus gnìomhachasan ceangailte
riutha). Chan eil Preantasachdan Ùr-Nodha ceangailte ri gnìomhachasan dùthchasach a-nis, is
tha na daoine òga seo a’ togail sgilean bunaideach a bharrachd air a bhith ag ionnsachadh
sgilean ball-coise is stiùiridh. Ma dh’ionnsaicheas iad Ciad Cobhair agus IT bidh cothrom nas
fheàrr aca obair fhaighinn nuair a sguireas iad a’ cluich ball-coise. Chaidh am program seo do
bhoireannaich fhoillseachadh aig Pàirce Hampden le Alasdair Moireasdan BPA.

Highlights – Tachartas Sònraichte 2001-02

B’e bliadhna thrang a bh’ aig Iomairt Rois is Chrombaidh, le mòran cuideachaidh ga
iarraidh anns gach roinn. Chaidh còrr is £8m inbheastadh dhan sgìre, ged is e £6.5m am
buidseat a bh’againn aig toiseach gnothaich.

70

• Chaidh airgead mòr a chur ann an roinn a’ bhìdhe 
is na dibhe. Fhuair Riverside Salmon £234,000, 
Wester Ross Salmon £425,000, Corrie Mhor 
Salmon £75,520 agus Kinloch Damph Smolts 
£45,000;

• Fhuair Margadh-Sprèidh Inbhir Pheotharain gluasad
gu ionad ùr le cuideachadh airgid de £717,000 
bho Iomairt Rois is Chrombaidh agus Riaghaltas na 
h-Alba;

• Fhuair Porex cuideachadh de £153,500 a’ cumail 
cosnadh san roinn saothrachaidh ann an Alanais;

• Chuireadh crìoch air Taigh na Steràrnaig air Rubha 
Alanais. ‘S e Colaiste ceann a tuath na 
Gaidhealtachd a bhios ga chleachdadh;

• Dh’obraich RACE le sgiobaidhean ball-coise Ross 
County agus Inverness Caledonian Thistle air 
planaichean airson Acadamaidh Ball-Coise ioma-
làraich a stèidheachadh air Ghaidhealtachd. 
Fhuaireadh £1.3m bho Sportscotland;

• Tha Meanbh Ionad Conaltraidh Bhaile an Tobhair 
ag ionnsachadh sgilean ionad conaltraidh do 
dhaoine. Chaidh dà chosnadh làn-thìde a 
chruthachadh agus tha an t-ionad a’ ruith 
phrògraman Trèandh airson Obair agus Cothrom Ùr.



Targets and out-turns - Targaidean is Toradh 2001-02 Targaid Toradh

A’ Neartachadh Choimhearsnachdan
Goireasan Coimhearsnachd nas fheàrr 10 15
Teisteanasan air an coileanadh 20 18
Taic do chosnadh anns a’ choimhearsnachd 6 9
Pàirt nas motha ann an tachartasan coimhearsnachd/cultarail/spòrs 2,700 3,028

A’ Leasachadh Sgilean
Teisteanasan Dreuchdail 75 213
Preantasachdan Ùr-nodha coileanta 17 50
Deagh Thoradh* 30 39

Gnìomhachasan a’ Fàs
Cosnaidhean a fhuair taic 390 357.75
Gnìomhachasan ùra a thòisich 45 25
Buidhnean le inbhe CnC 58 55
Clàr deasachd** 100 114.2

*Deagh thoradh: cosnadh agus toradh eile a’ sealltainn na tha a’ tòiseachadh ann an dreuchd, ag obair dhaibh fhèin no a’
leantainn le fòghlam àrd-ìre, cho luath ‘s a bhios iad ullamh a’ trèanadh.
**Clàr deasachd: a’ dèanamh coimeas eadar tuarastal ann am pròiseictean a fhuair cuideachadh agus an tuarastal ‘s an sgìre.
Ma tha an àireamh seachad air 100 tha an tuarastal nas àirde na an àbhaist.

Key issues - Prìomh chuspairean

Bha RACE a’ meas togalaichean mar nì àraidh, nì a bha mar bhonn-stèidh airson gach
program is pròiseict eile again. Tron bhliadhna:

• Chuireadh crìoch air Taigh na Steàrnaig agus an dàrna ìre dhen ghoireas òrdaichte aig Porex
sa bheil 23,000 troigh sguaidhear, air Pàirce Gnìomhachais Rubha Alanais, is thogadh oifis 
sa bheil 5,000 troigh sguaidhear air Pàire Gnìomhachais Inbhir Pheotharain;

• ‘S an iar, choimhead sinn air dòighean sam bith san gabhadh Breabadairean Loch Carrainn 
gluasad gu àite ùr no sgapadh is rannsaich sinn iarrtas airson oifisean/bùithnean-ceàird ann 
an Uachdar Cùirn, an Geàrrloch;

• Rinneadh sgrùdadh air leasachadh ris a’ chidhe agus an cùil-rèile aig Highland Deephaven, 
am Baile Eòghainn, a bhiodh air a chleachdadh mar phrìomh làraich leasachaidh air Linne 
Mhoiribh le ceanglaichean còmhdhail de gach seòrsa agus fearann airson obair-leasachaidh.

Bha pàirt aig RACE anns an sgrùdadh a tha HIE a’ dèanamh airson an seirbhisean aige agus
ann a bhith ag ullachadh airson prògram Leasachadh Eaconomaigeach sa Choimhearsnachd a
tha air a mhaoineachadh leis an Aonadh Eòrpach. 

Key priorities – prìomh amasan 2002-03

• Plana a dhealbh airson ceangal a dhèanamh eadar na tha ri fhaotainn de thogalaichean an-
dràsta agus na bhios ann san àm ri teachd agus iarrtasan no mar a bhios nithean ag 
atharrachadh. Tha sinn cuideachd airson sealltainn do dh’inbheastairean mòra bhon taobh 
a-muigh cho tarraingeach agus freagarrach sa tha Siorrachd Rois;

• Taic a thoirt don tagradh a tha prògram An Iomall Tuath, a bhios a’ ruith air feadh na 
dùthcha, a dèanamh airson airgead do Lìonra nam Bailtean Beaga. Cuiridh seo ris an obair 
a rinn Roi-innleachd Bailtean Linne Mhoiribh;

• Rannsachadh a dhèanamh air margaidhean cumhachd so-ùrachaidh is cumhachd eile, bàrr 
airson gnìomhachas agus dùbhlan/buannachd a bhios an luib molaidhean airson sgudal 
tionnsgalach is eile a thiodhlacadh air Ghaidhealtachd an dèidh a’ Ghiblean 2003;

• Obrachadh gu dlùth le Buidheann Gnìomhachasan Ceann a Tuath na h-Alba airson 
dèanamh cinnteach gun glac companaidhean innleadaireachd Linne Chrombaidh 
cothroman a thig an cois ionad niuclasach Dhùn Ratha a bhith ga chur às a chèile agus an 
obair cheudna ann an gnìomhachas na h-ola;

• Obrachadh le luchd-com-pàirt airson PICT a thoirt air adhart. ‘S e meur de HIE a tha seo a 
bhios a’ dèanamh rannsachadh air teicneolas fiosrachaidh is mar a thèid a mhalairt air 
Pàirce Gnìomhachais Alanais;

• Obrachadh le luchd-com-pàirt ionadail airson làn-chothrom is luach fhaighinn à airgead 
Eòrpach airson Leasachadh Eaconomaigeach sa Choimhearsnachd.

2002-03 Targets - Targaidean 2002-03

Neartachadh Choimhearsnachdan
Goireasan Coimhearsnachd nas fheàrr 15
Obraichean a fhuair taic 10
Pròiseictean a’ toirt piseach air an àrainneachd 10
Taic do thachartas cultarail/ealain 10

Leasachadh Sgilean
VQs tro Sireadairean Sgilean 88
VQs tro Trèanadh ‘son Obair TaO 40
Preantasachdan Ùr-nodha 240
Àrdachadh dhaoine a’ faighinn cosnadh no barrachd trèanaidh/oideachaidh tro TaO (%) 10
Gnìomhachasan a’ trèanadh luchd-obrach 35

Ceanglaichean Saoghalach
Cosnadh a chruthaicheadh/chumadh tro thaic leasachadh gnìomhachais 230
Clàr deasachd 105
Gnìomhachasan ann am prìomh-thionnsgnaidhean a tha a’ 
leudachadh/ a’ daingneachadh an obair ann am margaidean eadar-nàiseanta 6

Gnìomhachasan a’ Fàs
Gnìomhachasan ùra air tòiseachadh 40
Gnìomhachasan a fhuair taic air a’ chlàr malairt-e* 25
Gnìomhachasan a fhuair taic airson rannsachadh/tionnsgnachd 15
Inbhe CnC 60
Gnìomhachasan a fhuair taic an EFQM** a chur an gnìomh 25

Sgìrean Cudthromach
% de mhaoineachadh LEC ann an sgìrean cudthromach a chaidh gu:
• Buidhnean is gnìomhachasan coimhearsnachd 25
• Feadhainn a fhuair airgead airson sgilean a leasachadh 15
• Gnìomhachasan prìobhaideach airson leasachadh gnìomhachais 10

*Clàr malairt-e: A’ tomhas mar a tha companaidhean air Ghaidhealtachd is anns na h-Eileanan a’ gabhail an sàs ann am
malairt-eileactronaigeach. Mar is motha de chompanaidhean a bhios ga dhèanamh is an obair a’ fàs nas fìllte, feumaidh iad
sreap suas a’ chlàr.
**EFQM – European Foundation for Quality Management

Iomairt Rois is Chrombaidh
69-71 An t-Àrd Sràid, Inbhir Gòrdan, Siorrachd Rois IV18 0AA

Fòn: 01349 853666  Facs: 01349 853833  Post-dealain: info@race.co.uk

Shetland Enterprise – Iomairt Shealtainn

Shoirbhich le Iomairt Shealtainn a-rithist ann an 2001-02, gu h-àraidh ann a bhith a’
leasachadh sgilean, choileanadh cha mhòr a h-uile prìomh thargaid no rinneadh na b’fheàrr
na bha dùil ann an cuid de shuidheachaidhean. Thathar moiteil da rìribh às an àireabh de
dhaoine a rinn Sireadairean Sgilean is Preantasachdan Ùr-Nodha a fhuair obair – 99 às a’
cheud. A bharrachd air sin, chaidh 108 teisteanas dreuchdail a chosnadh, pìos nas fheàrr nan
tuairmeas de 69.

Tha ùidh aig companaidhean ionadail anns a’ phrògram Creideas nar Cosnaichean.
Choisinn sia deug companaidh an inbhe airson a’ chiad uair tron bhliadhna, le naoi eile ga
chosnadh a-rithist. Ghabh na h-uiread ris a’ Mhodal airson Deasachd Gnìomhachais, Iomairt
Shealtainn nam measg, a chur crìoch air a’ chùrsa ‘s an t-Samhain 2001.

Shoirbhich le tagradh LEADER+ a rinneadh le Iomairt Arcaibh a bha stèidhte air a’ chuspair
Teicneolas Ùr. Gheibhear £1.34m thairis air còig bliadhna.

Fhuair coimhearsnachdan cuideachadh aon deug goireas ùrachadh ann an 2001-02, a h-
uile càil bho ionadan coimhearsnachd gu comainn òigridh, am fear as motha ann an Cullivoe,
Yell. Thèid an £40,000 a chleachdadh airson àite-fuirich le deich leabaidh a chur dhan talla, a
bharrachd air atharraichean eile mar seòmar dhan dotair is rùm do phàrantan is cloinne.

Chaidh Ionad Gnìomhachas Tionnsgalach Shealtainn fhosgladh gu h-oifigeil ‘s an Òg-mhios
2001, is tha dhà dhe na seachd ionadan gan cleachdadh mar tha. ‘S ann airson trèanadh, taic
agus gnìomhachasan ùra a tha an t-ionad.

Chuireadh lìonra soirbheachail do bhoireannaich air bhog sa Ghearan 2002. ‘S e ‘Connect’
a th’air agus gu ruige seo, tha còrr mòr is 100 ball ann.

Brian Ibister, An Cathraiche.
Daibhidh Finch, An Ceannard.

Area profile – Sùil air an sgìre

Tha Sealtainn air iomall iar-thuath na Roinn Eòrpa, còrr is 200 mile gu tuath air Obar
Dheathain, agus 1,000 mìle on Bhruiseal. Tha còrr is ceud eilean mu Shealtainn is chan eil
ach 16 anns a bheil daoine a’ fuireach.

Tha 22,740 neach a’ fuireach an Sealtainn, 7,280 dhiubh seo ann an Lerwick, am prìomh
bhaile. ‘S e obair na h-ola, iasgach agus tuathanas-èisg, àiteachas, fighe agus turasachd prìomh
chosnaidhean na sgìre.

Tha e an urra ri Iomairt Shealtainn daoine, companaidhean agus buidhnean taobh a-staigh
an eaconomaidh ionadail an làn chomas a choileanadh. Tha cumhachd agus stòras airgid
againn airson leasachadh eaconomaigeach is sòisealta a thoirt gu buil agus ann an co-bhann ri
muinntir Shealtainn, ‘s e an amas againn eaconomaidh làidir, measgaichte, buan a
chruthachadh far a bheil deagh chaitheamh-beatha co-ionann ri deagh chothrom.

Tha nithean mar faraidhean àrda, seirbhisean nach eil cho soirbheachail sa dh’fhaodadh,
laigsean sa bhun-structar, gainnead luchd-obrach agus side caochlaideach a’ cur bacadh air
eaconomaidh nan eilean.

Dùbhlan sònraichte a dh’fhulaing Iomairt Shealtainn ann an 2001-02:
• Feum air caochlaideachd ann an tuathanas-èisg. Thug sinn taic airgid do Nufish airson àl-

lann truisg a chur air bhonn ann an Sanndabhaig, a’ cruthachadh 12 cosnadh làn-thìde.

• Tha feum aig buidhnean beaga is meadhonach mòr air sàr-thrèanadh airson sgilean 
bunaideach an luchd-obrach a leasachadh. Mhaoinich Iomairt Shealtainn cùrsaichean 
trèanaidh aig Ionad Tionnsgalachd Gnìomhachais Shealtainn, nam measg bha sgilean 
margaideachd, clèireachd agus cùram luchd-cleachdaidh.

• Chuir Urras Ealan Shealtainn roimhe gun tarraingeadh e turasachd a-steach dhan phròiseict
ciùil aige le àiteachan is chothroman ùra far an cluinneadh ceòl dùthchasach. Chuidich 
sinn an t-urras am margaideachd soirbheachail a rinn iad a dhaigneachadh is beachdan a 
chur an altaibh a chèile airson an aon rud a dhèanamh air feadh Shealtainn.

Case studies – Sgeulachdan àraidh/prìomh phròiseictean 2001-02

Modern Apprenticeships meet engineering needs
– Preantaschdan Ùr-Nodha Innleadaireachd
Seach gu bheil an t-ionad ola as motha ‘s an Roinn Eòrpa an Sealtainn, tha obair-
innleadaireachd glè chudthromach dhan eaconomaidh againn, ach bha gainnead sgilean na
dhragh o chionn ghoirid.

Gheibheadh daoine SVQ ìre III aig ìre-ceàird o chionn greis a-nis, ach airson ìre
teicneolaiche fhaighinn dh’fheumadh iad bliadhna a ghabhail far nan eilean ag obair airson
Àrd Theisteanas Nàiseanta (HNC). Dh’atharraich seo nuair a chaidh HNC a ghabhail a-steach
dhan Preantasachd Ùr-Nodha airson teigneolaichean innleadaireachd, is fhuair Iomairt
Shealtainn chothom ionmhas a thoirt seachad tro phrògram Sireadairean Sgilean, a’
ciallachadh gum faigheadh daoine an cùrsa a dhèanamh an Sealtainn fhèin.

Thòisich a’ chiad 22 preantas ùr-nodha a tha airson a bhith nan teigneolaichean
innleadaireachd, cùrsa ann an Colaiste Iasgaich a’ Chuain Shiar a Tuath san t-Sultain 2001.

St Ninian’s Isle Café – Cafaidh Eilean Naongain
Am measg nan annasan a tha ri fhaicinn an Eilean Naongain, sgìre air leth maiseach, tha
bogha gainmhich mìorbhuileach eadar an eilean agus Tìr Mòr agus làrach a tha sònraichte a
thaobh eachdaidh. An seo ann an 1958 lorg balach-sgoile faodail de dh’airgead Cruinneach, a
chuireadh am falach leis na Lochlannaich.

Ach ‘s e bha dhìth ach àite far am faigheadh an luchd-turais a-mach mun eachdraidh,
grèim-bìdhe agus geòtanan a cheannach.

Fhuair Louise Cluness leigheas dhan t-suidheachadh nuair a thàinig seann togalach ann am
Bigton air a’ mhargadh. Le ionmhas de £32,200 bho Iomairt Shealtainn, chaidh an togalach a
chur air dòigh is rinneadh cafaidh agus bùth dhe.

Community agents project – pròiseict nan oifigeach coimhearsnachd
Mar thoradh air iomairt ùr Eòrpach, program Leasachadh Eaconomaigeach sa
Choimhearsnachd (CED), chaidh deichnear fhasdadh is an trèanadh mar oifigich
coimhearsnachd airson cuid dhe na coimhearsnachdan as laige ann an Sealtainn: Unst, Yell,
Fetlar, Firth agus Mossbank, Sanndanis, Papa Stour, Skeld, Dùnroisinis agus an t-Eilean Bàn.
Bidh pàirt chudthromach acasan ann a bhith a’ toirt amasan na pròiseict gu buil. Tha iad air
taic agus stòrasan fhaighinn airson cuid de phròiseictean sònraichte a leasachadh mar tha,
feadhainn a nochd ann am planaichean gnìomh no planaichean leasachaidh ionadail, is bidh
iad ag obair airson ionmhas a thrusadh airson na pròiseictean a chur fo uidheam.

Tha a’ phròiseict air a stiùireadh le Pàirteachas nan Eilean Sealtannach is air a
mhaoineachadh leis a’ phrògram CED agus Iomairt Shealtainn, a thug seachad £10,050 le
chèile.

Highlights - Tachartasan sònraichte 2001-02

Seach gu bheil àireamhan cion-obrach fhathast ìseal, chur sinn cudthrom air gainnead
sgilean a leasachadh agus bonn-stèidh a chruthachadh airson barrachd caochladh ‘s an
eaconomaidh.

• Fhuair Nufish Earranta £230,000 airson àl-lann 
truisg a stèidheachadh, tachartas cudthromach 
airson cumadh ùr a thoirt air tuathanas-èisg ann an 
Sealtainn;

• Chuir Shetland Seafood Auctions fèill-reic 
eileactronaigeach air bhonn a’ toirt cothrom do 
cheannaichean tagradh thar an eadar-lìon;

• Nochd còrr is 60 neach gu sreath thachartasan gus 
aire dhaoine a tharraing gu na buannachdan a tha 
an cois malairt-eileactronaigeach;

• Tha 11,000 neach a-nis a’ cleachdadh Smartcard 
Shealtainn;

• Dh’fhosgail Ionad Tionnsgalach Gnìomhachais 
Shealtainn a bh’air a mhaoineachadh le Shell, 
Comhairle nan Eilean Sealtannach, Iomairt 
Shealtainn agus am Maoin Leasachadh Roinneil 
Eòrpach;

• Chaidh Connect, lìonra nam ban a chur air bhog, is
fhuair iad 120 ball sa chiad bhliadhna;

• Shoirbhich le tagradh LEADER+ a rinneadh cuide 
ri Iomairt Arcaibh. Bheir seo £1.34m dhan sgìre 
thairis air còig bliadhna.

• Chuireadh crìoch air 30 Preantasachd Ùr-Nodha 
am bliadhna, nuair nach robh dùil ach ri 12.



Targets and out-turns - Targaidean is Toradh 2001-02 Targaid Toradh

A’ Neartachadh Choimhearsnachdan
Goireasan Coimhearsnachd nas fheàrr 2 11
Teisteanasan air an coileanadh 12 8
Taic do chosnadh anns a’ choimhearsnachd 5 6
Pàirt nas motha ann an tachartasan coimhearsnachd/cultarail/spòrs 1,300 1,446

A’ Leasachadh Sgilean
Teisteanasan Dreuchdail 69 108
Preantasachdan Ùr-nodha coileanta 12 30
Deagh Thoradh* 5 5

Gnìomhachasan a’ Fàs
Cosnaidhean a fhuair taic 225 71.5
Gnìomhachasan ùra a thòisich 30 14
Buidhnean le inbhe CnC 23 25
Clàr deasachd** 102 108.9

*Deagh thoradh: cosnadh agus toradh eile a’ sealltainn na tha a’ tòiseachadh ann an dreuchd, ag obair dhaibh fhèin no a’
leantainn le fòghlam àrd-ìre, cho luath ‘s a bhios iad ullamh a’ trèanadh.

**Clàr deasachd: a’ dèanamh coimeas eadar tuarastal ann am pròiseictean a fhuair cuideachadh agus an tuarastal ‘s an
sgìre. Ma tha an àireamh seachad air 100 tha an tuarastal nas àirde na an àbhaist.

Connect
Cha robh dùil riamh ri leithid de shoirbheachadh nuair a nochd Connect an toiseach. Is e seo
fòram a bhios a’ tarraing bhoireannaich còmhla, a chaidh a chur air bhonn sa Ghearan 2002.
Nochd còrr is 200 boireannach bhon Eilean Bhàn gu Unst a dh’èisteachd Jennie Bond, neach-
naidheachd nan gnothaichean Rìoghail a’ BhBC is i ag innse mu a cuid obrach gu deas-
bhriathrach, grinn.

Thòisich Connect airson cothrom a thoirt do bhoireannaich coinneachadh, ceanglaichean a
dhèanamh is iad fhèin a leasachadh gu dreuchdail agus gu pearsanta. Tha 120 ball ann an-
dràsta bho air feadh Shealtainn.

Am measg nan cuspairean airson 2002 tha misneachd, a’ seachnadh trom-uallach, sealladh
a’ bhuill-pàrlamaid ionadail airson Sealtainn, tionnsgalachd, togarrachd, a’ coileanadh amasan
agus deagh ìomhaigh. Chumadh seasanan trèanaidh do bhuill.

‘S ann tràth a dh’oidhche uair sa mhìos a bhios na seiseanan. Bidh grèim-bìdhe ri
fhaotainn, grèis airson còmhradh agus cothrom innse do dhaoine mun ghnìomhachas no an
obair agaibh fhèin ris an canar ‘Take the Floor.’ Tha cuairt-litir ag innse dè tha dol agus thathar
a’ dèanamh làrach-lìn. Thèid rannsachadh buidhne agus ceisteachain a dhèanamh airson
Connect a chuideachadh gus feumalachdan na margadh a chomharrachadh agus tuairmse a
dhèanamh air na thèid aca a dhèanamh san àm ri teachd. Thug Iomairt Shealtainn taic dhan
phròiseict a’ chiad bhliadhna.

Key priorities – prìomh amasan 2002-03

• Co-ionnannachd cothroim ann an obair le bhith a’ brosnachadh ghnìomhachasan gus 
airgead a chosg air goireasan cùram-cloinne, agus goireasan teicneolas-fiosrachaidh taobh 
a-muigh Lerwick;

• Cothroman a leasachadh airson cumhachd so-ùrachaidh;

• Sireadairean Sgilean agus Preantasachdan Ùr-Nodha a thoirt gu aire dhaoine, innse gu 
bheil gainnead bhoireannach sna prògraman;

• Taic a thoirt do Cholaiste Iasgaich a’ Chuain Shiar a Tuath mar sàr-ionad foghlaim taobh a-
staigh Institiud OGE na Mìle Bliadhna;

• Ionmhas a thoirt seachad airson eòlaiche/an fhasdadh airson Ionad Rannsachaidh Unst, far 
am bithear a’ sgrùdadh Cian-Eòlas Lochlannach agus an t-atharrachadh a tha tighinn air an 
àrainneachd;

• Feuchainn ri càbal optaigeach cian-chonaltraidh a chur fo ghrunnd na mara, a cheanglas 
Sealtainn is Arcaibh ri tìr mòr na h-Alba;

• Cuideachadh gus inbhe Shealtainn a chumail am bàrr ann am margaidean obair na h-ola: 
seirbhis is sòlar, briseadh cruinn-ola, làimhseachadh smùrach tollaidh agus ath-
chuairteachadh;

• Feuchainn ri cothroman eaconomaigeach, sòisealta agus àrainneil an cois obair àiteachais 
aithneachadh ann an saoghal a tha ag atharrachadh gu luath;

• Iasgach: Cuideachadh a thoirt dhan fheadhainn a chaill an obair air sàilleabh atharrachadh 
sa ghnìomhachas obair ùr a lorg;

• Giollachd èisg: Taic a thoirt do phròiseictean airson gun cuirear barrachd luach ann an 
stòras èisg is maorach Shealtainn;

• Tuathanas-èisg: Taic a thoirt dhan roinn airson ‘s gun neartaich i a h-inbhe sa mhargadh.

2002-03 Targets - Targaidean 2002-03

Neartachadh Choimhearsnachdan
Goireasan Coimhearsnachd nas fheàrr 10
Obraichean a fhuair taic 5
Pròiseictean a’ toirt piseach air an àrainneachd 5
Taic do thachartas cultarail/ealain 5

Leasachadh Sgilean
VQs tro Sireadairean Sgilean 48
VQs tro Trèanadh ‘son Obair TaO 2
Preantasachdan Ùr-nodha 180
Àrdachadh dhaoine a’ faighinn cosnadh no barrachd trèanaidh/oideachaidh tro TaO (%) 10
Gnìomhachasan a’ trèanadh luchd-obrach 20

Ceanglaichean Saoghalach
Cosnadh a chruthaicheadh/chumadh tro thaic leasachadh gnìomhachais 65
Clàr deasachd 105
Gnìomhachasan ann am prìomh-thionnsgnaidhean a tha
a’ leudachadh/ a’ daingneachadh an obair ann am margaidean eadar-nàiseanta 4

Gnìomhachasan a’ Fàs
Gnìomhachasan ùra air tòiseachadh 30
Gnìomhachasan a fhuair taic air a’ chlàr malairt-e* 25
Gnìomhachasan a fhuair taic airson rannsachadh/tionnsgnachd 5
Inbhe CnC 39
Gnìomhachasan a fhuair taic an EFQM** a chur an gnìomh 8

Sgìrean Cudthromach
% de mhaoineachadh LEC ann an sgìrean cudthromach a chaidh gu:
• Buidhnean is gnìomhachasan coimhearsnachd 30
• Feadhainn a fhuair airgead airson sgilean a leasachadh 20
• Gnìomhachasan prìobhaideach airson leasachadh gnìomhachais 25

*Clàr malairt-e: A’ tomhas mar a tha companaidhean air Ghaidhealtachd is anns na h-Eileanan a’ gabhail an sàs ann am
malairt-eileactronaigeach. Mar is motha de chompanaidhean a bhios ga dhèanamh is an obair a’ fàs nas fìllte, feumaidh iad
sreap suas a’ chlàr.
**EFQM – European Foundation for Quality Management

Iomairt Shealtainn
Baile Margaidh Toll Clock, 26 An Sràidh Tuath, Lerwick, Sealtainn ZE1 0DE
Fòn: 01595 693177  Facs: 01595 693208  Post-dealain: shetland@hie.co.uk

Skye and Lochalsh Enterprise – Iomairt an Eilein Sgitheanaich & Loch Aillse

Chan urrainn do lèir-mheas sam bith a nithear air 2001-02 dìochuimhneachadh mun bhuaidh
a bh’aig a’ ghalar ronnach agus 11 An t-Sultain air turasachd agus àiteachas. Tha na daoine a
tha ag obair anns na roinnean seo gu h-ionadail airidh air moladh leis mar a ghabh iad ris a’
bhuaidh. ‘S dòcha gu bheilear a’ cur barrachd luach air na roinnean seo a-nis agus gum
feumar a bhith ag obair còmhla gu h-èifeachdach.

Nochd buidheann Margaideachd an Eilein Sgitheanaich is Loch Aillse a-mach às an ùpraid
is dh’obraich Iomairt an Eilein Sgitheanaich is Loch Aillse (SALE) leis an roinn phrìobhaideach
airson taic a thoirt do dh’obair-margaideachd anns gach roinn dhen eaconomaidh, gu h-àraidh
ann an turasachd, biadh is deoch agus saothrachadh.

Chuidich sinn daoine tionnsgalach air feadh an Eilein Sgitheanaich is Lochd Aillse 33
gnìomhachas ùr a thòiseachadh an-uiridh. Bha sùbailteachd Sgeama HIE Starts cudthromach
airson seo a choileanadh, toradh a bha tòrr na b’fheàrr na bha dùil, agus chum na h-uiread
dhiubh a’ dol.

Thugadh àite mòr do phròiseictean coimhearsnachd is cultarail. Chuidich SALE tachartasan
air feadh na sgìre, nam measg an deicheamh Fèis an Eilein; fèis ùr ‘s an Aodainn Bhàn; a’
chiad fhèis airson còmhlain-pìoba ‘s an Eilean Sgitheanach, agus cuirm-chiùil ‘Celtic Chaos’ an
Dòrnaidh, a bha air a ruith leis An Drochaid, a’ phròiseict a chuireadh air bhonn airson ceòl
dùthchasach a’ leasachadh.

A thaobh a bhith a’ leasachadh sgilean, chuir sinn na h-uiread de phròiseictean inntinneach
air bhonn – cùrsaichean stiùiridh do dhaoine a tha a’ ruith ghnìomhachasan agus do
Sireadairean Sgilean òga. Chumadh tachartas sònraichte ‘Who Cares Wins’ airson taic a thoirt
do ghnìomhachasan a tha a’ feuchainn no a tha airson sealtainn ri daoine anns an dòigh as
fheàrr a ghabhas. Cumaidh sinn oirnn ag obair air seo am bliadhna.

Muriel Jones, An Cathraiche.
Rob Muir, an Ceannard.

Area profile – sùil air an sgìre

Tha an t-Eilean Sgitheanach is Loch Aillse am measg nan àiteachan as bòidhche air a’
Ghaidhealtachd no anns na h-eileanan, tha na seallaidhean gun samhail, an eachdraidh, am
fiadh-bheatha agus an dualchas a’ tàladh ceudan thar mhìltean de luchd-turais gach bliadhna.

Tha gnìomhachasan turasachd ann am prìomhachas, ged a tha àiteachas agus iasgach glè
chudthromach. Ged is e obair-ràitheil a tha ann an turasachd, chan eil droch bhuaidh aig seo
air cion-obrach. Rè mìosan an t-samhraidh, faodaidh cion-obrach a bhith cho ìseal ri 3.5 às a’
cheud, ach tha an àireamh seo ag èirigh tron gheamhradh.

Tha àireamhan dlùths-sluaigh an seo cho ìseal ri àite sam bith san Rìoghachd, le 4.5 neach
anns gach cilemeatar sguaidhear. Ach tha àireamh an t-sluaigh air a dhol suas 4 às a’ cheud
tron deich bliadhna o dheireadh, nas àirde na àireamh –meadhon a’ chòrr de dh’Alba. Tha
fuasgladh an seo airson am fàs eaconomaigeach agus sòisealta a chunnacas san sgìre ann an
2001 agus 2002. 

Tha muinntir an Eilein Sgitheanaich is Loch Aillse togarrach gu bhith ag ionnsachadh, nì a
th’air a dhearbhadh leis na ghabh pàirt ann an cùrsaichean teicneolas fiosrachaidh – tòrr
dhiubh ann an sgìrean iomallach. Air feadh na sgìre chithear mòran phàirteachasan beaga
agus daoine a tha nan ceannaichean fa leth, is seach gu bheil am bun-structar oideachaidh a
sìor thighinn air adhart gheibh na daoine seo agus an luchd-obrach aca sgilean ionnsachadh a
bheir piseach air na gnìomhachasan aca.

Chan e am bun-structar oideachaidh a-mhàin a fhuair cuideachadh bho Iomairt an Eilein
Sgitheanaich is Loch Aillse, ach chaidh togalaichean ùra airson gnìomhachas agus malairt a
thogail san Ath Leathann, Ùige agus Uachdar Tìre.

Case studies/ key projects 
– Sgeulachdan àraidh/prìomh phròiseictean 2001-02

Enhancing business skills - A’ toirt piseach air sgilean gnìomhachais
Ann an co-bhann ri Columba 1400, ionad stiùiridh eadar-nàiseanta an Eilein, chumadh cùrsa
trèanaidh taitneach a mhair dà là aig an robh deichnear sealbhaiche/manaidsear
gnìomhachais. Dh’ionnsaicheadh mu sgilean sgioba, a’ làimhseachadh aimhreit agus beusan
dreuchdail. A rèir Caimbeul Grannd bha an cùrsa air leth math. “Cha robh e mar a bha dùil
agam idir. ‘S ann mu fàs agus prothaid a tha a’ chuid as motha de chùrsaichean manaidsidh,
ach ‘s ann mu dhaoine a threòrachadh air falbh bho na h-uallaichean a tha an luib a bhith
ruith companaidh bhig agus an cuideachadh gus coimhead air gnothaichean san
fharsaingeachd a bha cùrsa Columba 1400. Fhuair a h-uile duine a bha an làthair cothrom
còmhraidh agus sùil às ùr a thoirt air prionnsapalan bunaiteach – feadhainn phearsanta agus
feadhainn a’ buntainn ris a’ ghnìomhachas.”

Sluggans woodland park - Coille nan Sluganan
Tha Coille nan Sluganan air sia heactar fearainn air iomall Phort Rìgh, is thug buidheann
àrainneil ionadail trì bliadhna an obair a thoirt gu buil. ‘S e talamh bàn le Chomhairle na
Gaidhealtachd a bha seo, eadar oir a’ bhaile agus an Lagais Mhòr.

Le cuideachadh bho muinntir an àite, chur Buidheann na Coille còrr is 5,000 craobh,
thogadh ceuman-coise, chaidh seann dam-deighe ùrachadh is thogadh àirse cloiche – tha

goireas ann a-nis dhan choimhearsnachd air fad.
Fhuaireadh airgead mu choinneamh na pròiseict bho Landfill Tax Credits, Iomairt an Eilein

Sgitheanaich is Loch Aillse, Comhairle na Gaidhealtachd, Rural Challenge Fund agus bhon
choimhearsnachd fhèin.

Making Skyewaves – Skyewaves air bhog
Tha Alasdair Noble à Achadh a’ Choirce mion-eòlach air a’ mhuir is shaoil leis gum biodh fèill
air cuairtean-mara do luchd-turais ann am Bàgh Phort Rìgh agus ann an Caolas Rònaigh. An
dèidh dha an gnothach a chnuasachadh gu math, chuir e roimhe gun rachadh e air adhart leis
a’ ghnìomhachas, Skyewaves. Thug Iomairt an Eilein Sgitheanaich is Loch Aillse tabhartas
leasachaidh de £6,600 seachad agus tabhartas HIE Activity de dh’airgead Eòrpach luach
£5,400 leis na cheannaich Alasdair luath-bhàta a ghabhas dusan duine. Tha a-nis rudeigin eile
aig luchd-turais a nì iad am Port Rìgh agus tha seo a’ cur ris na gheibhear de chur-seachadan
blàr a-muigh ‘s an sgìre. A thuilleadh air a bhith a’ toirt luchd-turais air chuairt, tha Alasdair a’
tabhann seirbhis-aiseig do dhaoine a-mhàin a Ratharsair is Rònaigh air an oidhche.

Highlights – Tachartasan sònriachte 2001-02 

Thòisich barrachd ghnìomhachasan ùra agus choileanadh barrachd theisteanasan
dreuchdail na bha dùil, agus bha e na thogail mòr dhuinn faicinn cho atharraichte sa bha
na gnìomhachasan agus gur ann thall ‘s a-bhos air feadh na sgìre a bha iad a’
tòiseachadh. Bha coimhearsnachdan a’ dèanamh barrachd saothrach is tha dùil gun lean
seo air adhart nuair a nochdas am prògram Eòrpach Leasachadh Gnìomhachais sa
Choimhearsnachd.

Chithear iomradh air cuid de thachartasan sònraichte 2001-02 gu h-ìseal:

• Chruthaicheadh no chumadh 130 cosnadh tro 
thabhartasan gnìomhachais;

• Chuireadh seirbhisean a-steach airson dà thaigh ùr 
agus dà bhùth-ceàird an Orbost;

• Chaidh 4 Preantasachd Ùr-Nodha a choileanadh, is
thòisich 28 neach ag obair airson teisteanasan 
dreuchdail;

• Tha àireamh mhòr de chompanaidhean air inbhe 
Creideas nar Cosnaidhean fhaighinn, rè na 
bliadhna, choisinn 26 companaidh an inbhe airson 
a’ chiad uair no a-rithist;

• Chaidh ‘Who Cares Wins’ a chur air bhonn airson 
daoine a bhrosnachadh gus barrachd aire a thoirt 
don fheadhainn a tha a’ cleachdadh nan 
seirbhisean aca;

• Chuidich sinn 33 gnìomhachas ùr le airgead bhon 
sgeama HIE Starts a tha air a mhaoineachadh le 
airgead Eòrpach;

• Chaidh sreath de choinneamhan a chumail ann an 
coimhearsnachdan a’ toirt cothrom do dhaoine 
ionnsachadh mu bhith a’ cruinneachadh airgid, 
ciad-cobhair agus dìon cloinne;

• Airson gach £1.00 a thug SALE seachad bhon 
mhaoin Ionmhas airson Gnìomhachas, fhuaireadh 
£3.20 bhon roinn phrìobhaideach.



Targets and out-turns - Targaidean is Toradh 2001-02 Targaid Toradh

A’ Neartachadh Choimhearsnachdan
Goireasan Coimhearsnachd nas fheàrr 4 4
Teisteanasan air an coileanadh 5 6
Taic do chosnadh anns a’ choimhearsnachd 2 2
Pàirt nas motha ann an tachartasan coimhearsnachd/cultarail/spòrs 2,350 2,418

A’ Leasachadh Sgilean
Teisteanasan Dreuchdail 15 28
Preantasachdan Ùr-nodha coileanta 4 4
Deagh Thoradh* 5 8

Gnìomhachasan a’ Fàs
Cosnaidhean a fhuair taic 125 130.25
Gnìomhachasan ùra a thòisich 10 33
Buidhnean le inbhe CnC 19 26
Clàr deasachd** 100 115.3

*Deagh thoradh: cosnadh agus toradh eile a’ sealltainn na tha a’ tòiseachadh ann an dreuchd, ag obair dhaibh fhèin no a’
leantainn le fòghlam àrd-ìre, cho luath ‘s a bhios iad ullamh a’ trèanadh.
**Clàr deasachd: a’ dèanamh coimeas eadar tuarastal ann am pròiseictean a fhuair cuideachadh agus an tuarastal ‘s an sgìre.
Ma tha an àireamh seachad air 100 tha an tuarastal nas àirde na an àbhaist.

A wealth of new business is Skye and Loch Aillse 
– Mòran ghnìomhachasan ùra ‘s an Eilean Sgitheanach is Loch Aillse

Anns a’ Ghiblean 2001 dh’fhoillsicheadh an sgeama HIE Starts, a tha air a mhaoineachadh le
airgead Eòrpach. ‘S ann airson gnìomhachasan ùra a bhrosanachadh a tha e is chan eil e cho
teann ris na sgeamachan a bh’ ann roimhe oir chan eilear a’ sùileachadh gun robh an
tagraiche gun obair mus do chuir iad airson an sgeama. Ged a bha dùil ri mòran
thagraidhean, cha ghabhadh a chreidsinn na thàinig a-steach. Thòisich 33 gnìomhachas ùr uile
gu lèir fo bhratach an sgeama, àireamh a tha air thoiseach air a’ chòrr dhen Ghaidhealtachd is
na h-Eileanan a rèir meudachd an t-sluaigh. 

Tha na gnìomhachasan ùra air feadh an Eilein Sgitheanaich is Loch Aillse, ann an sgìrean
iomallach mar Ealaghol, an t-Achadh Mòr, agus Gleann Dail. Bha e na adhbhar misneachd gur
e boireannaich a thòisich 14 dhiubh, is gun robh cuid dhe na gnìomhachasan air daoine
fhasdadh.

An dèidh do ghnothaichean tòiseachadh cho soirbheachail, rinn sinn cinnteach gum biodh
comhairle agus cuideachadh ann do dhaoine an dèidh làimhe. Tha dà dhùbhlan romhainn a-
nis. Feumar a bhith cho soirbheachail ann an 2002-03, agus feumar dèanamh cinnteach le
comhairle agus trèanadh gum mair na gnìomhachasan is gun soirbhich leotha.

Key priorites – prìomh amasan 2002-03
Is iad seo cuid de phrìomh amasan SALE airson 2002-03:

• Taic a thoirt do na seirbhisean le bhith ag amas air sàr-ìrean seirbhis tron iomairt ‘Who 
Cares Wins’;

• Gach buannachd sòisealta agus eaconomaigeach a thig an cois Institiud OGE na Mìle 
Bliadhna a ghlacadh tro phàirteachasan ionadail, na mheasg ionad ùr airson cultar agus 
gnìomhachasan cruthachail aig Sabhal Mòr Ostaig;

• Taic a thoirt do dh’iomairtean margaidheachd ionadail tron sgeama HIE Marks, a tha air a 
mhaoineachadh le airgead Eòrpach, agus le bhith ag obair le Buidheann Margaideachd an 
Eilein Sgitheanaich is Loch Aillse;

• Crìoch a chur air taighean agus bùithnean-ceàird an Orbost, na croitean mu dheireadh a’ 
leigeil a-mach air màl, agus Urras Orboist a chur air a chasan a bhios a’ ruith na h-
oighreachd aig a’ cheann thall;

• Tòisichear air a’ chiad phàirt de dh-obair càraidh air Taigh Mòr Ratharasair, ach tha seo uile
an crochadh air airgead bho Mhaoin Dualchais a’ Chrannchair Nàiseanta agus Historic 
Scotland;

• Sgrùdadh a dhèanamh air pròiseictean cumhachd so-ùrachaidh;

• Talamh a cheannach agus ullachadh airson leasachadh eaconomaigeach agus malairt, tha 
fèill air gu h-àraidh bho gnìomhachasan ùra;

•Dèanamh cinnteach gun tèid program LEADER+ an Aonaidh Eòrpaich a chur an gnìomh gu 
soirbheachail.

2002-03 Targets - Targaidean 2002-03

Neartachadh Choimhearsnachdan
Goireasan Coimhearsnachd nas fheàrr 10
Obraichean a fhuair taic 5
Pròiseictean a’ toirt piseach air an àrainneachd 5
Taic do thachartas cultarail/ealain 5

Leasachadh Sgilean
VQs tro Sireadairean Sgilean 11
VQs tro Trèanadh ‘son Obair TaO 2
Preantasachdan Ùr-nodha 31
Àrdachadh dhaoine a’ faighinn cosnadh no barrachd trèanaidh/oideachaidh tro TaO (%) 10
Gnìomhachasan a’ trèanadh luchd-obrach 15

Ceanglaichean Saoghalach
Cosnadh a chruthaicheadh/chumadh tro thaic leasachadh gnìomhachais 100
Clàr deasachd 105
Gnìomhachasan ann am prìomh-thionnsgnaidhean a tha 
a’ leudachadh/ a’ daingneachadh an obair ann am margaidean eadar-nàiseanta 4

Gnìomhachasan a’ Fàs
Gnìomhachasan ùra air tòiseachadh 30
Gnìomhachasan a fhuair taic air a’ chlàr malairt-e* 25
Gnìomhachasan a fhuair taic airson rannsachadh/tionnsgnachd 5
Inbhe CnC 20
Gnìomhachasan a fhuair taic an EFQM** a chur an gnìomh 12

Sgìrean Cudthromach
% de mhaoineachadh LEC ann an sgìrean cudthromach a chaidh gu:
• Buidhnean is gnìomhachasan coimhearsnachd 65
• Feadhainn a fhuair airgead airson sgilean a leasachadh 25
• Gnìomhachasan prìobhaideach airson leasachadh gnìomhachais 65

*Clàr malairt-e: A’ tomhas mar a tha companaidhean air Ghaidhealtachd is anns na h-Eileanan a’ gabhail an sàs ann am
malairt-eileactronaigeach. Mar is motha de chompanaidhean a bhios ga dhèanamh is an obair a’ fàs nas fìllte, feumaidh iad
sreap suas a’ chlàr.
**EFQM – European Foundation for Quality Management

Iomairt an Eilein Sgitheanaich is Loch Aillse
Taigh an Rìgh, An Liana, Port Rìgh, An t-Eilean Sgitheanach IV51 9BS

Fòn:  01478 612841  Facs: 01478 612164  Post-dealain: sale@hient.co.uk

Western Isles Enterprise – Iomairt nan Eilean Siar

Dh’fhoillsich Iomairt nan Eilean Siar (WIE) agus luchd-com-pàirt sgrìobhainn Cruthachadh
Coimhearsnachdan na h-Àma ri Teachd, a’ sònrachadh nan nithean a tha cudthromach airson
soirbheachadh eaconomaigeach sna bliadhnaichean air thoiseach. Choileanadh cuid de
nithean mar tha, nam measg an t-ionad data ùr ann am Beinn nam Faghla. Ghabh fear eile,
cumhachd so-ùrachaidh, ceum air adhart le tagraidhean agus gealltanas bho British
Energy/AMEC gun stèidhicheadh iad ionad an Leòdhas a chruthaichean cumhachd bho neart
na gaoithe.

Chuidich sinn companaidhean gabhail ris a’ mhargadh shaoghalach le bhith a’
cuimseachadh air margaidean sònraichte, thòisich 60 companaidh ùr, is chuidich sinn
companaidhean 216.5 cosnadh a chumail a’ dol no a’ cruthachadh às ùr tron bhliadhna.

Am measg nan nithean inntinneach a thachair an luib cian-chonaltradh a’ bhuinn leathainn
chuireadh prògram dearbhaidh air bhonn airson ‘s gum faiceadh daoine mar a tha e ag obair
agus thathar air tòiseachadh air an siostam a chur a-steach air feadh nan Eilean. Tha seo a’ cur
gu brèagha ris na cothroman a chruthaich sinn do dh’inbheastairean bhon taobh a-muigh le
bhith a’ leasachadh thogalaichean.

A thuilleadh air a bhith a’ lìbhrigeadh na h-uiread de chothroman trèanaidh nàiseanta, 16
Preantasachd Ù-Nodha nam measg, chuidich WIE le prògraman trèanaidh òrdaichte. Fhuair
grunn chompanaidhean giollachd-èisg sgilean luchd-obrach a leasachadh is chuireadh Ionad
Ghoireasan nan Ceumnach M:Ploy air bhonn.

Tha buidhnean anns na h-Eileanan an Iar ag aithneachadh cho cudthromach sa tha
Creideas nar Cosnaichean, is choisinn 40 companaidh an inbhe às ùr no airson a’ chiad uair.

Thathar ag aithneachadh cho cudthromach sa tha an cultar agus an àrainneachd is
chumadh sreath thachartasan bho sgoil shamhraidh Ceòlas, am Mòd 2001 agus Fèill nan
Tonn. Chaidh uidheamachd Stiudio Shìphoirt ùrachadh le goireasan didseatach, a bhios na
thaic do chothroman cultarail, meadhon agus eaconomaigeach.

Tha a’ choimhearsnachd aig cridhe obair-leasachaidh anns na h-Eileanan Siar agus aig a’
cheann thall ‘s ann an sin a dh’fheumas na buannachdan a bhith air an toirt gu buil. Fhuair
còrr is 160 goireas coimhearsnachd taic bhuainn is chuidich sinn le bhith stèidheachadh am
program a tha air a mhaoineachadh le airgead Eòrpach Leasachadh Eaconomaigeach sa
Choimhearsnachd.

Murchadh MacIllInnein, An Cathraiche.
Dòmhnall MacAmhlaigh, An Ceannard.

Area profile – sùil air an sgìre

Ann a bhith a’ toirt leasachadh eaconomaigeach gu buil anns na h-Eileanan Siar, tha WIE a’
beachdachadh gu cùramach air nithean àraidh mar an dòigh a thèid crìonadh an t-sluaigh a
chothromachadh agus na cothroman a th’ann sna margaidhean ionadail agus san fheadhainn
eadar-nàiseanta.

Tha stòras nàdarra nan eilean air leth freagarrach do na gnìomhachasan a tha a’ giollachd
iasg agus maorach anns an sgìre is tha cothrom sònraichte ann luchd-turais a mhealladh dhan
na h-Eileanan Siar. Tha a’ bheairteas nàdarra seo na chuideachadh airson inbhe a chosnadh
dhan àite air feadh an t-saoghail a thaobh a bhith a’ cruthachadh cumhachd so-ùrachaidh
agus an obair-saothrachaidh a tha na chois.

Thathar a’ meas gu bheil luach £221m ann an eaconomaidh nan Eilean Siar no £7,827
gach pearsa a rèir Làn-Thoradh Roinneil, agus ‘s e seirbhisean poblach is rianachd; seirbhisean
riarachaidh; iasgach/tuathanas-èisg; àiteachas; slàinte agus foghlam na prìomh roinnean
eaconomaigeach.

Airson cothroman cosnaidh ùr a thoirt dhan cheàrnaidh, tha WIE a’ leantainn oirre le
prògram togail agus a bhith a’ cruthachadh ceanglaichean cian-chonaltraidh anns na h-
Eileanan Siar cho math sa tha san t-saoghal. Ged nach toir e ach uair a thìde a bhith siubhal
dhan na h-Eileanan Siar à Dùn Eideann no Glaschu, tha e mar gum biodh saoghal eile ann
nuair a thig e gu cosgaisean rianachd agus tèarainteachd, agus lìonmhorachd sgilean. Tha
Eileanaich a’ dèanamh fìor mhath san sgoil, le mòran a’ dol air adhart gu foghlam
leantainneach no foghlam àrd-ìre.

Tha obair-coimhearsnachd agus obair saor-thoileach a sìor fhàs nas cudthromaiche gu
sòisealta agus gu eaconomaigeach, tha inbhe nas làidire aig a’ chànan, an cultar agus aig a’
choimhearsnachd.

Le bhith a’ neartachadh an dàimh le luchd-com-pàirt sean is ùr, tha WIE airson adhartas a
dhèanamh san sgìre agus airson cothroman a chruthachadh do shluagh nan Eilean Siar.

Case studies/key projects 
– sgeulachdan àraidh/prìomh phròiseictean 2001-02

Amenity for all in north Lewis – goireas do gach neach an ceann a tuath Leòdhais
Chaidh goireas coimhearsnachd air leth a thogail an Eòrapaidh an ceann a tuath Leòdhais

leis a’ bhuidheann coimhearsnachd GAIN (Guth Airson Iarrtasan Nis). Chan e a-mhàin gun
d’fhuair a’ bhuidheann £20,000 bho phrògraman obair-coimhearsnachd agus ùrachadh
àrainneachd WIE, ach chuidich an cudthrom a tha a’ phròiseict a’ cur air ‘coimhearsnachd
fhallain’ £90,000 fhaighinn bho chrannchur nan Cothroman Ùra. Chosg a’ phròiseict
£145,000 uile gu lèir, is chaidh cha mhòr còig heactar de dhùin-gainmhich a’ sgioblachadh
agus ath-nuadhachadh, thugadh truisealadh math air talamh a bha na lagais. Tha goireasan an
seo do shean is òg a-nis: ceum airson coiseachd no ruith; bruthaichean airson ‘skateboards’
agus baidhseagalan; ceum coise far am faicear anasan nàdarra; àite-cluiche do chlann fo 12;
agus àite airson cuirmean-cnuic is BBQ.

Live to London – Beò a Lunnainn
Ged a tha còcairean ainmeil mar Michel Roux agus Raymond Blanc eòlach gu leòr air an Live
Langoustine Company, ‘s gann a chluinneas duine an t-ainm sna h-Eileanan Siar. Tha
seachdnar gan cosnadh aice agus tha i a’ cumail taic ri 14 iasgair san sgìre, tha a’
chompanaidh à Uidhist a Tuath ag às-mhalairt langoustines, no mùsgain chaola mhòra, ann
am pasganan fuaraichte, is nuair a ruigeas iad an taigh-bìdhe 12 uair a thìde an dèidh dhaibh
na h-Eileanan fhàgail tha iad fhathast beò. Le taic-airgid de £82,000 bho WIE, chaidh aig a’
chompanaidh air an obair aice a leudachadh le bhith ag ùrachadh na factaraidh aice ann an
Càillin an Uidhist a Tuath, a’ cur luach mòr ris an toradh a tha tighinn an cois cuid de stòrasan
as fheàrr nan eilean. Mar phàirt dhen phròiseict, a chosg £137,000 uile gu lèir, rinneadh
atharrachadh air an àite-giollachd, an seòmar fuaraichte, an tanca, an oifis agus goireasan an
luchd-obrach.

Isles have it all sewn up – Sgilean tàileireachd gan ath-bheothachadh
Ann an oidhirp gus an t-iarrtas a shàsachadh airson bathar a chaidh a thàilleireachd san sgìre,
mhaoinich agus leasaich WIE prògram trèanaidh tàilleireachd luach £16,000. Ma thèid an
cùrsa air adhart gu cunbhalach agus ma gheibh oileanaich cothrom ullachadh, bidh
buidheann ann le sgilean tàileireachd bunaiteach. A rèir dhaoine a bha air a’ chiad chùrsa
anns na Hearradh, chaidh na sgilean agus am misneachd aca a bhrosnachadh cho mòr ‘s gun
iad togarrach gnìomhachas ùr a chur air bhonn.

Highlights – Tachartasan sònraichte 2001-02

San lèirmheas seo de thachartas sònraichte na bliadhna, tha cultar agus teicneolas ùr-
nodha a’ dol an làimh a chèile.

• Chaidh lèirmheas a dhèanamh air gàradh Àirnis 
agus cothroman obrach. Thugadh taic 
leantainneach don fheadhainn a bha gan cosnadh 
ann tro Ionad Sgilean Obair na h-Ola, agus ionad 
M:Ploy ùr (do cheumnaichean is luchd-dreuchd 
eile);

• Am Mòd san Damhair 2001;

• Dh’fhoillsicheadh Cruthachadh Coimhearsnachdan 
na h-Àma ri Teachd;

• Teicneolas cian-chonaltraidh a’ bhuinn leathainn – 
chaidh pròiseictean leasachaidh a’ bhuinn 
leathainn air adhart is dh’ùraicheadh Stiudio 
Shìphoirt, an Steòrnabhagh, le goireasan 
didseatach.

• Chuireadh crìoch air togalaichean ann an 
Lìonacleit, Nis, Ùig agus Steòrnabhagh agus chaidh 
sinn air tòir chothroman tele-gnìomhachas;

• Cothroman saothrachaidh aig gàradh Àirnis a 
thàinig an cois cumhachd so-ùrachaidh a 
bharrachd air nithean eile;

• Obraichean san roinn phoblach gan sgaoileadh – 
ionad-data HIE am Beinn na Faghla, chualas mu 
ionad rianachd fiachan Roinn na h-Obrach agus 
nam Peansean;



Targets and out-turns - Targaidean is Toradh 2001-02 Targaid Toradh

A’ Neartachadh Choimhearsnachdan
Goireasan Coimhearsnachd nas fheàrr 5 28
Teisteanasan air an coileanadh - -
Taic do chosnadh anns a’ choimhearsnachd 3 6.5
Pàirt nas motha ann an tachartasan coimhearsnachd/cultarail/spòrs 3,500 4,000

A’ Leasachadh Sgilean
Teisteanasan Dreuchdail 69 76
Preantasachdan Ùr-nodha coileanta 15 16
Deagh Thoradh* 15 21

Gnìomhachasan a’ Fàs
Cosnaidhean a fhuair taic 285 216.5
Gnìomhachasan ùra a thòisich 60 60
Buidhnean le inbhe CnC 32 40
Clàr deasachd** 100 90.2

*Deagh thoradh: cosnadh agus toradh eile a’ sealltainn na tha a’ tòiseachadh ann an dreuchd, ag obair dhaibh fhèin no a’
leantainn le fòghlam àrd-ìre, cho luath ‘s a bhios iad ullamh a’ trèanadh.
**Clàr deasachd: a’ dèanamh coimeas eadar tuarastal ann am pròiseictean a fhuair cuideachadh agus an tuarastal ‘s an sgìre.
Ma tha an àireamh seachad air 100 tha an tuarastal nas àirde na an àbhaist.

Connected Western Isles – Eileanan Siar ceangailte

Chan ann a-mhàin mu cheanglaichean corpora no còmhdhail a tha seo – tha WIE ag
aithneachadh cho cudthromach sa tha ceanglaichean eileactronaigeach agus conaltraidh, a’
ceangal muinntir nan Eilean Siar ri chèile agus ris a’ chòrr dhen t-saoghal. Chaidh an
sgrìobhainn Cruthachadh Coimhearsnachdan na h-Àma ri Teachd fhoillseachadh ann an 2001,
is the e a’ daingneachadh a’ bheachd seo. Chaidh Work Global (Seirbhis Comhairleachaidh IT
nan Eilean Siar mar a bha air) a chur air bhog a-rithist ann an 2001-02. Chaidh a
mhaoineachadh leis an Aonadh Eòrpach/Comhairle nan Eilean Siar/WIE is tha ‘live local, live
global’ mar shuaicheantas. Sin an dearbh fheallsanachd a bh’aig HIE nuair a chaidh an t-ionad
data aige a stèidheachadh an Lìonacleit, am Beinn nam Faghla, as d’fhoghar. Thathar a’
coimhead ri pàigheadh airson obair a rinneadh air feadh na Gaidhealtachd is nan Eilean.

Chaidh ceanglaichean a neartachadh barrachd nuair a chur WIE mu choinneimh lìonra
wireless a’ bhuinn leathainn a chur a-staigh air feadh nan eilean. Bheir seo seachad seirbhis
nas luaithe ris an eadar-lìon, a làimhsicheas barrachd fiosrachaidh, chaidh seo a
mhaoineachadh le £1.1m bhon DTI. Thòisichear a’ rannsachadh mu chàbal optaigeach a chur
fo ghrunnd na mara. Bidh seo na chuideachadh do dh’ionadan foghlaim iomallach a tha air
an ruith le Institiud OGE na Mìle Bliadhna. 

Chuireadh iomairtean nuadha air bhonn, a’ cleachdadh teicneolas agus dòighean
conaltraidh, Reefnet nam measg, companaidh eadar-lìon ionadail a fhuair taic tro phrògram
business start-up WIE a tha air a mhaoineachadh le airgead Eòrpach. Faodaidh
companaidhean nan Eilean Siar a bhith a’ malairt sa mhargadh shaoghalach is tha iad a’
grèimeachadh ri malairt-eileactronaigeach. Am measg nam prògraman a chruthaich WIE

airson taic a thoirt do na cothroman seo tha comhairliche malairt-eileactronaigeach, Tobar
Fiosrachadh Gnìomhachais agus coinneamhan mu sgilean gnìomhachais, a bharrachd air Work
Global.

Key priorities – prìomh amasan 2002-03

• Barrachd thogalaichean agus bun-structar gnìomhachais: Eadar seo agus 2005, tha dùil 
again 2,000 meatar sguaidhear a bharrachd de rùm oifis a chruthachadh, airson gun glacar 
cothroman inbheastaidh agus fàs ann an gnìomhachas ionadail.

• Bun-structar cian-chonaltraidh a’ bhuinn leathainn ùrachadh: Airson buidhnean a 
bhrosnachadh gus obair a sgaoileadh, inbheastadh dhan sgìre agus miann coimearsnachdan
a thoirt gu buil.

• Bun-structar còmhdhail: Tha dùil againn cumail oirnn leis an adhartas a rinneadh gu seo 
agus cabhsairean Caolas na Hearradh agus Caolas Bharraigh a chur an gnìomh. Feumar 
adhartas a dhèanamh le ceanglaichean ri tìr mòr, gu h-àraidh a bhith dèanamh feum nas 
fheàrr dhen bhun-structar a th’againn 

• Bun-structar sòisealta agus cur-seachad a leasachadh: Airson an dòigh-beatha a dhèanamh 
nas tlachdmhoire buileach, cumar oirnn a’ neartachadh agus a leasachadh goireasan 
sòisealta is cur-seachad na sgìre.

• Leasachadh coimhearsnachd: Bithear a’ feuchainn ri piseach a thoirt air bun-structar 
coimhearsnachd, a’ leasachadh obair-eaconomaigeach sa choimhearsnachd, ag obair air 
sgilean, a’ toirt taic do chraoladh Gàidhlig agus leasachadh ùr a thoirt gu buil le bhith ag 
ath-leasachadh riaghailtean-seilbh fearainn.

• Sgilean aig ìre nas àirde: Tha WIE a’ miannachadh inbheastadh gu làidir ann an sgilean aig 
ìre nas àirde agus sgilean stiùiridh.

2002-03 Targets - Targaidean 2002-03

Neartachadh Choimhearsnachdan
Goireasan Coimhearsnachd nas fheàrr 15
Obraichean a fhuair taic 10
Pròiseictean a’ toirt piseach air an àrainneachd 10
Taic do thachartas cultarail/ealain 10

Leasachadh Sgilean
VQs tro Sireadairean Sgilean 44
VQs tro Trèanadh ‘son Obair 29
Preantasachdan Ùr-nodha 100
Àrdachadh dhaoine a’ faighinn cosnadh no barrachd trèanaidh/oideachaidh tro TaO (%) 10
Gnìomhachasan a’ trèanadh luchd-obrach 40

Ceanglaichean Saoghalach
Cosnadh a chruthaicheadh/chumadh tro thaic leasachadh gnìomhachais 200
Clàr deasachd 105
Gnìomhachasan ann am prìomh-thionnsgnaidhean a tha 
a’ leudachadh/ a’ daingneachadh an obair ann am margaidean eadar-nàiseanta 4

Gnìomhachasan a’ Fàs
Gnìomhachasan ùra air tòiseachadh 40
Gnìomhachasan a fhuair taic air a’ chlàr malairt-e* 25
Gnìomhachasan a fhuair taic airson rannsachadh/tionnsgnachd 5
Inbhe CnC 35
Gnìomhachasan a fhuair taic an EFQM** a chur an gnìomh 15

Sgìrean Cudthromach
% de mhaoineachadh LEC ann an sgìrean cudthromach a chaidh gu:
• Buidhnean is gnìomhachasan coimhearsnachd 100
• Feadhainn a fhuair airgead airson sgilean a leasachadh 100
• Gnìomhachasan prìobhaideach airson leasachadh gnìomhachais 100

*Clàr malairt-e: A’ tomhas mar a tha companaidhean air Ghaidhealtachd is anns na h-Eileanan a’ gabhail an sàs ann am
malairt-eileactronaigeach. Mar is motha de chompanaidhean a bhios ga dhèanamh is an obair a’ fàs nas fìllte, feumaidh iad
sreap suas a’ chlàr.
**EFQM – European Foundation for Quality Management

Iomairt nan Eilean Siar
Ceàrnag Sheumais, 9 Sràid sheumais, Steòrnabhagh, Eilean Leòdhais HS1 2QN

Fòn: 01851 703703  Facs: 01851 704130  Post-dealain: wie@hient.co.uk

Dòigh-taghaidh fosgailte

Tha an ‘dòigh-taghaidh fosgailte’ Lìonra HIE a’ gabhail a-steach sanasachd ionadail agus a
bhith a’ gabhail comhairle airson raon fharsaing de dhaoine a chomharrachadh a bhiodh
freagarrach airson bùird-stiùiridh nan companaidhean iomairt.

Tha stiùirichean nan companaidhean iomairt ionadail air an taghadh mar a leanas:

• Chì am mòr-shluagh cò a chaidh a thaghadh;
• Innsear gu soilleir mu gach dreuchd;
• Sanasachd agus comhairle airson buidheann de dhaoine freagarrach a thaghadh;
• Thèid gach neach a sgrùdadh – a rèir freagarrachd, sgilean agus eòlas – le buidheann 

sgrùdaidh air am bi daoine a mhuinntir an àite aig nach eil ceangal ris a’ chompanaidh.

Ma tha ùidh agaibh ann a bhith nar stiùiriche LEC, no nam bu mhath leibh cuideigin a
mholadh dhuinn – sgrìobhaibh gu Ceannard an LEC iomchaidh.

Onaireachd is fosgailteachd

‘S e ‘onaireachd is fosgailteachd’ am polasaidh a th’aig HIE airson a bhith ag innse cò fhuair
taic-airgid agus airson eas-onaireachd a sheachnadh. Tha e a’ gabhail a-steach stiùirichean
nam bòrd, na manaidsearan gnìomhach, gach companaidh agus neach fa leth a gheibh
tabhartasan, iasadan is cuideachadh airgid sam bith eile bhon Lìonra.

Bidh buill nam bòrd-stiùiridh agus an luchd-obrach gnìomhach a’ cur ann an cruth
sgrìobhte gach bliadhna de na gnothaichean gnìomhachais anns a bheil iad an sàs, is thathar
gan clàradh le ceannard companaidh na sgìre aca fhèin.

Tha an aithisg bhliadhnail seo, an aona tè deug, a’ tarraing còmhla fiosrachadh a bha
roimhne seo air fhoillseachadh ann an aon deug sgrìobhainn fa leth. Airson an adhbhair sin,
chan fhaicear clàir san sgrìobhainn seo a’ sealltainn taic-airgid a fhuair gnìomhachasan anns a
bheil gnothach aig na stiùirichean – a bha air fhoillseachadh anns na h-aithisgean bliadhnail
roimhe.

Tha gach companaidh iomairt ionadail a’ foillseachadh cunntasan slàn, foirmeil a-nis.
Chithear gnothaichean airgid a’ buntainn ri stiùirichean nam bòrd an sin. Gheibhear leth-
bhreac bhon LEC iomchaidh no, ma tha sibh deònach pàigheadh, bho

Taigh nan Companaidhean
37 Sreath a’ Chaisteil, Dùn Èideann EH1 2EB
www.companieshouse.gov.uk

(Budgets) Buidseatan neo-dhearbhte LEC 2002-03

Iomairt Earra-Ghàidheil is nan Eilean £8,515,000
Iomairt Chataibh is Ghalaibh £5,256,000
Iomairt Inbhir Nis is Inbhir Narainn £5,805,000
Iomairt Lochabair £2,920,000
Iomairt Mhoiribh, Bhaideanach agus Srath Spè £5,599,000
Iomait Arcaibh £2,456,000
Iomairt Rois is Chrombaidh £6,636,000
Iomairt Shealtainn £3,001,000
Iomairt an Eilein Sgitheanaich is Loch Aillse £1,854,000
Iomairt nan Eilean Siar £6,372,000

Summary of targets 2002-03 - Geàrr-chunntas de dh’amasan 2002-03

Thòisich Lìonra HIE a’ cur Alba Sùrdail, Soirbheachail – Roi-Innleachd na Gaidhealtachd is
nan Eilean an gnìomh bho 1 An Giblean 2002 agus tha an sreath amasan a leanas airson
2002-03 a’ sealltainn nan amasan ùra againn is na nithean a tha a’ faighinn prìomhachas.
Seach gu bheil na slatan-tomhais ùra againn cho atharraichte bhon fheadhainn a chleachd sin
roimhe, chan eil e comasach clàr-coimeis a thoirt seachad airson nam bliadhnaichean a tha
air triall.

Neartachadh Choimhearsnachdan Targaid 2002-03

Inbheastadh ann an stòrasan is seirbhisean coimhearsnachd
Goireasan coimhearsnachd nas fheàrr 125
Pròiseictean fearann/stòrasan coimhearsnachd a fhuair cuideachadh 40

Leasachadh feartan, stiùireadh agus misneachd sa choimhearsnachd
Cosnaidhean ann an gnìomhachasan coimhearsnachd a fhuair cuideachadh 80
Maoin bho taobh a-muigh an Lìonra 1.5

Piseach air  àrainneachd agus cultar
Proiseictean a’ toirt piseach air an àrainneachd 80
Tachartasan cultarail/ealain a fhuair taic 90
Cileameataran de cheuman-coise a chaidh ùrachadh agus clàrad le soighneachan ann an 
sgìre Chomhairle na Gàidhealtachd 300

Leasachadh Sgilean
Piseach air a’ mhargadh fastachd

Ionad dùthchail Future Skills Scotland 1
Planaichean leasachaidh airson luchd-obrach roinneil 3

An toiseach as fheàrr do ar n-òigridh
Teisteanasan dreuchdail tro Sireadairean Sgilean 647
Preantasan Ùr-Nodha (àireamh airson na bliadhna) 1,666

A’ leasachadh cion-obrach
Teisteanasan dreuchdail a choilean daoine a’ dèanamh TaO* 198
Àireamh a rinn TaO* a tha ag obair/trèanadh/ ann am foghlam 10

Barrachd sàr-thrèanaidh san àit’-obrach
Gnìomhachasan a tha a’ trènadh luchd-obrach 375

Dèanamh ceanglaichean saoghalach
Ceanglaichean didseatach

Àireamh às a’ cheud de shluagh na Gaidhealtachd is nan Eilean a gheibh gu goireas 
a’ bhuinn leathainn 30

A’ dèanamh barrachd sa mhargadh shaoghalach
Gnìomhachasan sna prìomh roinnean a fhuair  taic airson am freumhaichean sna margaidhean 
saogalach a dhaingneachadh 45
Àireamh às a’ cheud dhiubh sin a tha ag às-mhalairt airson a’ chiad uair 30

A’ Ghaidhealtachd is na h-Eileanan tarraingeach dhan t-saoghal
Àireamh a chruthaicheadh tro inbheastadh bhon taobh a-muigh 400
Àireamh às a’ cheud de OLT** a chruthaicheadh sna sgìrean laga 25

Barrachd dhaoine a’ fuireach ‘s ag obair air Ghaidhealtachd
Cosnadh ga chruthachadh/chumail  tro thaic leasachadh gnìomhachais 1,500
Clàr deasachd 105

Gnìomhachasan a’ fàs
Barrachd tionnsgalachd

Gnìomhachasan ùra a thòisich 450
Gnìomhachasan a mhair trì bliadhna (%) 70
CnC airson a’ chiad uair/a-rithist 425
Gnìomhachasan a fhuair taic gus model an EFQM a chur an gnìomh 175

Barrachd malairt-eileactronaigeach
Gnìomachasan a fhuair taic a dhol air adhart sa chlàr malairt-eileactronaigeach 250
Fuasglaidhean malairt-eileactronaigeach a chuidicheas gnìomhachasan roinneil dèanamh 
nas fheàrr sa mhargadh shaoghalach
(gnìomhachasan a’ gabhail pàirt) 60

Malairt Rannsachadh agus Tionnsgalachd
Gnìomhachasan a fhuair taic airson rannsachadh 95
Ionadan rannsachaidh a chuireadh air bhonn 3

Roinnean àraidh a’ soirbheachadh gu saoghalach
Àrdachadh ann am prothaid a rèir gach OLT** £3,000

Sgìrean airidh air cuideachadh
Àireamh às a’ cheud de mhaoin LEC ann an sgìrean airidh air taic a chaidh gu:
• Buidhnean coimhearsnachd agus gnìomhachasan coimhearsnachd 45
• Daoine a tha a’ faighinn suimean àraidh airson sgilean 30
• Gnìomhachasan san roinn phrìobhaideach airson gnìomhachasan a leasachadh 35

*Prògram Trèanadh airson Obair
**Obair làn-thìde

www.hie.co.uk

Airson barrachd fiosrachaidh mu lìonra Iomairt na Gaidhealtachd is nan Eilean, thoiribh
sùilair an làraich-lìn againn.

Gheibhear fiosrachadh mionaideach mu obair an Lìonra air feadh na Gaidhealtachd is nan
Eilean agus gheibhear a dh’ionnsaigh làraichean-lìn ar companaidhean iomairt ionadail.

Am measg na tha air na làraichean gheibhear stòran-data naidheachdan is tachartasan,
sgrìobhainnean is leabhraichean HIE, eòladair de ghnìomhachasan ionadail agus stòras mòr de
cheanglaichean gu luchd com-pàirt, coimhearsnachdan agus roinn sheilbhichean.

Tha na cothroman obrach againn air na làraichean, a bharrachd air fiosrachadh mun dòigh a
chuidicheas an Lìonra gnìomhachasan, coimhearsnachdan agus daoine fa leth anns na sgìrean
againn. Chaidh duilleagan nan làraich air nach eil ach sgrìobhadh a-mhàin an atharrachadh
airson gum faigh daoine le duilgheadasan fradhairc an cleachdadh.

Cowan House, Inverness Retail and Business Park,

Inverness, Scotland IV2 7GF

Tel: 01463 234171  Fax: 01463 244469

E-mail: hie.general@hient.co.uk

www.hie.co.uk

Findochty village and harbour, Moray.


